
APOSTOL REMBIAPO
LOS HECHOS

Tilipa omboura Espiritu Santo viroyasar upe

I Imboeteipri Teofilo, cuese amondo evocoi che
rembicuachia Jesus recocuer resendar ndeu. Opa
yipindar sembiapocuer amombehu ndeu iyavei
yipisui iporombohe aglier. 2 Ocuerayevire, ivave
0so renondeve, Jesius omombehu oporocuaita
Espiritu Santo piratasa pipe glembiporavo apOstol
upe sembiapord. 3 Oyemboyecua glembiporavo
upe omanore. Setd rupi omboyecua tupri ocuer-
ayevisa chupe. Semimbohe osepia yuvireco
imanore cuarenta ari rupi. Ahese omombehu
Tlipa mborerecuasa resendar giiemimbohe upe.

4-5 Oicove vitese yuvireco sese, aipo ehi chupe:

—Peséi rene Jerusalén sui. Tomboaviye rane
che Ru Tipa glemimombehu, ahe acoi amombehu
péu. Juan niha pe dpiramo i pipe téi; Tlpa rumo
Espiritu Santo pipe pe apiramora. Moviromi téi ari
ipane vite imondo dgua péu —ehi giiemimbohe upe.

Jests oso ivave

6 Ofiemonuhase apdstol yuvireco sese, oporandu
yuvireco chupe:

—Ore Yar, serembou irira vo cliritei Israel iguar
upe piratasa iyeyecuai dgua? —ehi semimbohe
yuvireco chupe.

7 Ahe rumo aipo ehi chupe:

—Ndiyai ahe ari cua dgua péu. Esepia, Tlipa afio
ité vireco omborerecuasa ahe mbahe apo agua.

8 Peipisira rumo Tlipa piratasa oiquese Espiritu
Santo pe piha pipe. Ahese pemombehu tuprira
che recocuer Jerusalén pendar upe, Judea pendar,
Samaria pendar iyavei opacatu co ivi pipendar
upe avei no —ehi chupe.

9 Aipo ihe pare, omahe apdstol yuvireco sese,
aheseve Tiipa viraso ivave. Ichui Jesus oique
iva quiha pdhuve. Evocoiyase ndosepia iri eté
yuvireco cute. 10 Omahe viteseve yuvinoha ivave
ichosa rese, aviyeteramo téi fiuvirio mbia, ituru-
cuar morochi vahe, oyemboyecua apdstol ipive
yuvinoha 11 aipo ehi yuvireco chupe:

—Galilea iguar, ¢ mahera vo pemahe vite iva rese
pehd? Evocoi Jesus, inungar Tlipa viraso ivave pe
sui, 8glie ehi aveira niha oglieyi ou co ivi pipe coiye
—ehi yuvireco chupe.

Jesus remimbohe oiporavo Matias, Judas re-
Cufiara yuvireco

12 Evocoiyase ap0stol oyevi yuviraso Jerusalén
ve ivitri Olivo sui, ahe ihamombrigier fiepei
kilémetro téi. Supivemi imombehusa judio guata
dgua mbituhusa ari pipe yepi. 13 Yuviroiquese
Jerusalén ve, oyeupipa oquesa oiivateve yuvireco.
Aheve Pedro, Juan, Santiago, Andrés, Felipe,
Tomas, Bartolomé, Mateo, Santiago ahe Alfeo
rahir, Simon ahe Zelote iyavel Judas, Santiago
rahir yuvirecoi. 14 Co opacatu ari yacatu rupi
ofiemonuha oyoya guasu oyeroqui agua yuvireco
yepi Jesus rivri, ichi, ambuae cufia reseve avei.

15 Evocoiyase fiepei ari pipe ofiemonuha guasu
ciento veinte ava yuvireco. Ipahuve Pedro opiiha

aipo ehi ava upe: 16 “Che mu eta Jesucristo reroy-
asar, iya ité co imboaviyesa Tiipa Nehengagiier Ju-
das recocuer resendar. Ahe imombehupri David
upe Espiritu Santo pipe aracahe. Evocoi Judas
viraso vahe Jesus amotaréhimbar ipisi uca dgua.
17 Ahe acoi secoi yande pdhuve co mboraviquisa
rese yande pitivii dgua avei vifia. 18 Evocoi
glembiapo ai repri pipe omboepi ivi. Ipare faca
ivisSo oviapi 0so ivive, oyetiapiipa. 19 Opacatu ava
Jerusalén pendar oicua Judas recocuer yuvireco.
Sese co ivi upe, ‘Acéldama’ ehi yuvireco ofiehe pipe
‘tvi Tuvi resendar’ oyapave. 20 Esepia, icuachiapri
Salmo pipe aipo ehi:
‘Taseyasa séta yuvireco.
Tipo iri eme ava ipipe’ ehi.
Iyavei ambuae aipo ehi:
‘Toime ambuae secoyar iporaviqui rdgler pisi
dgua’ ehivahe.

21 “Evocoiyase cohave oime ava yande Yar
Jesus secoi vitese yande pahuve 22 fiapiramosa suive
yuvirecoifio vahe ité yande rupi iyavei ivave
ichosa osepia vahe avei yuvireco. Ahe tiporavosa
Nepei ipdhu pendar yande rupi icuerayevi aguer
mombehu dgua” ehi omboetasa upe.

23 Evocoiyase oiporavo fuvirio mbia yuvireco:
ahe José Barsabds, serosa Justo; ambuae rer
Matias. 24 Ipare oyeroqui yuvireco aipo ehi: “Nde,
ore Yar, opacatu ava piha ereicua. Emboyecua
cohave nde rembiporavo oreu; ¢uma Vo ereipota
25 eremondo vaherd icuaitard apOstol seco dgua
Judas recufiara? Ahe oangaipa pipe oyemocafii
uca téi vahe oico” ehi Tlipa upe yuvireco.

26 Evocoiyase osdha iporavo yuvireco. Matias
ité vinose iporavopri sui yuvireco. Ichui tupri ité
oique once apadstol pahuve.

2

Espiritu Santo glieyi agtier

1 Oyepotase Pentecostés pieta, opacatu Jesus
reroyasar ofiemonuha 0i guasu pipe yuvireco.
2 Aheve oi pipe aviyeteramo téi ivitu ipirata vahe
nungar siapu guasu ou iva sui. Ahe siapugier
oyendupa tupri oi pipe. 3 Ahese oyecua tata
rendigier nungar opacatu aheve yuvirecoi vahe
harive. 4 Ahese avei Tiipa omoingue evocoi ava
piha pipe oEspiritu Santo. Ichui ahe Espiritu
omofiehe uca ambuae fiehesa pipe yuvireco.

5 Ahe ari pipe seta iteanga judio yuvirecoi
Jerusalén ve omboaviye vahe ocuaita Tilipa
mboeteisa, ahe ofiemonuha vahe opacatu ivi
rupindar yuvireco. 6 Mbahe siapu guasu vahe
renduse, ofiemonuha ati t& yuvireco oyese.
Ndoyemboaracuai téi yuvireco ambuae ava ofiehe
pipe fiehese. 7 “iToo!” ehi téi oyepihamondiisa pipe
yuvireco. Sese aipo ehi oyeupe:

—¢Ndahei vo acoi co ava Galilea iguar ofiehe
vahe yuvireco? 8 ;Mahera piha co fiepei-pei ofiehe
yande fiehe pipe yuvireco? —ehi téi oyeupe
yuvireco —. 9 Esepia, cohave yuvirecoi vahe:
Partias pendar, Media pendar, Elam pendar,
Mesopotamia pendar, Judea pendar, Capadocia
pendar, Ponto pendar, Asia pendar, 10 Frigia
pendar, Panfilia pendar, Egipto pendar, Libia
cotindar, ahe Cirene cdquivotindar. Iyavei Roma

pendar, 11 judio yuvirecoi vahe, ambuae judio
aracuasa reroyasar avel, Creta pendar, Arabia
pendar. jYande yasendu opacatu yandeu ifiehe
yuvireco yande fiehe pipe Tlipa rembiapo icatupri
vahe! —ehi.

12 QOpacatu oyepihamondii, ndoicuai
opihafiemofieta dgua yuvireco.

—c¢Mara ehi piha co na oya yuvireco? —ehi-ehi
téi yuvireco oyeupe.

13 Ambuae ava rumo seroirosa pipe aipo ehifio
yuvireco:

—iOsavaipo mo evocoi yuvireco! —ehi.

Pedro ofiehe ava upe

14 Evocoiyase Pedro opiiha opacatu once vahe
apostol pdhuve, ofiehe pirata aipo ehi: “Che mu
judio eta, opacatu Jerusalén pendar avei, peicua
co mbahe amombehu vaherd pé&u; peyapisaca
tupri che fiehe rese: 15 ndosavaipoi moco co mbia
yuvireco. ¢Ndapesepiai vo afiihivei vite cliritei? 16 Co
niha Tlpa fiehe mombehusar Joel oicuachia vahe
aracahe:

17“T{ipa aipo ehi:

Coiye, ari cafii renonde, amondora che Espiritu
Santo opacatu ava upe.

Ipiratasa pipe pe rahir, pe rayri ofiehera yuvireco.

Mbia chihivahe osepiara oquer pendar nungar
mbahe yuvireco.

Oime aveira queraisa supi eté vahe cuacua vahe
upe.

18 Supi eté ahe ari pipe amondora che Espiritu che
rembiguai cuimbahe upe, che rembiguai
cufia upe avei.

Ipare ofiehera yuvireco che rese ipiratasa pipe.

19 Amboyecuara poromondiisa iva rese.

Eglie ahe aveira poromondiisa mboyecua ivi pipe:

tuvi, tata iyavei tatachi.

20Yande Yar ari tuvichd vahe imboeteipri renonde
ohara pitu, yasi oyeapora tuvi nungar.

21 Opacatu ava, che Yar che pitivii eve, ehi vahe,
ahe ofiepisirora yuvireco’ ehi Joel icuachia
aracahe.

22 “pe Israel suindar, pesendu che fiehe: Jesus,
Nazaret pendar, oyapo poromondiisa tuvicha
vahe, mbahe yavai vahe Tipa piratasa pipe pe
pahuve glieco maranehi mboyecua dgua. Ahe niha
peicua opacatu. 23 Ipare rumo evocoi Jesus imon-
dosa péu yuca dgua. Ahe rumo Tiipa remimbotar
rupi. Esepia, yipive ité Tlpa oicua pe peipisira
yuca uca dgua curusu rese ava naporai vahe upe.
24 Tlipa rumo ombogiierayevi manosa sui. Esepia,
manosa ndoicatui sereco dgua. 25 Supi eté mbor-
erecuar guasu David ofiehe Jesus recocuer rese
aracahe aipo ehi:

‘Che aicua che Yar che rese secoi che acato coti
mbahe téi pipe che viapiéhi agua yepi.

26 Sese avihafio ité vichico, asapucai avei che
rorivetesa pipe.

Iyavei che yeroya tuprisave asirora mbahe aviye
vahe che recove iri dgua.

27 Esepia, nde ndereseyai chira che hd omano
vahe pdhuve, nderemonduyu ucai chiaveira

nde rembiguai seco maranehi vahe rete-
cuer.

28 Co tecovesa ereicua uca cheu.

Che mbovihara eve nde rese che recose’ ehi David
aracahe.

29 “Che mu eta, supi eté yande ramoi David
omano, fotisa ita hopri pipe aracahe. Ahe
suvipa ouve vite cohave yande pahuve. 30 David
rumo Tilipa fiehe mombehusar, oicua Tlpa oye-
upe aipo ehi vahe: ‘Supi eté aipo ahe ndeu:
nde suindar oimera mborerecuar guasu nde re-
cufiara’ ehi vahe. 31 Ahe ndoyavii osepia vahe
ité Poropisirosar cuerayevisa. Evocoiyase aipo
ehi ofiehe sese: ‘Ihd ndopitai chira omano vahe
pahuve iyavei setecuer ndituyui chira’ ehi arac-
ahe. 32Evocoi Jesus, Tlpa remimbogtierayevi secoi.
Ahe imombehusar opacatu ore oroico. 33 Ipare
Tlpa viraso oacato coti imboguapi. Ahe oipisi
imombehupri Espiritu Santo Vu sui. Evocoiyase
ahe opa omondo co ava yuvirecoi vahe upe. Ahe
pesepia, pesendu avei cliritei peico. 3¢ Esepia,
evocoi oso vahe ivave ndahei David. Ahe ae rumo
aipo ehi aracahe:

‘Yar aipo ehi che Yar upe:

Eguapi cohave che acato coti che piri.

35 Asecopipa uca ranera nde amotaréhimbar
ndeu, ehi Yar che Yar upe’ ehi David

aracahe. _ _
36 “Pe tapecuasapa, ticuasapa avei opacatu Is-

rael recua rupi, supi eté evocoi Jesus curusu rese
peyatica vahecuer, ahe Tlipa omoingo opacatu
yande Yard iyaveiyande pisiro dgua” ehi Pedro ava
rehii upe.

37 Aipo renduse, tasi iteanga ipiha pipe yuvireco.
Evocoiyase oporandu chupe, ambuae imboetasa
upe avei yuvireco:

—Ore mu, ¢mbahe vo oroyapora evocoiyase? —
ehi.

38 Evocoiyase aipo ehi ahe ava upe:

—Pemboasi pe angaipa; peyevi Tlipa upe. Iyavei
pefieapiramo opacatu Jesucristo rer pipe. Evo-
colyase Tiipa ifierora pe angaipa rese. Iyavei
omondora Espiritu Santo péu. 39 Esepia, co fiehesa
imombehupri, ahe péu nara, pe suindar upe nara
iyavei opacatu amombri Tilipa sui yuvirecoi vahe
upe nara avei, ahe acoi opacatu yande Yar Tlpa
oyeupe nara gieru pota vahe —ehi.

40 Egtie ehi ofiehe vite ava mboaracua aipo ehi:

—iPeyepepi CO ava secocuer co coti téi vahe sui!
—ehi chupe.

41 Acoi ava viroya vahe co fiehesa, ofieapiramo
uca yuvireco. Ahe ari pipe oyemboeta iri tres mil
ava yuvireco Jesus viroya vahe rese. 42 Opacatu
viroya tupri ité apodstol porombohesa. Opacatu
guasu avei oyeaisu tupri yuvireco, oyeroqui
iyavei ofiemonuha oyeupe pan mboyaho-yaho
dgua yuvireco yepi.

Yipindar vahe Jesus reroyasar recocuer

43 QOpacatu  oyembosiquiye  imboeteisa
pipe yuvireco. Esepia, apostol oyapo seta
poromondiisa ‘toicua Tiipa suindar yande
porombohesa yuvireco’ oyapave. 44 Opacatu Jesus
reroyasar ipihafiemofieta tupri ité ombahe rese
yuvireco gliecocuer upe nara. 4> Omondo ambuae
ava upe oivi iyavei ombahe eta yuvireco. Sepri
omondo oyeupe mbahe panesa rupi-rupi. 46 Ari
yacatu rupi judio tuparove ofiemonuha yuvireco.
Iyavei oi yacatu rupi avei ofiemonuha oyoya guasu
pan mboyaho dgua. Ipare oyoya guasu ocaru
yuvireco oyembovihasa pipe, opihafiemofieta

tuprisa pipe avei. 47 Osapucai yuvireco Tlipa upe
yepi iyavei opacatu ava osaisu Jesus reroyasar
yuvireco. Yande Yar evocoiyase ari rupi omboeta
catu ava ifiepisiro dgua Jesucristo viroya vahe
pahuve.

3

Ndoguataivahe cuerasa

1 Nepei ari aipo, caharuse las tres pipe, Pedro,
Juan reseve oyoya yuviraso judio tliparove. Ahe
hora pipe judio oyeroqui yuvireco yepi. 2 Ahe
tlparo roquendipi rer Porafiete. Aheve ari yacatu
rupi viraso fiepei ava oyesu suive ndoguatai vahe
‘tomondo guarepochi ava tliparove yuviroique
vahe yuvireco chupe’ oyapave. 3 Ahe ndoguatai
vahe omahe Pedro, Juan rese tliparove seique
potase, oporandu guarepochirese chupe. 4Pedro,
Juan avei rumo omahengatu yuvireco sese. Pedro
aipo ehi chupe:

—Emahe ore rese —ehi.

> Evocoiyase ahe mbia omahengatu sese ‘om-
boura revo que mbahe cheu’ oya vifia. 6 Aipo ehi
rumo ndoguatai vahe upe:

—Che ndarecoi guarepochi, oro avei. Co areco
vahe rumo amondora ndeu: Jesucristo, Nazaret
pendar, rer pipe epﬁha eguata —ehi chupe.

7Evocoiyase oipisi ipo yasu cotindar imopuha.
Ahe ramoseve opa tupri ipi, ipifiuha avei oviracua.
8 Evocoiyase opltha, opo, oguata; oique 0s0
tlparove Ssupi. Opo-opo vorivetesave iyavei
osapucai Tlpa upe. 9 Opacatu ava osepia
yuvireco iguatase iyavei Tllpa upe isapucaise.

10 Omahecuase sese, “iToo!” ehi téi yuvireco.
Iyavei ndoyembovihai aviyeteramo té&i icuerase
yuvireco. Esepia, evocoi ava oicuapa tlparo
roquendipi Porafiete serer vahesave chinise
mbahe rese iporanduse yuvireco yepi.

Pedro ofiehe ava rehii upe tiiparo Corero Salomon
serer vahevrive

11 Ndoguatai vahecuer ndoyepepi potai Pedro,
Juan sui. Yuvinofia ati, oyepihamondii ava sepia
tlparo Corero Salomon serer vaheve yuvirecoise.
12 Pedro evocoiyase aipo ehi ava upe: “Che mu,
¢mahera vo peyemondii? ¢Mahera Vo ore repia
ati peye? Ndoyavii co ore piratasa pipe téi iyavei
Tilipa rese ore pihafiemofieta tuprisa pipe téi orom-
bogiiera vahe co mbia péu vifia. 13 T{ipa, ahe
acoi Abraham, Isaac iyavei Jacob viroya yuvireco
aracahe iyavei opacatu yande ramoi eta avei no,
ahe niha omondo giieco piratasa tuvicha catu vahe
Guahir Jesus upe. Pe rumo acoi pemondoiio
mborerecuar Pilato povrive. Acoi omose potase,
pe evocoiyase ndapeipotaifio imose dgua chupe.
14 Ahe seco maranehi vahe, seco ivi vahe renose
rdgler pipe, peporandu: ‘Tosé oporapichi vahe’
peye. 15 Eglie peye acoi tecovesa ombou vahe
yuca. Tlparumo omboguerayevi omano vahe pahu
sui. Ahe niha ore oromombehu oroico péu. 16 Co
Jesus rer rese yeroya pipe ité niha oipisi piratasa
co mbia ndoguatai vahecuer opacatu pe pesepia
vahe iyavei peicua vahe. Jesus rese yeroyasa pipe

ité niha co pe rembiepiave ocuera tupri” ehi ava
upe.

17 “Che mu eta, che aicua acoi pe p81p1t1V11
vahe pe rerecuar Jesus yuca uca dgua pe icua
tupriéhi pipe cuese. 18 Eglie ehi Tiipa imboaviye
aracahendar opacatu ofiehe mombehusar
upe gluemimombehuglier:  ‘Che Rembiporavo
Poropisirosar oiporarara mbahe-mbahe téi
rasicuer omano’ ehi vahe. 19 Sese pemboasi pe
angaipa; peyevi Tlipa upe. Ipipe sui tomocafii pe
angaipa pe sui. Aviyeteramo co sui omboura
yande Yar pe reco morohisa dgua, 20 ombou
aveira Jesus, ahe yipisuive iporavopri pe pisiro
dgua. 21 Clritei rumo Jesucristo ivave vite
secoi acoi Tlpa opase voi omoingatu opacatu
mbahe iyevi dgua. Aipo ehi acoi imofiehe uca

aracahendar ofiehe mombehusar ndaseco marai
vahe. 22 Moisés yande ramoi yuvirecoi vahe upe

aipo ehi imombehu aracahe: ‘Yande Yar Tipa
omopuhara fiepei ofiehe mombehusar pe pdhuve
che nungar. Ahe ifiehe pesendura, pemboyeroya
catu aveira. 23 Opacatu ndoviroyai vahe ifiehe
Tlipa omocafiira gliembiporavo pdhu sui’ ehi.

24 “Eoiie ehi opacatu Tlipa fiehe mombehusar

Samuel suive aracahe omombehu avei co ari
cliritei yasepia vahe yuvireco. 25 P&u nara niha

Tlipa fiehe mombehusar remimombehugtuer arac-
ahendar. Péu nara avei acoi Tilipa omombehu
vahe gliemimbotar yande ramoi eta upe. Esepia,
aipo ehi Abraham upe aracahe: ‘Opacatu ava co
ivi pipendar ahe sovasapri yuvirecoira nde suin-
dar sui’ ehi. 26 Acoi Tlipa Guahir omboguerayevise,
péurane ombou pe rovasa dgua ‘toseyapa fepei-pei
glecocuerai yuvireco’ oya” ehi Pedro ava rehii upe.

4

Pedro, Juan serasosa mborerecuar rovai

1-2 Pedro, Juan reseve ofiche viteseve ava rehii
upe, ahese ofiemoirosa pipe pahi eta, tliparo rarosar
sundao rerecuar, saduceo avei oyuglieru yuvireco
chupe. Esepia, Pedro iyavei Juan ombohe ava
yuvireco aipo ehi: “Jesus ocuerayevi; sese oime
cuerayevisa omano vahe pahu sui” ehi. 3 Ichui
oipisi seraso soquenda yuvireco ‘ayihive voi
yanosera mbahe rese porandu agua’ ohesa pipe.
Esepia, caharuse téi osoquenda yuvireco. 4 Seta
rumo ava ifiehesa osendu vahe viroya yuvireco.
Ahe cuimbahe seroyasar retacuer guerafio seni
cinco mil.

> Ahere ayihive mborerecuareta ofiemonuha
yuvireco Jerusalén ve: judio rerecuar, pahi eta
rerecuar, Moisés porocuaita rese oporombohe
vahe, 6 pahi rerecuar ivate catu vahe Anas,
Caifas, Juan, Alejandro, opacatu omu reseve.
7 Evocoiyase gleru ucase Pedro iyavei Juan
opahuve yuvireco, oporandu yuvireco chupe:

—¢Ava pe cuaita pipe vo, ava rer pipe avei vo co
mbahe peyapo? —ehi.

8 Evocoiyase Pedro, Espiritu Santo piratasa pipe,
aipo ehi chupe:

—Pe, mborerecuareta co tecua pipendar, pe
avei pahi rerecuar: 9 peporandu niha co ava im-
baheasivahe ndoguata catui vahe mboguera aguer
rese oreu—ehi chupe—. 19Evocoiyase tapeicuapa
opacatu pe Israel suindar peico vahe ocuera co
ava ndoguata catui vahecuer Jesucristo, Nazaret
pendar, rer pipe. Ahe niha peyatica uca vahecuer

curusu rese. Tilipa rumo omboglerayevi iri omano
vahe pahu sui. ! Co Jesus pe remieroiro, ahe
rumo yande viracuasa. Pe evocoiyase inungar oi
mopuhasar omombofio vahe ita aviye catu vahe
oi moviracuasa ragier yepi. 12 Ndipoi que am-
buae ava sui poropisirosa, Jesus giierafio ité oicatu
oporopisiro. Esepia, Tipa nomboui ambuae ava
téi co ivi pipe yande pisiro dgua —ehi.

13 Mborerecuar osepiase iyembosiquiyeéhisa
yuvireco, “/Mara ehi piha co mbia? jAva té&i,
ndoyembohei vahe niha!” ehi téi yuvireco chupe.
Ichui oicua Jesusremimbohegtier secose yuvireco.
14 Tyavei acoi ava semimbogiieragiier supive ité
secoise, sese ndoicatui chupe ofieche mara dgua
yuvireco. 15 Ipare, “Pesé ocarve” ehi mborere-
cuareta yuvireco chupe. Ahe gierafio evocoiyase
opita oi pipe ofiemofieta yuvireco sese 16 aipo ehi:

—¢Mara yahera vo co ava rereco? Esepia,
opacatu ava Jerusalén pendar oicua co mbahe
poromondiisa oyapose yuvireco. Ndiyai eté, “Egiie
ndehi” yahe chupe. 17 Yambosiquiye ava upe Jesus
rer rese ifiehe iri€hi dgua yuvireco. Ipipe sui ava
tosendu iri eme Jesus resendar fiehesa yuvireco —
ehi.

18 Aipo ohe pare, “Perio” ehi yuvireco chupe.
“Pesendu, co pipe suive pefiehe iri eme tupri
iyavei pembohe iri eme avei ava Jesus rer pipe”
ehi yuvireco chupe. 19 Omboyevifio rumo ofiehe
yuvireco chupe:

—¢Mara ehi pe pihave? ¢Uma piha aviye catu
Tlipa rovai? Pe porocuaita tie oroviroya catura
Tlipa ore cuaisa sui! 20 Ndiyai rumo mbahe ore



LOS HECHOS 4:21 xiv LOS HECHOS 4:27

rembiepia, mbahe orosendu vahe avei mombe-
huéhi dgua oreu —ehi.

21 Aipo ihese, mborerecuar ombosiquiye catu
téi yuvireco. Ichui rumo omose tuprifio. Esepia,
ava omboetei guasu Tlipa yuvireco co imbaheasi
vahe mboguera repiase. Sese ndoicatui eté mbahe
apo yuvireco chupe. 22 Evocoi ava oipisi vahe
Tiipa poromondiisa ocuera dgua, ahe otiaro catu
cuarenta araviter vireco vahe sui.

Jests reroyasar oporandu Tiipa upe siquiyeéhisa
rese yuvireco

23 Yuvinosese Pedro, Juan avei, oyevi yuviraso
omboetasa piri. Aheve ofiemonuhasave opa
omombehu pahi rerecuar oyeupe fiehe mara-
mara téisa yuvireco. 24 Aipo rendu pare, oyoya
guasu oyeroqui yuvireco Tlipa upe aipo ehi: “Ore
Yar, nde niha Tlpa opacatu iva, ivi, para guasu,
opacatu ipor reseve aposar ereico. 25 Nde Espiritu
Santo pipe aipo eremombehu uca nde rembiguai
mborerecuar David upe aracahe:

‘¢Mahera vo co ava ndahei vahe judio oyamotaréhi
yuvireco?

¢Mahera vo ipihafiemorieta rai téi yuvireco?

26 Mborerecuar guasu eta, ambuae mborerecuar
reseve co ivi pipendar ofiemonuha yuvireco
yande Yar Tiipa iyavei sembiporavo amo-
taréhi dgua’ ehi aracahe.

27 “Egiie ehi eté ofiemonuhase Herodes, Pon-
cio Pilato avei, ava ndahei vahe judio, judio
eta reseve yuvireco co tecua Jerusalén ve. Es-
epia, ofiemonuha yuvireco nde rembiguai araca-
heve nde Rembiporavo Poropisirosar Jesus, seco

maranehi vahe, amotaréhi dgua. 28 Eglie ehi yapo
opacatunde pihafiemofieta aracahendar rupi tupri
ité yuvireco. 29 Iyavei clritei, ore Yar, emahe
ore amotaréhisar rese. Embou nde piratasa nde
rembiguai oroico vahe upe siquiyeéhisa pipe nde
fiehengaglier mombehu vite dgua. 30 Ipare, nde
piratasa pipe, embogiiera imbaheasi vahe iyavei
eyapo mbahe poromondiisa yavai vahe nde rem-
biguai Jesis rer maranehi pipe” ehi yuvireco
oyeroqui.

311yeroqui pare, T{ipa omboririi opacatu mbahe
iflemonuhasave yuvireco chupe. Ahese Espiritu
Santo opa oique yuvireco sese. Sese osiquiyeéhisa
pipe omombehu tupri Tlipa Nehengaglier yuvireco.

_Jesus reroyasar ombahe opacatu oyeupe nara
vireco yuvireco

32 Seta iteanga JesUs reroyasar yuvireco.
Opacatu oyoya tupri ipihafiemofieta yuvireco.
Ndipoi eté “co glerafio co che mbahe” ehi vahe;
opacatu seroyasar mbahe rumo opacatu mbahe.
33 Jesucristo apoOstol omombehu vite ipiratasa
pipe icuerayevi aguer yuvireco. Ipipe Tiipa
osovasa catu vite opacatu yuvireco. 34 Ndipoi
eté ipdhu pendar mbahe ndovirecoi vahe. Esepia,
opacatu ivi vireco vahe iyavei oi omondo, 35 ahe
sepri omondo apoOstol upe yuvireco yepi. Ahe
evocoiyase omboyaho-yaho opacatu upe mbahe
ipane vahe rupi-rupi yuvireco. 36 Egiie ehi ava
judio ramoi Levi suindar, Chipre pendar, José
serer vahe, apOstol osero, “Bernabé” ehi yuvireco
chupe (‘porombovihasar’ oya aipo ehi), 37 ahe
mbia omondo oivi, glieru sepri apdstol upe.

S

Ananias tyavei Safira yemboangaipa agtier

1 Ambuae ava rumo, Ananias serer vahe,
glembireco Safira reseve omondo ivi yuvireco.
2 Ahe mbia rumo omboyaho sepri, fiepei iyahocuer
vireco oyeupe nara, ambuae iyahocuer viraso
apostol upe, sembireco avei oicua téi opacatu.
3Evocoiyase Pedro aipo ehi chupe:

—Ananias, jmahera ereroya Caruguar nde piha
pipe Espiritu Santo mbopa dgua, eremboyahofio téi
nde ivi repri guarepochi ndeyeupe nara! 4 ;Ndahei
vo nde mbahe ité ivi vifia? Eremondo ité niha,
evocoiyase nde mbahe ité guarepochi. jMahera
ereyapo co nungar! Ndahei ava upe nde remira,
Tiipa upe ité rumo nde remira —ehi chupe.

5 Osenduse Pedro fiehesa, oviapi sehdglier 0so
sovai. Ahese opacatu oyandu vahe osiquiye téi
yuvireco. 6 Ipare mbia chihivahe yugiieru, osupi
sehdglier, oipoque seraso yuvireco foti dgua.

7 Mbosapi hora pare, sembireco Safira serer
vahe oique oi pipe. Ndoicua vitei rumo omer
mano. 8 Ahese Pedro oporandu chupe:

—Emombehu cheu: ¢Co guarepochi retacuer
rupi eté vo pemondo pe ivi? —ehi chupe.

—Evocoirupive ité niha oromondo —ehifio avei
cufia chupe.

9Evocoiyase aipo ehi ahe cufia upe:

—iMahera peyemboyoya pe pihafiemofietasa rese
pe secodha dgua yande Yar Espiritu! Coi yuglieru
nde mer tisarer. Nde avei nde reraso dgua yuvireco
eipeve —ehi chupe.

10 Ahe ramoseve avei oviapi sehdgiier Pedro
rovai. Mbia chihivahe yuviroiquese, oipoque voifio
ité sehdgler seraso imer ivii fioti dgua yuvireco.
11 Opacatu Jesus reroyasar, ambuae ava avei
oyembosiquiye guasu yuvireco yanduse.

Seta poromondiisa yaposa

12 Evocoiyase apoOstol pipe Tiipa omboyecua
uca setd poromondiisa ava pdhuve yuvireco.
Opacatu Jesus reroyasar oOfiemonuha judio
tlparo ique, Salomoén serer vahesave yuvireco.
13 Opacatu ambuae ndoyemboyai yuvireco sese
osiquiyepave. Ava rehii rumo, omboetei eteanga
apostol yuvirecoi vahe yuvireco. 14 Oyemboeta
catu yande Yar reroyasar seta cuimbahe, seta
avei cufia. 15 Iyavei ava rehii vinose yuvireco
imbaheasi vahe supareseve-seve Pedrorenonera,
“Ofiocuase Pedro, aviyeteramo omohara ihaguer.
Ahese revo ombogiierara” ehi yuvireco oyeupe.
16 Ava Jerusalén ivirindar avei glieru omonuha
seta imbaheasi vahe, caruguar rese yuvirecoi
vahe apostol upe imboguerapird. Ahe evocoiyase
opacatu ombogtiera yuvireco.

ApOstol yamotareéhipri yuvirecoi

17 Ichui téi pahi rerecuar ivate catu vahe, sa-
duceo yuvirecoi vahe ofiemoiro yuvireco apo0stol
upe avarese gliecatéhisave. 18 Sese oipisi osoquen-
dapa uca yuvireco. 19 Ipare rumo, pitu pipe, Tiipa
rembiguai iva pendar ou omboi oquenda, vinose
ichui, aipo ehi chupe: 20 “Peso tiliparo guasuve,
pemombehu aveiava upe cofiehesatecocuer piasu
resendar” ehi chupe. 21 Co mbahe rendu pare,

supi tupri ité oyapo yuvireco. C0he ramoseve
yuviraso judio tliparo guasuve ava mbohe agua.

Aheseve pahi rerecuar ivate catu vahe, supin-
dar avei osenoi opacatu tecua pipendar mborere-
cuar fiemonuha dgua ivate catu vahesave; omondo
yuvireco gllembiguai apOstol reru agua soquendasa
sui aheve nara vifia. 22Qyepotase rumo sembiguai
yuvireco, oseca téi soquendapri. Ichuil oyevi téi
yuvireco imombehu 23 aipo ehi:

—Oroyepotase ava roquendasave, orosepia
opacatu oquenda imboyapri tupri iyavei orosepia
Opacatu oquendipi rupi sdrosar 0Saro tupI‘i ité
vifia. Oromboise rumo oquenda, ndipoi eté ava
soquendapri ipipe —ehi téi yuvireco.

24 Osenduse, pahi rerecuar ivate catu vahe,
tlparo rdrosar rerecuar, pahi rerecuareta avei
yuvireco, ipihafiemofieta t&i: “¢Que rupi vo opoira
co mbahe sui yuvireco?” ehi téi yuvireco oyeupe.
25 Aheseve fiepei mbia oyepota imombehu:

—Evocoi pesoquenda vahecuer, ahe mbia
cliritei oporombohe tliparove yuvireco —ehi
chupe.

26 Evocoiyase tliparo rdrosar rerecuar, sembiguai
avel yuviraso seru agua mbahe tupri pipe,
“Aviyeteramo yande api-api tiétera ava yuvireco
yaru raise” ehi yuvireco. 27 Viroyepotase yuvireco
Nemonuhasa ivate catu vahesave, ahese evocoi
pahirerecuar ivate catu vahe aipo ehi chupe:

28 —QOre mborerecuar tecua pipendar,
ndoroipotai peporombohe evocoi mbia recocuer
rese. Pe rumo pembohe opacatu Jerusalén pendar
secocuer rese serer pipe. Pemombehu avei ava

rehii upe ore mborerecuar oroyuca uca evocoi
mbia —ehi pahi rerecuar chupe.

29 Pedro, omboetasa reseve, omboyevi pahi
rerecuar ivate catu vahe upe yuvireco:

—Ore cuaita ité Tlipa mboyeroya, ndahei chira
rumo ava téi rane oromboyeroyara —ehi yuvireco
chupe—. 30 Yepe peyatica, peyuca uca Jesus cu-
rusu rese vifia, yande Ru Tiipa rumo acoi yande
ramoi eta viroya vahe, ahe ité omboglerayevi.
31 Ipare osecomboivate ivave oacato coti im-
boguapi imoi. Ahe niha Mborerecuar guasu,
Poropisirosar avei ‘tomboasi oangaipa, toyevi
cheu, toipisi angaipa resendar fieroisa yuvireco’
oya Tlipa Israel suindar upe. 32 Ore Tiiparembiapo
repiasarer imombehu dgua oroico, Espiritu Santo
avei ofiehe ore fiehe rupi ava upe, ahe acoi Tilpa
ombou vahe viroyasar upe —ehi.

33 0senduse mborerecuar aipo fiehesa, ofiemoird
iteanga yuvireco. Oyucapa pota opacatu apOstol
yuvireco vifia. 3¢ Mborerecuar pahu pendar rumo
oime mbia fariseo, Gamaliel serer vahe, ahe
Moisés porocuaita rese oporombohe vahe iyavei
imboeteipri catu vahe. Ahe opliha oporocuai,
“Toyuvinose raimi ocarve apostol” ehi. 35 Ipare
aipo ehi ambuae mborerecuareta upe:

—Che mu, judio, peicua catu, yan-
depihafiemofieta tupri rane mbahe apo &agua
renondeve co mbia upe yuvireco —ehi—.
36 Peyemomahenduha Teudas recocuer rese.
Esepia niha, acoi oyemboivate aisa pipe viroguata
cuatrociento ava oyeupi aracaco. Ipare acoi
oyuca yuvireco. Ahese supindar opa ofiemosai

téi yuvireco. Ahe peve secocuer opa. 37 Coiye
catu, omombehuse mborerecuar Roma pendar
ava retacuer cua agua, ahese Judas, Galilea
pendar, oyemomborerecua. Setd avei ava
oguata yuvireco supi. Ahe avei rumo oyuca
yuvireco, opa tuprifio avei supindar ofiemosai
téi yuvireco —ehi—. 38 Sese cliritei peyapoi rene
mbahe co ava upe. Yaseyafio. Esepia, evocoi
mbahe sembiapo ndipocopii chira oyapose
opiratasa pipe téi yuvireco. 39 T{ipa suindarse
rumo ndapemombituhu catui chietera. Peicua
catu, ani chira yayamotaréhi Tlpa ipipe —ehi
omboetasa upe.

Aipo ihese, opacatu imboetasa viroya yuvireco.
40 Ichui rumo giieru iri apdstol inupa uca agua
ifiehe iri€hi dgua Jesucristo rese yuvireco. In-
upa pare opa omose yuvireco. 41 Ipipe apdstol
ovihareté iteanga yuvireco. Esepia, Tlpa om-
bou chupe iparaisu dgua yuvireco Jesus rer rese
iyeroyasa sui téi. 42 Ipare ndopoi eté ari ya-
catu Poropisirosar Jesus recocuer mombehusa sui
yuvireco. Omombehufio ité tliparo pipe iyavei
opacatu ava réta rupi yuvireco.

6

Siete iporavosa iparaisu vahe pitivii dgua
yuvireco

1 Ahe araviter pipe aipo oyemboetase Jesus
reroyasar yuvireco, griego pipe ofiehe vahe ofiehe
rai oyeupe hebreo pipe ofiehe vahe rese yuvireco:
“Nihafieco tuprii ore mu imer mano vahecuer
rese ari yacatu mbahe poropitiviisa imondosase

chupe” ehi ofiehe yuvireco. 2 Evocoiyase doce
apostol omonuhapa uca opacatu Jesus reroyasar.
Aheve aipo ehi yuvireco chupe:

—Ndiyai rumo ore oropoi t&i Tiipa Nehengagtier
mombehusa sui mbahe poropitiviisa mondo dgua
rese téi —ehi yuvireco—. 3 Sese ore rivireta,
peiporavo siete mbia seco aviye vahe pe pahu sui,
yaracua vahe iyavei Espiritu Santo viroya vahe ité
opiha pipe. Ahe mbia tihafieco co mboraviquisa
rese yuvireco. 4 Ore evocoiyase, oroyerurefiora
iyavei oroporombohefio itera Tlipa Nehengagiier
rese —ehi yuvireco.

5 Opacatu oipotafio yuvireco fiehesa oyeupen-
dar. Ichui osenoi Esteban yuvireco, ahe oyeroya
ité Tlpa rese iyavei viroya ité Espiritu Santo opiha
pipe. Ichui oiporavo Felipe, Procoro, Nicanor,
Timo6n, Parmenas iyavei Nicolds evocoi mbia
Antioquia pendar, ahe viroya vahecuer judio
aracuasa. % Ichui virasopa apdstol upe yuvireco.
Ahe omondo opo iharive oyeroqui yuvireco sese.

7 Ahese Tiipa Nehengagiier oyemosai catu tecua
pipe. Ichui oyemboeta catu iri avei Jesus reroy-
asar yuvireco Jerusalén ve. Setd avei judio pahi
viroya ifiehengagiier yuvireco.

Esteban pisisa

8 Co mbia, Esteban, vireco ité Tiipa piratasa
iyavei Tlipa porovasasa oyese. Oyapo avei mbahe
poromondiisa, yavai vahe opacatu ava pahuve.
9 Evocoiyase Jerusalén ve oime judio tiiparo
Mbiguaiguer serer vahe. Ahe pendar tecua Cirene
iguar, Alejandria iguar, Cilicia iguar iyavei Asia
ivirindar yuvirecoi vahe reseve oifiehepoepi-epi

Esteban yuvireco. 10 Ndoicatui rumo ifiehe recopi
dgua yuvireco. Esepia, ahe ofieche mbahecuasa
Espiritu Santo omondo vahe pipe. 11 Evocoiyase
yamotaréhimbar omboepi ambuae ava upe
semira téi dgua sese yuvireco. “ ‘Ore orosendu
co mbia ofichese mbahe naporai vahe rese
Moisés amotaréhisave, Tilipa amotaréhisave
avel’ aipo peyera pefiehe” ehi yuvireco chupe.
12 Evocoiyase ahe ava oyamotaréhi uca opacatu
ava mborerecuar reseve iyavei judio porocuaita
rese oporombohe vahe upe avei yuvireco. Ichui
oipisi yesapiha Esteban seraso mborerecuar uve
porandusa ivate catu vahesave yuvireco. 13Iyavei

oseca mbia semira téi vahe ofiehe vaherd sese
yuvireco. Ahe aipo ehi:

—Co mbia ofiehe-fiche t&i yande tiiparo
guasu imaranehi vahe amotaréhisave, Moisés
porocuaita amotaréhisave avei. 14 Ore orosendu
ifiehe: “Jesus Nazaret pendar omocafiira tiiparo
guasu iyavel Moisés yande mbohesa avei aipo
osecufiarora” ehi —ehi yuvireco chupe.

15 Ahese opacatu mborerecuar ofiemonuha vahe
yuvinoi aheve omahe Esteban rese yuvireco. Om-
ahese aipo yuvireco sese, ndoyavii sepiaca Tlipa
rembiguai iva pendar rova.

7

Esteban ofiehe oyeepisa pipe
1Evocoiyase pahi rerecuar ivate catu vahe opo-
randu chupe: “;Supi eté vo aipo nde fieche mara
eico?” ehi chupe. 2 Ahese omboyevi chupe:
“Che mu eta, peyapisaca che fiehe rese: Tipa
imboeteipri oyemboyecua yande ramoi Abraham



LOS HECHOS 7:3 xxiii LOS HECHOS 7:10

upe aracahe. Mesopotamia ve secoi vitese, icho
renondeve Hardn ve seco dgua, 3 aipo ehi chupe:
‘Eso nde recua sui; eseyapa nde mu; eso evocoi
tecuave che amboyecuara ndeu’ ehi Tlipa chupe.
4 Evocoiyase 0s€ Caldea ivi sui 0so tecua Hardn
ve gleco dgua. Omano pare tu Haran ve, Tipa
ombou cohave yande recosave. 5 Yepe oyepota téi
cohave aracahe, Tlipa rumo nomondoimi eté que
chihi ivi chupendar chupe. ‘Co iviamondora ndeu
nde mano pare nde suindar upe nara’ ehi Tlpa
chupe (ahe rumo ndatahi vitei ahese). 6 T{lipa aipo
ehi avei chupe: ‘Nde suindar yuvirecoira ambuae
ava recua rupi, ahe pendar ava secua vahe rem-
biguaird semimombaraisugua téi avei yuvirecoira
cuatrociento araviter rupi’ ehi. 7 T{ipa rumo aipo
ehi avei Abraham upe: ‘Che rumo, aicuara evocoi
ava nde suindar mombaraisusar upe yuvireco.
Ipare yuvinosera ipovri sui che mboetei iri dgua
cohave yuvireco’ ehi Tlipa chupe aracahe. 8 T{ipa
oyocuai giiemimbotar pipe Abraham guahir mbo-
circuncida dgua rese. Sese Abraham ombocircun-
cida guahir Isaac iha pare ocho ari pipe. Isaac
8glie ehi avel guahir Jacob upe. Jacob églie ehi avei
guahireta upe, ahe doce vahe Israel suindar” ehi.

9 “Ipare yuvirecoi vahe yande ramoi Jacob rahir
omondo vivri guarepochi repird yamotaréhisa
pipe yuvireco. Ahe tivri rer José omondo vahe
Egipto pendar upe yuvireco. Tlipa rumo secoifio
ité sese. 10 Ichui vinose opacatu iparaisusa sui.
Omondo ombahecuasa chupe iyavei seco aviye
tupri dgua Egipto pendar mborerecuar guasu
faraon upe. Evocoiyase faraon ipotasa pipe

omoingue mborerecuar seco dgua opacatu ava ivi
Egipto pendar cuai dguaiyavei giéta pipendar cuai
dgua avei.

11 “Ipare ou tiavor opacatu Egipto ivi rupi,
Canaan ivi rupi avel. Iparaisu yuvireco. Ahese
yande ramoindoyosui mbahe giiemihura yuvireco.
12 Oyanduse rumo Jacob Egipto ve oime vitese
trigo, ahese omondo guahir aheve seca, ahe yande
ramoi yuvirecoi vahe. Ahe yipindar ichosa Egipto
ve yuvireco. 13Ichui yuviraso yupague irise Egipto
ve, ahese José oyecua uca viquehir upe. Egiie ehi
faradn upe oicua uca uma sui oyesu. 14Evocoiyase
José glieru uca oyesupa Jacob iyavei opacatu
omu, ahe imu retacuer setenta y cinco tupri.
15 Egiie ehi Jacob yuviraso Egipto ve yuvirecoi
dgua opacatu guahir reseve. Aheve omano iyavei
opacatu yande ramoi eta omano yuvireco arac-
ahe. 16 Imano pare rumo, suminogler viraso
icanguler yuvireco tecua Siquem ve. Aheve ofioti
yuvireco. Aheve acoi Abraham virocua tuvipa
Hamor rahir sui aracahe” ehi mborerecuar upe.

17 “Ipare, virovise ariipapapri Tlipa Nehengagiier
Abraham upendar, ahese yande ramoi seta catu-
catu iri oyesu Egipto ve yuvireco aracahe. 18 Ipare
oporocuai ambuae mborerecuar guasu Egipto ve.
Ahe ndoicuai vahe ité yande ramoi José. 19 Evocoi
mborerecuar guasu ombopa yande ramoi eta
aracahe. Omombaraisu avei oyucapa uca is-
raelita rahir cuimbahe pitani. Ahe oyocuai iye-
supa aipo ehi: ‘Peseya pe rahir oha ramomi
vahe, tomanofo’ ehi yande ramoi upe aracahe.
20 Aheseve avei aipo Moisés oha. Ahe pitani aviye



LOS HECHOS 7:21 XXV LOS HECHOS 7:30

ité Tlpa uve. Ihare, iyesupa mbosapi yasimi
rupive vireco oyese gliétave yuvireco. 21 Oseyase
rumo iyesupa ive yuvireco, ahese faraon rayri
oseca ahe i rupi sui. Ichui vinose seraso guétave,
omboacua omembri nungar ité sereco. 22 Ichui
Egipto pendar yaracua vahe opacatu ombahe-
cuasa rese ombohe tupri Moisés sereco yuvireco.
Evocoiyase Moisés ipirata ité ofiehese iyavei oya-
pose mbahe.

23 “Virecose rumo Moisés cuarenta araviter,
ipihafiemofieta: ‘Tasepia rane che mu israelita co-
have yuvirecoi vahe’ ehi. 24 Ipare aheve osepia
Egipto pendar oinupa-nupa imu sereco yuvireco.
Ahese oyuca Egipto pendar omu repicave. 25 Ahe
rumo, ‘Oicua revo che mu Tilipa vinose uca agua
Egipto sui yuvireco cheu’ ehi vifia. Imu rumo
nomohai eté Moisés vinose dgua yuvireco evo-
coi ava po sui. 26 Ahere ayihive o0so omu
pahuve. Aheve osepia fiuvirio mbia ovavase oye-
upe yuvireco. Ahe rumo oipota t&i ifiero dgua oye-
upe yuvireco vifia, aipo ehi chupe: ‘Che mu, ofiemu
mo peico, /mahera Vo pevava peyese ae?’ ehi téi
chupe. 27Oyemoviracua catu vahe rumo omombo
oyesui. Ichui ahe aipo ehi chupe: ‘¢Ava vo nde
moingue ore pdhuve ore rerecuard ore recocuer
moingatu dgua? ehi chupe. 28 ‘jChe yuca pota
aveitie eve inungar ereyuca evocoi Egipto pendar
irapipe!” ehi chupe. 29 Osenduse rumo co ifiehe,
ofiemi voi eté 0so Egipto sui ambuae ivi Madian ve.
Aheve opita pucu. Ahe ivi rumo ndahei secua ité.
Aheve oyesu fuvirio tahir.

30 “Omboaviyese cuarenta araviter Madian

ve, Tlpa rembiguai oyemboyecua ivitri Sinai
rerovicave ivi iporupiréhisave caha rese tata
rendigler pahuve chupe. 31 Osepiase mbahe sendi
vahe oyepihamondii, oyemboya catu sese sepia
tupri dgua vifla. Ahese osendu Yar fiehe aipo ehi
vahe: 32 ‘Che nde ramoi T{ipa aico. Nde ramoi
Abraham, Isaac iyavei Jacob che reroya vahecuer
yuvireco’ ehi. Evocoiyase Moisés oririi osiquiyesa
pipe nomahe pota iri sese. 33 Evocoiyase Yar
aipo ehi chupe: ‘Esequii nde pitaqui. Esepia, ivi
nimaraivahesave ereico’ ehi chupe. 34‘Che asepia
tupri ité Egipto ve nde mu che rembiporavo
paraisuse; asendu avei ipodse t€isa yuvireco
yepi. Sese agiieyi ndeu nde oromondora aheve
senosepa dgua’ ehi Tlipa Moisés upe aracahe.

35 “Yepe yande ramoi ndoviroya potaifio ité
yuvireco, ‘¢Ava vo nde moingue ore rerecuard
ore recocuer moingatu dgua? ehifio yuvireco
chupe, Tlpa ité rumo oyocuai gliembiguai im-
boglieyi tata rendigiier pahuve imofiehe Moisés
upe iporocuai agua, ava renosepa dgua avel ivi
Egipto pendar mborerecuar povri sui. 36 Ipare
ahe ité vinose yande ramoi eta Egipto sui, oy-
apo avei mbahe poromondiisa aheve ‘toicua Tilpa
yuvireco’ oya, para guasu Pira vaheve avei oyapo
poromondiisa iyavei ivi iporupiréhisa rupi avei
cuarenta araviter rupi. 37 Ahe avei aipo ehi is-
raelita upe: ‘Tlipa vinosera pe pahu sui fiepei ofiehe
mombehusar che nungar’ ehi. 38 Ahe avei acoi ivi
iporupiréhisa rupiava pdhurupisecoi. Chupe avei
ofiehe Tlipa rembiguai ivitri Sinai ve yande ramoi
rese; ahe avei oipisi fiehesa tecovesa resendar yan-

deu imbou agua.

39 “Yande ramoi eta rumo nomboyeroya potai
eté Moisés yuvireco. Ipihafiemofietafio ité Egipto
ve oyevi dgua rese yuvireco. 40 Evocoiyase aipo
ehi Aaron upe yuvireco: ‘Eyapomi catu ava tlipa
rahanga oreu ore reroguata dgua’ ehi yuvireco
chupe. ‘Que vo catu Moisés, ore renosesarer
Egipto sui, secoi? Omano tie revo’ ehi téi israelita
yuvireco aracahe. 4! Ipare oyapo uca mbahe
rahanga guaca repiaca nungar oyeupe yuvireco.
Oyuca mbahe mimba ahe mbahe rahanga upe
viropovéhe vaherd yuvireco iyavei oyemboviha
pieta apo yuvireco gliembiapo ucagler rese téi.
42 Sese Tlipa opoifio ahe ava sui, ‘Toyerure evo-
coiyase yasi, yasitata upe yuvireco’ ehifio chupe.
Aipo ehi niha ofiehe mombehusar icuachiapri
pipe:

‘Pe peico vahe israelita, ndahei cheu peyuca
mbahe mimba seropovéhe dgua cuarenta
araviter pipe ivi iporupiréhisa rupi.

43 Pe rumo che mboeteiéhisa pipe peraso tlipa
rahanga Moloc réta iyavei yasitata rahanga
Refén pe ae t&i peyapo vahe pe tiipagud.

Sese che opovinosera pe recua sui pe mondo Ba-
bilonia cupe coi coti’ ehi Tlipa chupe arac-
ahe.

44 “}vi iporupiréhisa rupi yande ramoi eta vireco
Tilipa porocuaita réta oyeupive yuvireco aracahe
mbahe mimba pirer apopri. ‘Na peyera yapo’ ehi
Moisés upe. Evocoiyase ifiehe rupi tupri oyapo
uca. 45 Ahese coiye catu yande ramoi eta vireco
co oi Tlipa réta mbahe pirer apopri yuvireco iyavei
Josué rupi yuglieru vahe glierufio ité avei yuvireco,

omosepase Tlipa ambuae ava co yande recuavi
sui. Egiie ehifio vite ité ahe sereco yuvireco mbor-
erecuar guasu, David, secoise aracahe. 46 Ahe
David aviye ité Tlipa upe, oyapo pota setara ‘toime
tlparogud yande ramoi Jacob rembieroya upe’
oya. 47 Tahir Salomén rumo omopuha ité ahe
tliparo. 48 Tlipa rumo, seco ivate vahe, ndasecoi
vahe tliparo ava téi rembiapo pipe. Inungar acoi
omombehu vahe Tlipa iche mombehusar aracahe
aipo ehi:

49 4va che renda iyavei ivi che pirunga.

¢Mbahe nungar oi vo peyapora cheu? ehi yande
Yar.

¢Que Vo evocoiyase che pituhu dgua?

50 Che niha opacatu co mbahe aposar aico’ ehi
Tlipaicuachiapri pipe” ehi mborerecuar upe Este-
ban.

51 Ichui aipo ehi chupe: “Pe rumo
ndapeyapisaca potai vahe ité peico. Oime téi
pe nambi, pe piha avei, ipipe rumo ndapeicuai
eté Tlpa. Peico Espiritu Santo amotaréhimbar téi
inungar pe ramoi aracahe yuvirecoi. 52 jUma
profeta revo ndovireco meguai pe ramoi
yuvireco! Ahe avei oyucapa yipindar omombehu
vahe ndaseco maraivahe yusaresendar yuvireco.

Clritei ou ndaseco marai vahe cute. Pe avei
evocoiyase ahe yuca uca dgua peporocuai. 53 Pe

pereco téi Tlipa porocuaita acoi Tlipa rembiguai
gleru vahe yuvireco; ahe rumo ndaperoyaifio ité
peico” ehi Esteban opacatu mborerecuar upe.

Esteban mano agtier

54 Osendupase mborerecuar ifiehe,
omboasi iteanga yuvireco; ofieaimboterepri ité
yamotaréhisave yuvireco. 55 Esteban rumo vireco
ité Espiritu Santo oyese. Evocoiyase iva rese
omahese, osepia Tlpa porafietesa. Osepia avei
Jesus optiha ohd Tlpa acato coti. 356 Evocoiyase
aipo ehi:

—iPesepial Asepia inungar iva imboipri. Aheve
asepia Ava Riquehir Vu acato coti ihdi —ehi.

57 Mborerecuareta rumo osapucai pirata,
oyopifio oapisacuar yuvireco ichui. Ahese
yuvinofia guasu yuvireco chupe. 58 Viraso gliecua
ivili yuvireco. Aheve oseya oyeaosa Saulo pive
‘tosdro’ oya yuvireco chupe. Ipare oyapi-yapi ita
pipe yuca yuvireco.

59 Oapi-apiseve, Esteban oyerure Tiipa upe:
“Che Yar Jesus, eipisi che hd” ehi. 60 Ipare
ofienopiha, ofiehe pirata Tilpa upe: “iChe Yar
ndefiero co ava che amotaréhisar angaipa upe!”
ehi.

Aipo ohe pare, omano.

1Tyavei Saulo, “Peyuca ité” ehi catu-catu aheve
oha.

Saulo oseca Jestus reroyasar mocarfiipa dgua 0icO
Ahe ari pipeve omboipi Jesus amotar&himbar
seroyasar reca mara-mara téi catu sereco dgua
yuvireco Jerusalén ve. Evocoiyase opacatu seroy-
asar ofiemosai yuviraso Judea ivi rupi, Samaria
rupi avei. ApOstol guerafio opita Jerusalén ve
yuvireco. 2 QOime ava Tilipa mboeteisar yuvirecoi
vahe, ahe viraso Esteban rehdgiier fioti yuvireco.

Iti pare, oyasehd iteanga yuvireco sese. 3 Ahe
pipeve avei aipo Saulo omombaraisu ava Jesus
reroyasar yuvirecoi vahe seroya ucaéhi dgua vifia.
Yuviroique-iquefio téi aipo séta rupi cuimbahe,
cufia mbotiriri senose soquenda adgua yuvireco.

Samaria pendar osendu fiehesa Jesucristo re-
cocuer resendar yuvireco

4 Ava ofiemosai vahecuer rumo Jerusalén sui
omombehufio ité fiehesa pisirosa resendar que
yuvirasosa rupi yuvireco. 5 Felipe oso Samaria
rupi. Aheve omombehu ava upe: “Evocoi Jesus
Tiipa Rembiporavo ava pisiro dgua” ehi. 6 Ahese
ava rehii ofiemonuha Felipe fiehe rendu agua
yuvireco. Oyapisaca tupri ifiehe rese yuvireco.
Esepia, osepia mbahe sembiapo poromondiisa.
7 Iyavei setd ava caruguar rerecosar sui omose
caruguar. Osése ava sui, sdse yuvireco. Iyavei seta
ava nomii vahe, ndoguatai vahe avei omboguera.
8 Evocoiyase oviharete ahe tecua pipendar
yuvireco.

9 Aheve rumo mbia, Simén serer vahe, yipive
ipaye ai oico, ombosiquiye-quiye ava Samaria
pendar. “Che secoivate vahe aico” ehiangahu ava
mbopa. 10 Evocoiyase opacatu ava, cuacua vahe
iyavei chihivahe catu vahe oyapisaca tupri ifiehe
rese, aipo ehi yuvireco: “Co niha Tlpa piratasa
tuvicha vahe” ehi oyeupe yuvireco.

11 Omboyeroya pucu ité yuvireco. Esepia,
opayesa pipe ava ombosiquiye etepri oico yepi.
12 Oyepotase rumo Felipe Samaria ve omombehu
Nehesa aviye vahe Tlipa mborerecuasa resendar,
Jesucristorecocuer resendar avei. Ahese avarehii

viroya yuvireco. Ipare ofieapiramo ité yuvireco
cuimbahe, cufia avei. 13 Ahe Simén avei viroya.
Ofieapiramo pare, oso Felipe rupi. Co mbahe
poromondiisa iyavei Tlipa suindar ndayasepiai
vahe rese oyepihamondii.

14 Jerusalén ve apdstol yuvirecoi vahe oyandu
Samaria ve setd ava oipisise Tiipa Nehengaglier
yuvireco. Evocoiyase omondo aheve omboetasa
Pedro iyavei Juan yuvireco. 15 Oyepotase aheve
yuvireco, oyerure opacatu ava Jesus reroyasar
rese ‘Espiritu Santo toipisi yuvireco’ oya. 16 Esepia,
Espiritu Santo ndogleyi vitei yuvireco sese;
ofieapiramofio téi vite yande Yar Jesus rer pipe
yuvireco. 17 Pedro iyavei Juan oyerurese, omondo
opo iharive yuvireco. Ahese Espiritu Santo ogiieyi
yuvireco sese.

18 Ahe osepiase, Simén omondo pota guarepochi
chupe, 19 aipo ehi:

—Cheu avei pemboumi t& evocoi piratasa,
amondose che po que ava harive, togueyi avei
Espiritu Santo sese yuvireco —ehi Simon.

20 Omboyevi rumo Simoén upe:

—iTocafiipa nde guarepochi nde reseve! Es-
epia, ndepihafiemofieta co Tlipa ombou vahe oreu,
ererocua vahera nde guarepochi pipe vifia —ehi
chupe—. 21 Ndeu ndiyai co nungar mbahe apo
dgua. Esepia, nde pihafiemofietasa ndahei ihivi
vahe Tiiparovaque. 22 Sese epoi nde pihafiemofieta
raisa sui, eyerure Tllpa upe. Aviyeteramo ifierora
ndeu —ehi—. 23 Aicua nde piha naporai vite
iyavei nde pihafiemofieta raisa pipe vite ereico —
ehi chupe.

24 Evocoiyase Simon omboyevi chupe:

—Peyeruremi catu yande Yar upe che rese; tipo
eme acoi mbahe pe remimombehu cheu —ehi
chupe.

25 Yande Yar fiehesa mombehu pare ahe tecua
pendar upe, apOstol omombehu-mbehu co fiehesa
pisirosa resendar Samaria pipendar tecua rupi
yuvireco. Egiie ehi oyepota yuviroyevi Jerusalén
ve yugleru.

Felipe omombehu Jesucristo recocuer Etiopia
pendar upe

26 Tpare Tlipa rembiguai oyemboyecua Felipe
upe aipo ehi chupe: “Epiiha, eso irohi coti nde
yepota agua evocoi peri ogueyi vahe 0so Jerusalén
sui, Gaza ve” ehi. Evocoi Gaza piar osasa ivi
iporupiréhi rupi oso. 27 Evocoiyase optliha 0s0 peri
rupi. Aheve osovaichi fiepei ava, ahe seco ivate
vahe guarepochi apocatusar Etiopia pendar cufa
mborerecuar upe nara yepi, ahe mbia oso vahe
Jerusalén ve Tlipa mboetei dgua. 28 Oyevise ocareto
pipe, oyeroqui Tlipa fiehe mombehusar Isaias rem-
bicuachiaguer rese ou.

29 Evocoiyase Espiritu aipo ehi Felipe upe: “Eye-
mboya caretomi rese” ehi. 30 Evocoiyase virovise
ahe ava, osendu iyeroqui Isaias rembicuachiagier
pipe o1. Ahese oporandu chupe:

—¢Eresenducua aipo Tiipa Nehengaglier nde
yeroquisa ei? —ehi chupe.
31Etiopia pendar mbia omboyevi chupe:

—¢Mara ahera vo che senducua vifia ndipoise
imombehu tuprisar cheu? —ehi chupe.

Ipare, “Erio, eyeupi, tereguapi cohave che piri”
ehi Etiopia pendar chupe. 32 Ahe Isalas rem-
bicuachia oyeroqui vahe pipe aipo ehi:

“Inungar ava viraso ovesa yuca dgua, éguie ehi avei
ahe mbia seraso yuca dgua yuvireco.

Iyavei inungar ovesa nasasei eté guagler re-
rocuase, églie ehi avei ahe mbia nofiehei eté.

33 0Osecomomini yuvireco, ndipoi ava sepisar.

Ndipoi ichuindar.

Esepia, omocaifii co ivi sui yuvireco” ehi Isaias
rembicuachia pipe.

34 Qyeroqui pare ahe Etiopia pendar oporandu
chupe:

—Emombehumi cheu: ¢Ava rese piha aipo Isaias
ofiehe: oyese ae piha, ambuae ava rese tie? —ehi.

35 Evocoiyase co fiehesa sui omombehu fiehesa
aviye vahe Jesus recocuer resendar Etiopia pen-
dar upe. 36 Ipare oguata catuse yuvireco, Etiopia
pendar osepia i. Aheve ahe aipo ehi chupe:

—Esepia coituil. ¢Ndiyai vo cohave che dpiramomi
téi eve vifia? —ehi.

37 Ahese omboyevi chupe:

—Ereroya itese opacatu nde piha pipe, iya ité
ndeu —ehi.

—Aroya ité niha Jesucristo ahe Tiipa Rahir secoi
—ehi.

38 Evocoiyase omombita uca ocdreto, ichui
ogueyi ive yuviraso. Aheve Etiopia pendar Felipe
ofiapiramo. 39 Yuvinosese i sui, yande Yar Espiritu
viraso ahe Etiopia pendar sui. Ahese ndosepia
iri; 8glie ehifio vorivete oso peri rupi. 40 Felipe
rumo oyemboyecua Azoto ve. Ichui 0so co tecua
Cesarea piar rupi, omombehu Jesus recocuer

opacatu tecua rupi. Egiie ehi oyepota Cesarea ve

0SO0.
9

Saulo fiecuriaro agtier

1Jerusalén ve rumo Saulo ofiemoird iteanga vite
yande Yar reroyasar upe oico. Oyucapa potafio
ité. Sese o0so pahi rerecuar ivate catu vahe upe,
2 oporandu chupe: “Ereyapomira mbahe icatupri
vahe cheu” ehi. “Taso Damasco ve, taseca co
Tecocuer Piasu rupi cuimbahe, cufia yuvirecoi
vahe” ehi. “Taipisipa seru cohave nde rer pipe”
ehi, “evocoiyase eremombehura cuachiar pipe
Damasco pendar tliparo rerecuar upe” ehi pahi
rerecuar ivate catu vahe upe. 3 Egiie ehi yuvinose
Jerusalén sui, yuviraso Damasco ve ambuae ava
reseve. Virovi potase rumo Damasco yuviraso,
aviyeteramo téi osesape guasu iva suil chupe.
4 Evocoiyase oviapi 0so ivive. Osendu iva pendar
Niehesa aipo ehi vahe: “Saulo, Saulo, ¢mahera vo che
mofia-mofia eve?” ehi chupe.

5 Evocoiyase oporandu chupe: “;Ava vo nde
ereico, nde mbia?” ehi. “CheJesus, che niha co che
mofia che rereco eve” ehi chupe. ¢ “Epiiha, eique
Damasco ve. Aheve amombehu ucara mbahe nde
rembiapogud ndeu” ehi chupe.

7 Avarumo, yuviraso vahe supi, osiquiyé iteanga
osenduse fiehesa iva suindar yuvireco. Esepia,
ndosepiai eté ivate ofieche vahe yuvireco. & Ipare
Saulo optiiha, omahe téi; ndoicatui rumo mbahe
repia. Ichui supindar oipisi iyiva rese seraso
Damasco ve yuvireco. ? Aheve mbosapi ari ndas-
esapisoi, ndocarui, ndoihui avei oico.

10 Aheve mbia Jesucristo reroyasar Ananias
serer vahe secoi. Ahe iquer nungarve oyemboye-
cua yande Yar aipo ehi chupe: “jAnanias!” ehi. “Co
aico, che Yar” ehi imboyevi chupe.

1 Evocoiyase yande Yar aipo ehi chupe: “Eptiha,
eso calle Ihivi serer vahe rupi. Eporandu Ju-
das rétave Saulo, tecua Tarso pendar, rese. Ahe
oyeroqui cliritei. 12 Oquerve angahu osepia mbia
Ananias serer vahe omondose opo iharive omboe-
sapiso iri” ehi.

13 Evocoiyase omboyevi chupe: “jToo! Che
Yar, seta rumo evocoi mbia recocuer omombehu
yuvireco cheu. Mbahe téi oyapo vahe nde reroy-
asar reco maranehi upe Jerusalén ve. 14 Cliritei
ou rutei ahe mbia pahi rerecuar porocuaita rupi
opacatu nde rer rese oyeroya vahe roquendapa
dgua” ehi.

15Yande Yar rumo aipo ehi chupe: “Eso. Esepia,
aiporavo evocoi mbia che recocuer rese ofiehe
vaherd ava ndahei vahe judio upe iyavei serecuar
guasuyuvirecoivahe upe, judio upe avei. 16 Che ae
amboyecuara setd mbahe téi chupe oiporara va-
herd che remimbotar mboaviye dgua” ehi yande
Yar chupe.

17Evocoiyase 0so secosave. Oiquese ahe oi pipe,
0s0, omondo opo Saulo rese aipo ehi chupe:

—Che rivri, Saulo, yande Yar Jesus oyemboye-
cua vahe ndeu peri rupi nde yuse, ahe che mbou
ndeu nde mboesapiso iri dgua. Toique avei catu
Espiritu Santo nde rese —ehi Saulo upe.

18 Ahese voi eté pira pirer nungar mbahe
oviapipa sesa sui. Ahese voi sesapiso iri. Ichui

optliha. Ipare voi Ananias ofiapiramo. 19 Ipare Saulo
ocaruse, ipirata catu iri. Moviro ari téi opita iri
Jesus reroyasar piri Damasco ve.

Saulo omombehu Jesus recocuer Damasco ve

20 Ipare voi 0so ofiehe judio tliparo yacatu rupi
Damasco ve aipo ehi: “Jesus Tiipa Rahir ité secoi”
ehi ahe pendar ava upe. 2! Ava opacatu osendu
vahe ifiehe,

—¢Mara ehipiha co? —ehi téi yuvireco—. ¢Ndahei
vo acoico mbia Jerusalén ve Jesus reroyasar mara-
mara téi vireco vahe? ¢Ndahei vo acoi co avei ou
cohave ava Jesus reroyasar ha pendar pisi dgua
serasopa agua avei Jerusalén ve pahirerecuar upe
vifia? —ehi yuvireco chupe.

22 Saulo rumo omombehu tupri catu Jesus re-
cocuer. Osecopi opacatu omu Damasco pendar.
Omboyecua catu chupe Jesus Tlipa Rembiporavo
ava pisiro dgua secosa. Sese ndoicatui judio ifiehe
mboyevi yuvireco.

Saulo ofiemi omu sui oamotareéhise .
23 Seta ari pare judio ahe pendar omboguai

yuca dgua Saulo yuvireco vifia. 24 Ahe rumo
oyandu omboguaisa judio osdrose tecua dachisa
roquendipive ari, pitu momba yuvireco yuca dgua
vifia. 25 Jesus reroyasar rumo pitu pipe tecua
tapia dchisa oyere tupri vahe tecuarese, icupe rupi

ombogieyi iruova guasu pipe imofiemi imondo
yuvireco.

Saulo Jerusalén ve secoi
26 Coiye Saulo oyepota Jerusalén ve. Aheve
oyemboya pota téi Jesucristo reroyasar rese.

Osiquiye rumo yuvireco ichui. “Aviyeteramo
co Saulo, ‘Aroya Jesucristo cute’ ehi tupri téira
yandeu” ehifio oyeupe yuvireco. 27 Ipare rumo
Bernabé viraso Saulo apoOstol yuvirecoi vahe
upe. Aheve Bernabé omombehupa chupe aipo
ehi: “Co mbia Saulo osepia yande Yar peri rupi
iyavei yande Yar ofiehe chupe. Ichui co ofiehe
osiquiye@hisa pipe Damasco ve Jesus recocuer
rese” ehi. 28 Evocoiyase Saulo opita aheve ipiri.
Ari yacatu rupi apostol rupi oguata yepi, iyavei
omombehu yande Yar recocuer osiquiyeéhisave.
29 Oifiehepoepi avei secocuer rese judio griego pipe
ofiehe vahe yuvireco. Ichui rumo oyuca potafo
yuvireco. 30 Oicuase rumo Jesucristo reroyasar
yuvireco, viraso voi eté Saulo Cesarea ve. Ichui
omondo Tarso ve yuvireco.

31Evocoiyase opacatu Jesus reroyasar yuvirecoi
vahe Judea rupindar, Galilea rupindar iyavei
Samaria rupindar, chupe oime mbahe tupri.
Iyavei oyemoviracua tupri catu yuvireco yande
Yar mboeteisa pipe, Espiritu Santo oipitivii iyem-
boeta catu dgua yuvireco.

Eneas mbogtiera agtier

32 Pedro oguata opacatu rupi oso Jesucristo
reroyasar repia. Ahe oso, osepia avei tecua Lida
pendar Jesus reroyasar. 33 Aheve osepia mbia
Eneas serer vahe, ahe ndoguatai vahe. Vupave
téi tui vahe ocho araviter rupi. 34 Pedro aipo ehi
chupe:

—Eneas, Jesucristo nde mboglera —ehi—.
Efiarapuha, emoingatu nde rupa —ehi chupe.

Eneas evocoiyase ofiarapuha voi. 35 Osepiase
opacatu Lida pendar, Saron pendar co ndoguatai

vahecuer guatase, viroyapa voi eté yande Yar
yuvireco.

Dorcas cuerayevi agtier

36 Ahe araviter pipe Jope ve cufia Tabita serer
vahe secoi, griego fiehe pipe rumo Dorcas serer.
Ahe Jesucristo reroyasar secoi. Ahe secocuer
aviye vahe oporopitivii yepi. 37 Imbaheasi guasu
rumo. Coiye omano. Ipare ava sehdgler oyo-
sei yuvireco. Ichui viroyeupi oi ivate vahesave
seraso yuvireco. 38 Jope namombriimi Lida sui.
Evocoiyase oyanduse Jesus reroyasar Jope pendar
Pedro Lida ve secoise, ahese omondo fiuvirio mbia
seru poyava dgua Jope ve yuvireco.

39 Evocoiyase Pedro 0so supi yuvireco oyepota
yuviraso Jope ve. Aheve viroyeupi oi ivateve
seraso tehdgliersave yuvireco. Opacatu cufia imer
mano vahecuer oyere ati voi, oyaseho Pedro ivii
yuvireco. Omboyecua avei oturucuar ihari pen-
dar reseve Dorcas rembiapoguer yuvireco chupe.
40 Ipare Pedro omosepa rane opacatu ava ocarve.
Ahese ahe ae ofienopiha, oyerure Tlipa upe. Ichui
omahe ahe cufia omano vahe rese aipo ehi chupe:

—iTabita, eflarapuha! —ehi sehdglier upe.

Aipo oyeupe hese, Tabita omboi gliesa. Pedro
repiase, ofiarapuha oi. 41 Ahese oipisi Tabita po
rese imofiarapuha. Ipare, “Perio” ehi opacatu
Jesus reroyasar, cufia imer mano vahecuer upe
avei, “Pesepia ocuerayevi” ehi chupe. 42 Seracua
oyanduse opacatu Jope rupi yuvireco, seta ava
yande Yar viroya yuvireco. 43 Evocoiyase Pedro

opita seta ari aheve, mbia mbahe pirer mopitasar,
Simon serer vahe, piri.

10

Pedro iyavei Cornelio

1 Tecua Cesarea ve mbia Cornelio serer vahe
secol, ahe cuartel Italiano serer vahe pendar
cien sundao rerecuar. 2 Ahe mbia omboetei
Tlipa opacatu guahir, gliembireco reseve yepi.
Iyavei omondofio ité judio pitivii dgua guarepochi,
oyeroqui avei T{ipa upe yepi. 3 Nepei ari, caharuse
las tres rupi, osepia oquer nungar pipe Tlipa rem-
biguai guiecosave aipo ehi chupe: “jCornelio!” ehi.
4 Omahengatuse sese, “;Mbahe, che Yar?” ehi
osiquiyepave. Tiipa rembiguai rumo omboyevi
chupe: “Ttlipa oipisi nde yeruresa; osepia avei nde
poroparaisuerecosa” ehi chupe. > “Emondo mbia
Jope ve Simon reca. Ahe serer avei acoi Pedro.
6 Ahe secoi ambuae Simdn, mbahe pirer mopitasar
piri. Ahe séta para guasu popive chini” ehi chupe.

7 Osose Tlipa rembiguai ichui, Cornelio ofiehe
fuvirio gliembiguai upe iyavei fiepei sundao Ttlipa
mboeteisar upe, sese acoi oyeroya vahe yepi.
8 Opacatu Tilipa rembiguai fieche mombehu pare,
omondo Jope ve.

9 Ahere ayihive virovise Jope yuviraso, Pe-
dro oyeupi oi ipe vahe harive mbiter ari senise
oyeroqui dgua. 10 Vieporéhise ocaru pota vifia.
Omoingatu viteseve rumo semihura yuvireco,
aviyeteramo téi osepia mbahe oquer pendar nun-
gar: 11ahese osepia iva oyemboise, ahe ichui turu-
cuar tuvicha vahe pipe ogiieyi mbahe, fiapichimbri

ipopi yacatu ou chupe. 12 Ahe turucuar pipe,
osepia opacatu mahembiar vai, mboi, virai vai
téi avei. 13 Ahese osendu fiehesa aipo ehi vahe:
“Pedro, epliha, eyuca, ichui ehu” ehi chupe.

14 Pedro rumo omboyevi chupe: “Ani, che Yar,

che rumo ndahui vahe ité co mbahe roho ava
remimbotaréhi ndihusai vahe yepi” ehi chupe.

15 Osendu iri fiehesa aipo ehi vahe chupe: “T{ipa
remimbocatupri upe, ‘Ava remimbotaréhi, ndihu-
sai vahe’ nderei chira” ehi.

16 Eglie ehi mbosapi oyupagiier rupi chupe.
Ipare turucuar oyevi ivave 0So. 17 Pedro
ipihafiemofieta vitese mbahe osepia vahecuer
rese oquer nungar pipe: “;Mbahe rese piha co
oyemboyecua cheu?” ehi vite oico. Aheseve
Cornelio remimondo oporandu-randu pare
yuvireco, oyepota Simdn réta roquendipive
yuvireco. 18 Ofiehe pucu oi pipendar upe
yuvinoha: “¢Ave vo Simdn, ahe Pedro serer vahe,
secoi?” ehi yuvireco.

19 Ipihafiemofieta viteseve Pedro mbahe oyem-
boyecua vahecuer rese, Espiritu Santo aipo ehi
chupe: “Pedro, esendu rane, pe mbosapi mbia nde
reca yuvireco. 20 Eyemoingatu, eglieyi chupe, eso
supi. ‘¢Asora piha? ereirene. Esepia, che ambou
evocoi mbia nde reca” ehi Espiritu Santo Pedro
upe.

21 Evocoiyase ogtieyi 0so chupe.

—Che, che reca vahe peye. ;Mbahe rese vo peyu
cheu? —ehi chupe.

22 Ahe evocoiyase omboyevi ifieche yuvireco
chupe:

—Ore oroyu sundao rerecuar Cornelio ore
cuaisa pipe, ahe mbia seco ivi vahe, Tiipa
mboeteisar opacatu judio osaisu, oipota rai
yuvireco. Tlipa rembiguai oyocuai nde rese ereso
vaherad sétave, ahe osendu vahera nde fiehesa—ehi
yuvireco Pedro upe.

23 Evocoiyase omoinguepa, omombitapa
oyepiri fiepei pitu. Ahere ayihive oso supi, moviro
Jesus reroyasar Jope pendar yuviraso avei supi
Cesarea ve yuvireco.

24 Ahere ayihive oyepotase Cesarea ve, yuviraso
sétave. Cornelio rumo osdro opacatu omu eta rese
yuvireco lyavei omboriparete giiembisoho reseve
avei. 25 Oyepotase sétave 0so, Cornelio rane osé
voi, osovaichi, ofienopiha sovai imboeteisa pipe.
26 Pedro rumo aipo ehi chupe:

—Epiiha, che niha nde nungar avei aico —ehi
chupe.

27 Evocoiyase ahe omofieta seroique seraso oi
pipe. Aheve ava ofiemonuha vahe setd osepia
yuvireco. 28 Ahe ava upe aipo ehi:

—Pe peicua judio porocuaita aipo ehi vahe:
“Peiquei rene ndahei vahe judio piri. Ani chi-
aveira pembori evocoi ava peico” ehi acoi —
ehi Cornelio réta pipendar upe—. Tilipa rumo
omombehu cheu che quer nungar pipe: “ ‘Ava
remimbotaréhi peico’ erei rene ambuae ava upe”
ehi cheu. 29 Pe pemondo ava che reca. Che
evocoiyase nacheatéhii che yu dgua péu. Sese che
aicua pota, ¢mahera vo che reru uca peye? —ehi.

30 Evocoiyase Cornelio aipo ehi chupe:

—Opa co irungatu ari, caharuse co hora rupi
tupri avei, che cohave che rétave aicose, ndacarui
eté che yerure dgua Tlipa upe. Aheseve oyemboye-

cua mbia Tiipa rembiguai iturucuar rendi iteanga
vahe cheu. 31 Ahe aipo ehi cheu: “Cornelio,
Tlipa osendu nde yeruresa iyavei oicua avei nde
poroparaisuerecosa. 32 Emondo nde rembiguai
Jope ve Simoén Pedro serer vahe reca. Ahe oicove
ambuae SimoOn rétave, ahe mbahe pirer mopitasar.
Ahe séta para guasu popive chini” ehi cheu. 33 Sese
amondo voi eté nde reca dgua. Aviye nde ereyu
cohave. Ciiritei co opacatu yaico cohave Tipa
rovaque. Orosendu pota opacatu nde fiehe yande
Yar nde cuai vahe nde fiehe dgua oreu —ehi Corne-
lio chupe.

Pedro ofiehe Cornelio rétave

34Evocoiyase Pedro aipo ehi chupe:

—Aicua cute, supi eté Tlipa nomboyahoi yande
raisu. 35 Sese ambuae ivi pipendar omboetei vahe
Tlpa, oyapo vahe avei mbahe tupri yuvireco, ahe
oipisira Tlipa. 36 Aracahe T{ipa ofiehe avei Is-
rael suindar upe, omombehu fiehesa tupri yeamo-
taréhi€hisa resendar Jesucristo rembiapord sui,
ahe opacatu ava co ivi pipendar yuvirecoi vahe
Yar. 37 Pe peicua tupri ité co mbahe oime vahe
opacatu judio ivi rupi. Ahe omboipi Galilea
ve Juan fieapiramosa mombehu pare. 38 Peicua
revo Tlipa omondo Jesus Nazaret pendar upe
opiratasa, OEspiritu Santo avei. Ipare Jesus oguata
opacatu rupi mbahe tupri apo oico. Omboguera
avei opacatu ava iparaisu vahe caruguar povrive
yuvirecoi vahe. Esepia, Tlipa secoi sese. 39 Ore

orosepia opacatu Jesus rembiapogier Judea ivi
rupi, tecua Jerusalén pipe avei. Aheve imu oyatica
uca curusu rese yuca yuvireco. 40 Tlipa rumo
omboguerayevi imombosapisa ari pipe. Ipare om-
boyecua iri oreu. 41 Nomboyecuai rumo opacatu
ava upe, omboyecua ore sembiporavo oroico
vahe upefiomi. Ore piri niha ocaru, oihu avei
ocuerayevi pare. 42 Iyavei ahe ore cuai: “Pe-
mombehu ava upe. Co che Jesucristo, Tlipa Rem-
biporavo, aico opacatu avarecocuer rese porandu
dgua oicove vite vahe, omano vahe avei” ehi
oreu. 43 Ahe secocuer avei opacatu Tiipa fiehe
mombehusar omombehu yuvireco aracahe aipo
ehi: “Opacatu acoi seroyasar, ahe virecora Tiipa
Neroisa serer pipe angaipa rese yuvireco” ehi—ehi
Pedro Cornelio réta pipe yuvinoi vahe upe.

_ Espiritu Santo oique ava ndahei vahe judio piha
pipe

44 Pedro ofiehe viteseve, Espiritu Santo ogleyi
opacatu ava osendu vahe rese. 45 “Too!
Evocoiyase ndahei vahe judio upe avei Tiipa
omondo Espiritu Santo inungar ombou yandeu”
ehi Jesus reroyasar judio yuvirecoi vahe Pedro
rupi yugiieru vahe yuvireco. 46 Esepia, osendu ahe
ofiehese fiehesa ndicuasai vahe pipe yuvireco Tlipa
upe. 47 Evocoiyase aipo ehi vupindar upe:

—¢0ime piha ndoipotai vahe co ava fieapiramo
dgua yande pdhu pendar? Esepia, co oipisi Espiritu
Santo yuvireco inungar yande —ehi vupindar
upe.

48 Sese,

—Yarfiapiramopa Jesucristo rer pipe yuvireco —
ehi.

Ipare Cornelio réta pipe yuvinoi vahe aipo ehi:
“Epita vitemi moviro ari ore piri” ehi yuvireco
chupe.

11

Pedro remimombehu Jerusalén pendar Jests

reroyasar upe

1Evocoiyase ambuae apostol iyavei Jesus reroy-
asar Judea ve yuvirecoi vahe oyandu yuvireco ava
ndahei vahe judio viroya avei Tiipa Nehengagiier
yuvireco. 2 Oyevise rumo Pedro Jerusalén ve 0so,
ahese setd judio Jesucristo reroyasar viroiro sovai
eté yuvireco, 3 aipo ehi:

—iMahera eresofio téi eté ndahei vahe judio piri!
Iyavei nde erecaruiio téi eté ipdhuve yuvireco no
—ehi yuvireco chupe.

4 Pedro rumo omombehu tupri yipisui opacatu
mbahe gliembiepia yuvireco chupe aipo ehi:

5 —Che, tecua Jope ve aicose, ayerure. Ahese
che quer nungarve asepia turucuar tuvicha vahe
nungar ipopi yacatu hapichisa vahe ogtieyi ou che
rovai iva sui. ¢ Asepia ipipe opacatu mahembiar
ihupiréhi, mbahe mimba, mboi, virai vai téi avei
—ehi—. 7 Iyavei ahese asendu fiehesa aipo ehi
cheu: “Pedro, epiiha, eyuca, ehu” ehi cheu. 8 Che
rumo aipo ahe chupe: “Ani, che Yar, che rumo

ndahui vahe ité co mbahe roho ava remimbo-
taréhi yepi” ahe chupe. °Ichui asendu iri fiehesa:

“Tlipa remimbocatupri upe, ‘Ava remimbotaréhi’

erei rene” ehi cheu. 10 Egiie ehi mbosapi oyu-
pagler rupi cheu. Ipare opacatu oyevi iri ivave
0s0. 11 Aheseve avei mbosapi mbia imboupri Ce-
sarea sui oyepota yuvireco che recosave che reca.
12 Espiritu Santo che cuai che so dgua che atéhiéhisa
pipe supi yuvireco. Co seis mbia Tiipa reroy-
asar, yande mu, yuviraso avei che rupi. Ipare
aheve oroyepotase oroso, oroique Cornelio rétave.
13 Ahe omombehu oreu osepia vahecuer giiétave
Tlipa rembiguai oyemboyecua vahe sovai iyavei
aipo ehi vahe chupe: “Emondo mbia tecua Jope
ve SimOn Pedro reru dgua. 14 Ahe omombehura
ndeu nde fepisiro dgua iyavei opacatu nde réta
pendar fiepisiro dgua avei” ehi Tlipa rembiguai
Cornelio upe —ehi—. 15 Afiehe ramoseve chupe,
Espiritu Santo ou sese yuvireco inungar yande
rese ou aracaco. 16 Evocoiyase che chemahen-
duha voi eté yande Yar fiehengagiier rese aipo ehi
vahecuer: “Supi eté i pipe Juan oporoapiramo, pe
rumo Espiritu Santo pipe pefieapiramora” ehi vahe.
17T{pa Espiritu Santo omondo chupe inungar om-
bouyandeu yayeroyase yande Yar Jesucristo rese.
Sese ndaipotai eté Tlipa ayamotaréhira —ehi Pe-
dro omu upe.

18 Osenduse rumo co Pedro fiehe, imu nofiehe iri
sese yuvireco. Ahe rumo,

—iToo, evocoiyase Tilipa ombou avei ndahei
vahe judio upe secocuer recufiaro dgua, tecovesa

apiréhi vahe rereco dgua! —ehi Tilipa mboeteisa
pipe yuvireco.

Ava Jesus reroyasar Antioquia ve

19 Tyavei Esteban yucare, Jesus reroyasar
ofiemosai Jerusalén sui yuvireco. Esepia, Jesus
amotaréhimbar oyamotaréhi catu yuvireco.
Evocoiyase amove Jesus reroyasar yuviraso ofiemi
Fenicia ve, ambuae Chipre ve, ambuae Antioquia
ve. Oguatasa rupi omombehuifio ité judio upe
glerafio Jesus recocuer yuvireco. 20 Amove
ofiemosai vahe Chipre pendar iyavei Cirene
pendar oyepota tecua Antioquia ve yuvireco.
Omombehu rumo ndahei vahe judio upe avei
Nehesa aviye vahe yande Yar Jesus recocuer
resendar yuvireco. 21 Yande Yar piratasa vireco
yuvireco. Evocoiyase setd ava viroya; oseya ité
yipindar giembieroya yuvireco yande Yar reroya
dgua.

22 Serdcua oyepotase Jesus reroyasar upe
Jerusalén ve, ahese omondo Bernabé yuvireco
Antioquia ve. 23 Oyepotase aheve, osepia
Tlipa sovasase. Ahese sorivete aipo ehi chupe:
“Peyemoviracua catu yande Yar rese. Peyapo
semimbotar opacatu pe piha pipe” ehi chupe
yuvireco. 24 Bernabé aviye etepri vahe, viroya ité
Espiritu Santo iyavei oyeroya ité yande Yar rese.

Evocoiyase seta ava oyemboya yande Yar rese
yuvireco.

25 Ipare oso Tarso ve Saulo reca. 26 Oyosuse,
gleru Antioquia ve. Aheve oyemboya yuvireco
ambuae viroya vahe rese imbohe &gua fepei
araviter rupi. Seta ava oyembohe ipiri yuvireco.
Ahese Jesus reroyasar Antioquia pendar upe
yipindar, “Cristo reroyasar” ehi yuvireco.

27 Aheseve Tlipa fiche mombehusar yuglieru An-
tioquia ve Jerusalén sui. 28 Nepei ipdhu pendar,

Agabo serer vahe, optiha aipo ehi Espiritu Santo
piratasa pipe chupe: “Oura tiavor guasu opacatu ivi
rupi” ehi, (ahe tiavor oyepota mborerecuar guasu
Claudio recose). 29 Evocoiyase Jesus reroyasar
Antioquia pendar omondo pota voi guarepochi
Jesus reroyasar Judea pendar pitivii dgua yuvireco
ocatugiier rupi. 30 Egiie ehi yande Yar reroy-
asar rarosar Judea pendar upe porerecosa mondo.
Bernabé, Saulo ahe porerecosa viraso yuvireco.

12

Santiago mano agtier iyavei Pedro roquenda
aglier
1 Ahe araviter pipe avei mborerecuar guasu
Herodes omboipi Jesus reroyasar mombaraisu.
2 Ahese oyuca uca quise pucu pipe Santiago, ahe
Juan riquehir. 3 Oyanduse mborerecuar guasu
rembiapo, sorivete judio rerecuar yuvireco. Sese
Herodes oipisi uca Pedro Pascua pieta pipe. Ahe
ari rupi ohu judio pan ndayapepoi vahe yuvireco
yepi. 4 Pedro roquenda pare omondo irungatu
imar suiirungatu-ngatu sundao omondo sdro dgua
yuvireco. Mborerecuar ipihafiemofieta: “Opase
co Pascua pieta, amboyecua ucara ava rovaque”
ehi vifia. 5 Evocoiyase Pedro opita voquen-
dasave sarombri tupri chini. Jesus reroyasar rumo
oyeroqui pirata Tlipa upe yuvireco sese.

Tiipa omose uca Pedro soquendasa sui

6 Ahe ari vinose potase Herodes Pedro so-
quendasa sui, ahe pitu pipe Pedro oque fiuvirio
sundao gudrosar rese. Napichisa fiuvirio carena
pipe ou, fiuvinohambe avei sdrosar soquendasa

roquendipive. 7 Aviyeteramo téi Tlipa rembiguai
oyemboyecua ique viteseve chupe. Ahese sendi
guasu iteanga soquendasa pipe. Ahe ofiatoi Pedro
iqueve imomahe: “jEptiha poyava!” ehi chupe.
Ipiihase, opa voi oyera carena ipo sui. 8 Ahese Tiipa
rembiguai aipo ehi chupe: “Eyemonde, emonde
nde pitaqui” ehi. Evocoiyase Pedro omonde.
Ipare aipo ehi iri: “Emonde avei nde yeaosa, eyu
che raquicuei” ehi chupe.

9 Egiie ehi oso saquicuei. Ahe rumo ndoicuai
Tlipa rembiguai oyeupe &glie ehise. Ndoyavii
iquerve téi giie ehi vahe chupe. 10Ichui yuvinose,
ofiocua yipindar gudrosar yuvireco. Ipare yuviraso
catumi ambuae imofiuviriosa gudrosar oOfiocua
avei. Oyepota oquenda guasu guarepochi
apoprive ocarve yuvinose dgua yuvireco. Ahe
oquenda oyemboi ahe ae ité chupe yuvireco.
Ipare yuvinose yuviraso pucumi ocarusu rupi.
Aviyeteramo téi Tlpa rembiguai ndoyecua iri
chupe.

11Evocoiyase Pedro aipo ehi oyeupe: “jToo! Supi
eté Tlipa ombou cheu giiembiguai che renose agua
Herodes povri sui. Tiipa che pisiro judio rerecuar
che yuca raguer sui” ehi oyeupe.

12 Oyese opihafiemofieta pare, 0so, oyepota Juan
Marcos si Maria rétave 0so. Aheve setd ava
ofiemonuha oyeroqui yuvireco sese. 13 Ofiehese Pe-
dro oquenda ocar cotindarve, cufiatai, Rode serer
vahe, osé imboi agua chupe. 14 Osenduse rumo
Pedro fiehe, oquenda omboi riguer sui, ofia oique
0i pipe vorivetesave, omombehu: “Pe Pedro ihai
oquendipive” ehi oi pipendar upe. 15 Ahe rumo,

—c¢Nanderocoi Vo eico? —ehifio yuvireco chupe.
“iAni! Supi eté” ehifio Rode chupe.

—Ndahei ahe, Tlipa rembiguai mo aipo sarosar
—ehifio yuvireco chupe.

16 Aheseve Pedro ofiehe vitefio ité oquendipive
oha. Ichui omboise oquenda yuvireco chupe cute,
oyembosiquiye irifio téi sepiase yuvireco. 17 Pedro
rumo opo omopuha imonguiriri dgua. Ichui opa
omombehu yande Yar opisiro agiier voquendasa
sui chupe yuvireco. Ipare aipo ehi chupe:

—Pemombehupa Santiago upe iyavei ambuae
Jesus reroyasar upe —ehi.

Ichui osefio, ambuaeve o0so.

18 Cohese sundao oyepihamondii eteanga
yuvireco. “¢Que piha Pedro?” ehi téi oyeupe
yuvireco. 19Ipare Herodes omondo sundao Pedro
reca. Ndoyosui eté rumo yuvireco. Evocoiyase
Herodes porocuaita rupi oporandu tupri sdrosar
upe: “¢Que vo secoi?” ehi téi chupe. Sese oyocuai
ambuae sundao opacatu ahe sdrosar yucapa
dgua. Ipare Herodes o0sé Judea sui oso Cesarea
ve oyemboerecua.

Herodes mano agtier

20Yipindar rumo Herodes ndasorii eté ava Tiro
pendar upe, Sidon pendar upe avei. Evocoiyase
ahe pendar oyoya ipihafiemofieta yuviraso vahera
mborerecuar rovai. Ahe evocoiyase oyembori
Blasto rese yuvireco, ahe mborerecuar Herodes
mboyoyasar. Ahe oporandu Blasto upe Herodes
moriero uca agua rese yuvireco. Esepia, Herodes
porocuaita sui oipisi mbahe giiemihura yuvireco.

21 Herodes evocoiyase omombehu ari ofiehe va-
herd chupe. Osupitise ahe ari, omonde sese itu-
rucuar mborerecuar secosa resendar yivirindar
yuvireco. Ipare giienda imboeteipri harive oguapi
oi. Aheve ofiche ava rehii upe. 22 Evocoiyase
ava rehil osapucai pirata yuvireco aipo ehi: “jCo
mbia ofiehe vahe ndahei ava téi, Tlipa ité!” ehi
yuvireco Herodes upe imboeteisave. 23 Ava aipo
iheseve voi, fiepei Tlipa rembiguai oyapo mba-
herasi guasu chupe. Ichui mbahe rasoi ocaru
yaviter rupi yuvireco. Esepia, nomboetei eté Ttipa.
Sese omano.

24 Tlpa Nehengaglier rumo imombehusa catu
opacatu rupi.

25Tyavei Bernabé, Saulo ocuaita mboaviye pare,
viroyevi Juan Marcos seraso yuvireco.

13

Tiipa oiporavo Bernabé, Saulo oyeupe mbo-
raviqui apo dgua
1 Evocoiyase Jesus reroyasar Antioquia pen-
dar pahuve oime Tiipa Nehengagiier mombehusar,
sese oporombohe vahe avei. Ahe Bernabé,
Simon (chupe, “Avati” ehi yuvireco), Lucio evocoi
Cirene pendar, Manaén (ahe mbia oyoya ocuacua
mborerecuar Herodes, Galilea pendar reseve)
iyavei Saulo. 2 Nepei ari opacatu Jesus reroyasar
ofiemonuhase yande Yar mboetei dgua, oyecuacu
avei, ahese Espiritu Santo aipo ehi chupe: “Peipo-
ravo Bernabé iyavei Saulo. Evocoi mbia aiporavo
cheyeupe mboraviqui apo dgua” ehi Espiritu Santo
yuvireco chupe.

3 Evocoiyase oyeroqui pare, omondo o0po
yuvireco iporavopri aca harive sovasa dagua.
Ipare omondo yuvireco ambuae tecua rupi Jesus
recocuer mombehu agua.

Ap0stol yuvirecoi Chipre rupi

4 Evocoiyase Bernabé, Saulo Espiritu Santo
remimondo yuviraso Seleucia ve. Ichui yuviraso
carite pipe caha pdhu Chipre ve. 5 Oyepota yem-
boyasa Salamina ve yuviraso. Aheve omombehu
Tiipa Nehengagiier judio tiiparo rupi yuvireco. Juan
avei 0so supi ipitivii dgua.

6 Opase ité oguata caha pdhu Chipre pipe
yuvireco, oyepota ambuae tecua Pafos serer
vahesave yuviraso. Aheve judio ipaye vahe
Barjesus serer vahe osepia yuvireco. Ahe
oporombohe t&: “Che afieche Tiipa Nehengagiier
rese” ehi tupri téi vahe. 7 Ahe ipaye vahe oicove
Chipre pendar mborerecuar Sergio Paulo serer
vahe piri, ahe mborerecuar yaracua vahe. Ahe
gileru uca Bernabé, Saulo avei Tiipa Nehengagiier
rendu potasave oyeupe. 8 Ipaye vahe rer griego
fiehe pipe Elimas. Ahe ndoviroya ucai guerecuar
upe fiehesa supi eté vahe. 9 Evocoiyase Saulo,
Pablo serer vahe, vireco ité vahe Espiritu Santo
opiha pipe, omahe tupri sese. 10 Ipare aipo ehi
chupe:

—iNde iporombopa serai vahe ereico! jNdipihai
vahe, Caruguar rahir téi ereico! Opacatu mbahe
aviye vahe amotaréhisar téi avei ereico no. iMa-
hera nderepoi potai yande Yar porombohesa supi
eté vahe reroirosa sui. 11 Eyapisaca, cliritei yande
Yar nde mombaraisura. Nande mboesapisoi chira

moviro ari rupi. Ichui ndereicatu iri chietera ari
rendigler repia dgua —ehi Pablo chupe.

Aipo ehi ramoseve voi, opacatu pitumimbi
chupe. Ofiehe téi ava giieraso dgua upe. 12 Ahe
mbahe repiase, mborerecuar viroya yande
Yar. Oyepihamondii porombohesa yande Yar
resendar renduse.

Pablo, Bernabé reseve yuvirecoi Antioquia ve
Pisidia ivi pipe

13 Evocoiyase Pablo, supindar avei, yuviraso
carite pipe Pafos sui Panfilia rupindar Perge ve.
Juan rumo oseya oyevi Jerusalén ve oso. 14 Perge
sui yuviraso Antioquia ve, ahe namombrii Pisidia
sui. Aheve, mbituhusa ari pipe, yuviroique judio
tliparove oguapi yuvinoi. 15 Oyeroqui pare Tiipa
porocuaita resendar cuachiar pipe, Tlpa fiehe
mombehusar cuachiar pipe avei, tliparo pendar
rerecuar omondo ofiehe Pablo upe:

—Ore mu, perecose mbahe pemombehu vahera
co ava mongueréhi dgua, pemombehumi yandeu
clritei —ehi.

16 Evocoiyase Pablo opiiha ohd. Omopuha avei
opo ‘toyapisaca che fiehe rese yuvireco’ oya aipo
ehi:

—Chemu eta, Israeliguar, iyavei pe ndaheivahe
judio Tlipa mboeteisar, pesendu che fiehe —ehi—.
171srael iguar Tlpa oiporavo yande ramoi oyeupe
nara, ahe Egipto ivi pipe omboeta secua ambuae
vahe secosa pipe. Ipare opiratasa pipe vinosepa
aheivisuiaracahe. 18Ipare Tlipa ofiemosafio yande
ramoireco al upe cuarenta araviter rupi, oguatase
yuvireco ivi iporupiréhisa rupi. 19 Ipare omocafii

ava eta Canaan pipendar siete tupri yuvirecoi
vahe serecuar reseve-seve. Ipare omondo Canaan
ivi yande ramoi upe nara. 20 Egiie ehi cuatrocien-
tos cincuenta araviter rupi yapo yuvireco —ehi.

“Ipare Tipa ombou ava recocuer moingatusar
oporocuai vaherd. Ipa vahe ipdhu pendar serer
Samuel aracahe. Ahe Tiipa fieche mombehusar
avei. 21 Ahese yande ramoi eta oporandu yuvireco
Tlipa upe mborerecuar guasu rese. Evocoiyase
Tlipa omondo Saul chupe, ahe Cis rahir, ahe
yande ramoi Benjamin suindar secoi. Oporocuai
cuarenta araviter rupi oico. 22 Ipare Tlipa virocua
imborerecuasa ichui; omondo David upe yande
ramoi cuai agua. Ahe secocuer rese aipo ehi: ‘Co
David, Isai rahir, oyapo che remimbotar yepi. Ahe
omboaviyera che porocuaita’ ehi Tlipa. 23 Ahe
David suindar sui, Tlipa ombou Jesus Israel iguar
pisiro dgua. Aracaheve T{ipa omombehu co yande
ramoi upe. 24 Yande Yar yu renondeve, Juan
omombehu opacatu Israel iguar upe: ‘Pemboasi
pe angaipa, peyevi Tlipa upe pe fieapiramo dgua’ ehi
chupe. 25 Juan omboaviye senimise ocuaita, aipo
ehi ava upe imombehu: ‘Pepihafiemofieta revo: co
ité yande pisirora, peye cheu vifia. Oura rumo
ambuae cheraquicuei. Ahe che suiivate catuvahe
sese cheu ndiyai ipitaquisd yora dgua ipi sui’ ehi
Juan” ehi judio tliparo pendar upe imombehu.

26 “Che mu eta, pe Abraham suindar iyavei
ndahei vahe Abraham suindar Tiipa mboeteisar,
opacatu yandeu nara ombou Tiipa co fiehesa
pisirosa resendar. 27 Jerusalén pendar rerecuar
avei ndoicuai evocoi Jesus Tlpa remimbou

secoise yuvireco. Iyavei ndosenducuai Tipa
Nehe mombehusar cuachiar pipe oyeroquise
mbituhusa ari yacatu yuvireco. Ichui ahe ae
oyuca uca yuvireco. Egiie ehi imboaviye Jesus
rese Tlpa fiehe mombehusar rembicuachiagier
pipendar yuvireco. 28 Yepe ndoyosui mbahe
sembiapo rai yuca uca agua yuvireco vifia, ahe
rumo oporandufio Pilato upe yuca uca dgua rese
yuvireco” ehi. 29 “Ichui omboaviyese opacatu
icuachiapri pipendar yuvireco, oviroyi uca
curusu sui foti dgua yuvireco. 30 Tlipa rumo
ombogiierayevi iri. 31 Setd ari rupi oyemboyecua
oyeupi oguata vahe upe, evocoi ava yugueru vahe
supi Galilea sui, Jerusalén ve. Cliritei ahe ava ité
omombehu Jesus recocuer ava upe yuvireco” ehi
tlparo pendar upe.

32 “Sese che mu eta, cliritei oromombehu péu
evocoi fehesa aviye vahe Tilipa omondo vahe
yande ramoi upe aracahe. 33 Tiipa omboaviye
ramo glemimombehuglier yande Israel suindar
yaico vahe upe, omboglerayevise Jesus. Evocoi
glemimombehu oicuachia uca Salmo mofiuviriosa
pipe aipo ehi: ‘Co pipe nde che Rahir ereico; che
nde Ru aico’ ehi Tiipa chupe. 34 Tipa omombehu
avei giiemimboglerayevi sete tuyuéhi dgua icuachi-
apri pipe aracahe aipo ehi: ‘Che niha oroovasara
acoi David upe che fiehe maranehi supi tupri
vahe mboaviye agua’ ehi. 35 Sese omombehu
avei ambuae icuachiapri pipe: ‘Nde, Tiipa, ndere-
seyai chira nde rembiguai Ava seco maranehi
vahe rete ituyupa dgua’ ehi. 36 Supi eté, David
omboaviye ocuaita ava rese ohafiecosa pipe yepi.

Ipare omano. Evocoiyase oyapocatu tuvipave
imu pdhuve yuvireco. Ahe setecuer rumo opafio
ité ituyu” ehi. 37 “Acoi Tlipa ombogierayevi vahe
retecuer rumo ndituyui eté” ehi tliparo pendar
upe imombehu. 38 “Sese, che mu eta, peyapisaca,
tapeicua evocoi Jesus recocuer sui oime feroisa
angaipa rese yandeu. Ahe co amombehumi péu.

Moisés porocuaita sui ndipoi fieroisa angaipa rese

yande reco mohivi dgua. 39 Jesus recocuer sui

rumo oime feroisa fiepei-pei viroya vahe upe” ehi.

40 “peicua catu co mbahe sui, toviapi eme pe

harive acoi Tlipa fieche mombehusar rembicuachi-

aguer pipe aipo ehi vahe:

41  ‘Esepia, pe seroirosar peico vahe.
Peyepihamondii, ipare pecafii téira. Esepia,
che ayapora mbahe pe recoveseve. Yepe
ambuae omombehu tupri itera péu che
rembiapord vifia, pe rumo ndaperoyai
chietera’ ehi Tilipa” ehi Pablo tliparo pendar
upe.

42 Yuvinose potase tliparo sui, omombita Pablo
yuvireco: “Teremombehu irimi eremombehu
vahe fiehesa ambuae mbituhusa ari pipe oreu” ehi
yuvireco chupe. 43 Yuvinosese ava rehii tliparo suli,
setami judio iyavei ambuae oyembojudio vahe
yuviraso Pablo, Bernabé rupi yuvireco. Ahese,
“Peico tupri catu Tlipa pe rovasasa pipe” ehi ava
upe yuvireco.

44 Ambuae mbituhusa ari pipe seni opacatu ava
ahe pendar ofiemonuha yuvireco Ttipa Nehengagiier
rendu dgua. 45 Osepiase ava rehii, judio rerecuar
ofiemoir¢ iteanga Pablo upe, supindar upe avei
yuvireco. Viroiro Pablo fiehe ava upe yuvireco.

46 Evocoiyase Pablo, Bernabé reseve ofieche

yuvireco judio upe osiquiyeéhisave:

—TTlpa ore cuai péurane ore fiehe dgua. Pe rumo
ndapeyapisaca potai ifiehengaglier rese. Ipipe
sui ndiyai peipisi tecovesa apiréhi vahe. Evo-
coiyase orosora, orofiehe ava ndahei vahe judio
upe. 47 Esepia, yande Yar ombou ore cuaitara co
hiehesa rese aracahendar aipo ehi vahe:

‘Che oroporavo tataendi nungar nde reco dgua
ndahei vahe judio yuvirecoi vahe upe
pisirosa reroguata dgua opacatu ivi rupi’
ehi.

4 Ava ndahei vahe judio osenduse co
Nehesa, oviharete yuvireco, omboetei avei
Tiipa Nehengagiier. Opacatu ava iporavopri
tecovesa apiréhi vahe pisi agua, ahe viroya
yuvireco. 49 Evocoiyase Tiipa Nehengagiier
omombehu opacatu ahe ivi rupi yuvireco. 50 Judio
rumo omongueréhi cufia imboyeroyapri Tlpa
mboeteisar iyavei mbia seco ivate vahe Pablo,
Bernabé mose uca &gua glecua Sul yuvireco
yamotaréhisave. 51 Ahese Pablo, Bernabé oipipete
opitaqui ivi sui yuvireco ‘Tlipa toicua mbahe
sembiapo ai rese yuvireco chupe’ oya. Ichui
yuviraso Iconio ve. 52 Jesus reroyasar rumo

oviharete yuvireco, vireco ité Espiritu Santo oyese
yuvireco.

14

Pablo, Bernabé reseve omombehu Tiipa
Nehengaglier Iconio ve yuvireco

1 Pablo, Bernabé oyepota Iconio ve yuviraso.
Aheve yuviroique judio tiliparo pipe, omombehu
tupri yande Yar recocuer yuvireco. Sese setd
ava viroya ifiehesa yuvireco judio, ndahei vahe
avei judio. 2 Judio ndoviroyai vahe rumo
oipihafiemofieta rerova yuvireco ava ndahei
vahe judio Pablo, Bernabé iyavei ambuae Jesus
reroyasar amotaréhi dgua. 3 Ahe rumo opita
pucu yuvireco Iconio ve, omombehufio yande
Yar recocuer osiquiyeéhisave yuvireco. Aheve
Tlipa ombou opiratasa mbahe yavai vahe apo
dgua chupe ‘ichui toicua yuvireco Pablo, Bernabé
che poroaisusa mombehuse’ oyapave. ¢ Ahe
tecua pendar rumo ipihafiemofieta yoivi yuvireco:
Nepei judio pihafiemofietasa rupindar; ambuae
evocoiyase apoOstol pihafiemofietasa rupindar
yuvireco. > Oime judio iyavei ndahei vahe judio
oyemboyoya mborerecuar rese mara-mara téi
sereco Adgua yuvireco, “Ita pipe avel yayapi-
yapi” ehi yuvireco chupe vifia. 6 Oyanduse rumo
yuvireco, ofiemi voi yuviraso Licaonia rupi, Listra
ve, Derbe ve, ipopi rupi avei. 7 Supi omombehu
Niehesa aviye vahe Jesus resendar yuvireco.

Pablo yapi-yapisa ita pipe Listra ve
8 Listra ve yuvirecoise, oime mbia oha ramomi
suive ndoguatai vahe. Ahe mbia oguapi ol
9 oyapisaca Pablo fiehe rese. Ahese Pablo om-
ahengatuse sese, oicua ndoguatai vahe oyeroya
ité Tlipa rese ocuera dgua. 10 Evocoiyase aipo ehi
pirata chupe:

—iEpliha! —ehi.

Ahese opo, opiiha, oguata voi. 11 Osepiase ava
rehii mbahe sembiapo yuvireco, osapucai pirata
Licaonia fiehe pipe yuvireco:

—iTlpa ité ava nungar ogueyi yuvireco yandeu!
—ehi yuvireco Pablo, Bernabé upe vifia.

12 Ipihafiemofieta yuvireco Bernabé ahe tiipa
Zeus iyavei Pablo ahe tlipa Hermes vifia. Esepia,
Pablo ofiehe vahe. 13 Ahese co tlipa Zeus pahi giieru
tivi, mbahe potri avei. Ahe tecua tapia roquen-
dave, ahe Zeus tliparo tecua pipe ava reiquesa rupi
chini. Oyuca pota tivi Pablo, Bernabé mboetei
dgua yuvireco vifia. 14 Oicuase rumo Bernabé,
Pablo, ahese omondoro oturucuar yuvinofia ava
pahuve; ofiehe pirata yuvireco:

15 —Mbia, ¢mahera églie peye oreu? —ehi—.
Ore rumo ava téi pe nungar avei oroico. Oro-
mombehu: “Pepoi co mbahe &glie ehi téi vahe
mboeteisa sui; peroya Tipa supi eté vahe” orohe
péu. Ahe oyapo vahe iva, ivi, para guasu, opacatu
ipor reseve. 16 Aracahe rumo Tiipa, “Eglie tehi
oguata ndahei vahe judio opihafiemofietasa rupi
yuvireco” ehi vifia. 17 Tlipa rumo ndasesarai ava
upe mbahe tupri apo dgua sui. Ahe ombou amar
péu mbahe miti ha aviye dgua yepi. Egiie ehi
mbahe tembihu imbou iyavei viharetesa péu —
ehi ava upe yuvireco.

18 Yepe aipo omombehu yuvireco chupe, ava
rehii rumo senifio ité tivi oyuca yuvireco chupe
imboetei dgua vifia.

19 Ahese oyepota moviro judio Antioquia sui,
Iconio sui avei. Oipihafiemofieta rerova ava
rehii yuvireco. Ichui oyapi-yapi ita pipe Pablo

yuvireco. Ipare ombotiriri seraso yuvireco tecua
ivii. Ipihafiemofieta: “Yayuca ité” ehi yuvireco
chupe vifia. 20 Oyere tupri Pablo rese Jesus reroy-
asar yuvireco. Ahe rumo ofiarapuha, oique iri 0so
tecua pipe. Ahere ayihive yuvinose oyevi yuviraso

Bernabé reseve Derbe ve. _
21 Omombehu tuprise co fiehesa icatupri vahe

Derbe rupi, setd ava viroya yande Yar yuvireco.
Ipare oyevi yugueru Listra rupi, Iconio rupi
avei, oyepota Antioquia ve yuvireco. 22 Ahe
supi omongueréhi catu opacatu Jesus reroyasar
yuvireco, aipo ehi imombehu: “Yepe ava yande
mombaraisura yuvireco vifia, yaroyafio itera
rumo Jesucristo. Sese peseya eme ité seroyasa.
Yandeu aviye catu ité mbahe-mbahe té& pipe
yande recose Tilipa mborerecuasave yande reique
dgua” ehi yuvireco Jesus reroyasar upe. 23 Ipare
oiporavo ava Jesus reroyasar raro dgua fepei-
pei fiemonuhasa rupi. Oyeroqui iyavei oyecuacu.
Ipare viropovéhe yande Yar upe iporaviqui dgua
yuvireco.

_ Pablo, Bernabé oyeviyuvireco Antioquia ve Siria
ivirese

24 Ipare yuviraso Pisidia rupi, oyepota Panfilia
ivi rese. 25 Omombehu Tiipa Nehengaglier yuvireco
Perge ve. Ipare yuviraso Atalia ve. 26 Ahe ichui
yuviraso carite pipe Antioquia ve, ahe tecua pipe
yipindar imondopri Tlipa upe sovasapri yuvirecoi
mboraviqui apo dgua. Aheve tupri avei imboaviye
pare oyevi yuvireco. 27 Oyepotase Antioquia
ve yugueru, omonuha opacatu Jesus reroyasar
yuvireco. Aheve omombehu opacatu Tilipa mbahe
oyapo vahe oyese yuvireco iyaveiaipo ehi: “Yande

Yar ombou avei ava ndahei vahe judio upe Guahir
reroya dgua yuvireco” ehi yuvireco omboetasa
upe. 28 Aheve Pablo, Bernabé opita pucu yuvireco
ipiri.

15

Jestis reroyasar ofiemonuha Jerusalén ve yuvireco

1Evocoiyase moviro mbia Jesus reroyasar judio
yugueru Judea sui Antioquia ve. Ahe ombohe
Jesus reroyasar yuvireco aipo ehi: “Aracahe
Tlipa oyocuai Moisés yande ramoi cuai agua:
‘Pembocircuncida opacatu pe mu cuimbahe cheu
nara’ ehi Tlipa aracahe” ehi yuvireco. “Ciiritei acoi
8glie ndapeyeise Jesus reroyasar upe, nofiepisiroi
chietera yuvireco” ehi Antioquia pendar upe
yuvireco. 2 Pablo, Bernabé reseve rumo ofiehe
pirata yuvireco chupe. Nomoingatu catuise rumo
mbahe yuvireco, ahese Jesus reroyasar omondo
Pablo, Bernabé iyavei ambuae omboetasa
Jerusalén ve apOstol upe iyavei Jesus reroyasar
rdrosar upe aipo mbahe moingatu dgua yuvireco.

3 Egue ehi Jesus reroyasar Antioquia pendar
yocuai imondo yuvireco. Ofiocuase Fenicia,
Samaria avei yuviraso, oguatasa rupi omombehu-
mbehu Jesus reroyasar upe ndahei vahe judio
recocuer yuvireco aipo ehi: “Seta avandaheivahe
judio opa oseya aracahendar aracuasa Tlpa rupi
oguata dgua yuvireco” ehi. Ahese opacatu Jesus
reroyasar oyemboviharete yuvireco senduse.

4 Yuviroyepotase Jerusalén ve, apOstol,
Jesis reroyasar rdrosar iyavei ambuae Jesus
reroyasareta oipisi tupri yuvireco. Aheve

omombehu Tipa mbahe oyapo vahe oyese
yuvireco. > Osenduse rumo, moviro Jesus
reroyasar fariseo optiha voi aipo ehi yuvireco
chupe:

—Ani —ehi—. Pembocircuncida rane ité catu
opacatu Jesus reroyasar ndahei vahe judio —
ehi yuvireco—. Peyocuai avei opacatu ambuae
Moisés porocuaita mboaviye agua yuvireco —
ehifio ité yuvireco.

6 Ahese apOstol, Jesus reroyasar rarosar avei
ofiemonuha oyemomborandu &gua aipo mbahe
rese yuvireco. 7’ Yemomborandu viteseve, Pedro
optiha ipdhuve aipo ehi:

—Che mu, peicua niha aracaco Tiipa che poravo
pe pdhu sui co fiehesa poropisirosa resendar
mombehu &gua ava ndahei vahe judio upe
‘toviroya yuvireco’ oyapave. 8 Tiipa oicua ité
opacatu ava pihafiemofietasa. Chupe avei omondo
Espiritu Santo inungar yandeu. Ipipe sui yaicua
Tilpa oipisi avei ahe ava oyeupe nara —ehi—.
9 Evocoiyase, “Judio aviye catu vahe ava ndahei
vahe judio sui” ndehi Tiipa. Esepia, opacatu oyoya
pave Tlipa upe yaico. Sese omoatiro ipihafiemofieta
rai sui oyese yeroyasa pipe. 10 jPe tie pesecodha
pota Tlpa! jMahera peyocuai uca pota co Jesus
reroyasar mbahe yavai rai vahe apo &gua! Ani
rumo. Esepia, yande ramoi ndoicatui Ttipa
porocuaita mboaviye dgua yuvireco, yande avei
8glie yahe —ehi—. 11 Co rumo, yaroyase yande
Yar Jesucristo, yande pisirora oporoaisusa pipe,
inungar co ava ndahei vahe judio yuvirecoi —ehi
Pedro.

12 Evocoiyase  opacatu  oyemonguiriri
yuvireco, osendu Bernabé, Pablo fiehesa, mbahe
sembiapo avei yuvireco. Evocoiyase omombehu
ndayasepial vahe poromondiisa Tlipa oyapo uca
ava ndahei vahe judio pahuve yuvireco chupe.
13 Osendupase ifiehe yuvireco, ahese Santiago
aipo ehi:

—Che mu, Jesus reroyasar, peyapisacami che
fiehe rese: 14 Sim6n omombehu yandeu Tiipa
osaisu avei ava ndahei vahe judio. Sese oiporavo
ahe ava oyeupe nara —ehi—. 15 Oyoya tupri Tlipa
fiehe mombehusar rembicuachiagiier rese. Nepei
ipdhu pendar oicuachia aracahe aipo ehi:

16 ‘Coiye catu ayevira vitu. Ahese ayapo piasu
irira che réta David oyapo uca vahecuer,
ahe oi imocanipirer. Ambopiasu irira oitipa
vahecuer yuvireco.

17 Eglie ahera yapo opacatu ambuae ava, toseca
oYar yuvireco, che yapave opacatu ava nda-

hei vahe israelita cheu nara ipehapri re-
seve.

18 Evocoi yande Yar rembiapora icuapri aracahe
suive’ ehi Tlipa fieche mombehusar aracahe.

19 «“Sese chepihafiemofieta iya ndayayocuai chira
Moisés porocuaita rupi ofiecufiaro vaherd nda-
hei vahe judio Tlpa rupi oguata agua yuvireco”
ehi. 20 “Aviye rumo yaicuachiase chupe co mbahe
resendar guerafio: Pehui rene mbahe mimba
yucapri mbahe rahanga téi upe seropové&hepri
iyavei ndapeaguasai chira, pehui rene mbahe
mimba yucapri suvi renosepiréhi, mbahe ruvi
avei” ehi. 21 “Esepia, opacatu tecua rupi yuvirecoi

ava omombehu vahe Moisés porocuaita fiepei-
pei mbituhusa ari pipe judio tliparo pipe aracahe
suive. Aipo rupive” ehi Santiago.

Icuachiapri ndahei vahe judio upe nara

22 Ahese apOstol, Jesus reroyasar rarosar,ambuae
Jesus reroyasar avei omondo pota opdhu pendar
Pablo, Bernabé rupi Antioquia ve yuvireco. Oipo-
ravo yuvireco fuvirio mbia, ahe Judas Barsabas
iyavei Silas. Ahe imboyeroyapri omboetasa
pahuve yuvireco. 23 Ahe supi aipo ehi icuachia
imondo yuvireco:

“Ore apOstol, Jesus reroyasar rarosar, pe
mboetasa oroico vahe. Pe mboaviravesa,
ndapemarai revo pe ndahei vahe judio Antioquia
pendar, Siria pendar, Cilicia pendar avei.
24 Oroyandu amove ava ore pdhu pendar pe
mafleco téi aipo oporombohesa pipe yuvireco.
Ahe ava ndahei ore ocuaita pipe yuviraso
péu pe pihafiemofieta rerova. 25 Sese oyoya
orepihafiemofieta oroiporavo fuvirio mbia ore
rembiaisu ore rivri Bernabé, Pablo rupi imondo
eipeve péu. 26 Ahe acoi oyemondo vahe mbahe-
mbahe téi povrive yande Yar Jesucristo recocuer
rese yuvireco. 27 Oromondo Judas, Silas avei
péu: ahe teieté omombehura opacatu cuachiar
pipendar péu yuvireco. 28 Aviye Espiritu Santo
upe, oreu avei co porocuaita gilerafio oromondo
vahe rese péu. Ndape cuaisa pota iri rumo

ambuae mborocuaita rese. 29 Pehui rene mbahe
mimba yucapri seropovéhepri mbahe rahanga

téi upendar, ndapehui chiaveira mbahe ruvi,
mbahe mimba yucapri suvi renosepiréhi vahe

iyaveindapeaguasai chira. Pepoise evocoi mbahe
naporai vahe sui, oimera mbahe tupri péu. Aipo
rupive. Peico tupri” ehi.

30 “Aviye” ohe pare, yuviraso, oyepota Antio-
quia ve. Aheve opase omonuha Jesus reroy-
asar yuvirecoi vahe omondo cuachiar yuvireco
chupe. 31 Ahe cuachiar rese oyeroquise, oyem-
boviharete yuvireco. 32 Judas, Silas Tiipa suin-
dar fiehesa mombehusar avei yuvirecoi. Sese
omboviharete catu iyavei omongueréhi catu avei
ahe ava yuvireco ofiehe pipe. 33 Opitase moviro
ari aheve, Jesus reroyasar Antioquia pendar aipo
ehi: “Aviye. Peyevi tupri pe mbousar upe” ehi
yuvireco chupe. 34 Silas rumo opita potafio ité
aheve. 35 Pablo, Bernabé avei opita vitefio ité
aheve yuvireco, ahe setd ambuae Jesus reroy-
asar reseve imbohe vite dgua yande Yar resendar
Niehesa rese yuvireco.

Imofiuviriosa Pablo guata aglier Jests recocuer
mombehu dgua

36 Coiye Pablo aipo ehi Bernabé upe:

—Yaso, yasepia iri Jesus reroyasar opacatu
yande Yar fiehengagiier yamombehu vahecuer
rupi, ¢mara ehi piha ahe yuvireco? —ehi.

37 Ahese Bernabé viraso pota Juan Marcos
oyeupi vifia. 38 Nomboyoyai rumo Pablo
ipihafiemofieta rese. Esepia, cuese Juan Marcos
oseyafio oyepotase vyuvireco Panfilia ve.
“Taipitiviifio iporaviquisa rese” ndehi chupe.
39 Nomoingatuise mbahe oyeupe yuvireco,
oyepepifio yuvireco oyesui. = Ahese Bernabé
viraso Marcos oyeupi carite pipe Chipre ve.

40 Pablo rumo oiporavo Silas oyeupi icho agua.
Yuvinose dgua Antioquia sui, Jesus reroyasar ahe
pendar aipo ehi yuvireco chupe: “Tape rovasa
Tlipa oporoaisusa pipe” ehi yuvireco imondo.
41pare yuviraso Siria, Cilicia rupi Jesus reroyasar
mongueréhi catu dgua yuvireco.

16

Timoteo oso Silas ndugtierd Pablo rupi

1 Pablo ondugiier reseve yuviraso Derbe ve,
Listra ve avei. Aheve osepia Jesus reroyasar,
Timoteo serer vahe, judia, Jesuds reroyasar
membri. Iyesupa rumo griego. 2 “Evocoi
Timoteo aviye etepri” ehi Jesus reroyasar Listra
pendar, Iconio pendar avei yuvireco chupe.
3 Pablo viroguata potafio ité Timoteo oyeupi.
Sese seroguata renondeve, ombocircuncida
uca seroiroéhi dgua judio yuvirecoi vahe upe.
Esepia, opacatu oicua Timoteo ru griego secose
yuvireco. 4 Evocoiyase opacatu tecua iguatagier
rupi omombehu ahe mborocuaita apostol, Jesus
reroyasar rarosar Jerusalén pendar ombou vahe
yuvireco chupe. > Sese Jesus reroyasar ahe tecua
rupindar oyemoviracua catu yuvireco Jesus
reroyasa pipe iyaveli oyemboeta catu yuvireco
arirupi.

Tiipa omondo uca Pablo Macedonia ve iquer
nungar pipe

6 Espiritu Santo ndoipotai Asia rupi yuviraso
vaherd Tiipa Nehengagiier mombehu &dgua. Sese
oyahuva yuviraso Frigia rupi, Galacia rupi avei.
7 Eglie ehi oyepota Misia popive yuvireco. Ichui



LOS HECHOS 16:8 Ixvi LOS HECHOS 16:15

yuviraso pota téi Bitinia ve. Jesus Espiritu rumo
ndoipotai icho adgua supi. 8 Ahese osasavifio
yuviraso Misia sui carite guasu yemboyasa Troas
ve oyepota dgua yuvireco. ? Oyepotase aheve, ahe
pitu pipe Pablo oquer nungar pipe osepia mbia,
Macedonia pendar, “Ereyumira Macedonia ve ore
pitivii dgua vifia” ehi ohd chupe. 10 Ipare ore
oroyemoingatu voi eté Macedonia ve ore so agua.
Esepia, ore oroicua ité Tilipa aheve ore mondora
fiehesa pisirosa resendar mombehu dgua.

Pablo, Silas Filipo ve yuvirecoi

11 Oroso carite pipe Troas sui oromohivifio
VOl 0roso evocoi ivi para guasu Samotracia ve.
Ahere ayihive oroyepota Nedpolis ve. 12 Ichui
oroso ivi rupi Filipos ve, ahe tecua seroyapri
catu vahe ambuae tecua sui, ahe ivi Macedonia
rupindar. Aheve Roma iguar oyeyecuai, oyocuai
avei opacatu tecua ivirindar ava yuvireco. Aheve
moviro ari téi oroico. 13 Mbituhusa ari pipe orosé
evocoi tecua sui iai popive. “Aheve ofiemonuhara
judio oyeroqui &dgua” orohe.  Aheseve cuifla
ofiemonuha yugieru. Aheve oroyepota chupe,
oroguapi ipahuve. Ipare oromombehu co fiehesa
pisirosa resendar yuvireco chupe. 14 Nepei
imboetasa, Lidia serer vahe, Tiatira pendar,
oyapisaca ore fiehe rese oi. Ahe Tilipa mboeteisar
secol, turucuar suendi vahe mbovendesar avei
secol. Yande Yar omohivi ipihafiemofietasa
iyapisaca dgua Pablo remimombehu rese. 15 Sese
Napiramosa, opacatu séta pendar reseve. Ipare ore
mombita pota giiétave.

—Che reroyase peye yande Yar reroyasar che
recose, pepitara che rétave —ehi oreu.

Egiie ehi ore mongueréhi. Sese oropita sétave
ipiri.

16 IJpare ambuae ari oroso irise oroyeroqui dgua,
cufiatai ore rovaichi, ahe cufiatai caruguar piratasa
pipe mbahe mombehusar. Oicatu ava upe mbahe
oime vahera mombehu. Omombehuse mbahe,
seta oipisi sepri guarepochi giierecuar yuvirecoi
vahe upe nara yepi. 17 Ahe cufiatai ou ore
raquicuei,

—iCo ava Tupa ivate catu vahe upendar opo-
raviqui yuvireco omombehu: “Na ehira Tlpa
yande pisiro” ehi yuvireco! —ehi pucu-pucu ore
mombehu ava upe.

18 Seta ari €glie ehi oico oreu. Omafieco téise
rumo Pablo, oyemboyere chupe cute, aipo ehi
icaruguar upe:

—Che orocuai Jesucristo rer pipe: esé co cuilatai
sui —ehi.

Aheseve voi caruguar osé ichui.

19 Evocoiyase cufiatai rerecuar oyanduse,
“Ndoipisi uca iri chira guarepochi yandeu”
ehi yuvireco. Imboasipave oipisi Pablo, Silas
mborerecuar upe ocarusuve seraso yuvireco.

20 Ipare mborerecuar yuvirecoi vahe upe aipo ehi
yuvireco:

—Co fuvirio mbia oroglieru vahe peu, judio téi
yuvirecoi. Ayeve omboaivu guasu téi yuvireco
yande recua pipe. 21 Oporombohe giliecocuer rese
yuvireco. Secocuer rumo naporai oreu. Ore Roma
iguar oroico, sese ndoroicatui secocuer mofia dgua
—ehi yuvireco mborerecuar upe.

22 Evocoiyase ava eta oyamotaréhi Pablo iyavei
Silas yuvireco iyavei mborerecuar, “Pesequii itu-
rucuar ichui. Ipare peinupara ivira pipe” ehi.
23 Inupa iteanga pare, osoquenda yuvireco. Oy-
ocuai pirata soquendapri rarosar yuvireco, “Esdro
tupri” ehi yuvireco chupe. 24 Aipo oyeupe he
ramoseve, soquendapri rdrosar omoingue Pablo,
Silas oi ava nose catui vahesa pipe. Aheve
omopaha cepo pipe.

25 Ahe pitu mbiter rupi rumo Pablo, Silas
oyeroqui, osapucai Tlipa mboeteisave yuvireco.
Ambuae ava soquendapri evocoiyase osendufio
téi yuvireco isapucai. 26 Ahese aviyeteramo téi
ivi oririi eteanga. Opa omomara ava roquendasa
moviracuasa, opacatu oquenda oyemboi iyavei
opacatu carena oyera soquendapri sui. 27 Ahese
soquendapri rdrosar omahe yesapiha. Osepiase
oquenda imboipri, ahese vinose oquise pucu siru
sui oyeyuca dgua vifia. Esepia niha, “Opacatu ité
revo soquendapri yuviraso” ehi vifia. 28 Pablo
rumo,

—iEreyapoi rene mbahe t&i ndeyeupe! |Esepia,
opacatu oroicovefio cohave! —ehi pucu soquen-
dapri rarosar upe.

29 Evocoiyase soquendapri rdrosar, “Emboumi
tataendi” ehi onduguer upe. Ichui ofia oique,
oririi, osiquiyepave ofienopiha Pablo, Silas rovai
0so. 30 Vinose pare soquendasa sui oporandu
chupe:

—Mbia, ¢mara ahera vo che fepisiro dgua
vichico? —ehi chupe.

1 —Eroya yande Yar Jesucristo. Ichui ahe
nde pisirora, nde réta pendar avei —ehi yuvireco
chupe.

32 Ahese omombehu yuvireco Tiipa Nehengagiier
soquendapri rarosar upe, opacatu séta pendar upe
avei. 33 Ahe pitu pipeve avei soquendapri rarosar
viraso oyeupi, yapichasa oyoseipa chupe. Ahese
Pablo, Silas ofiapiramo gudrosarer, Séta pendar avei
yuvireco. 34Viraso pare sarosar gliétave, ombocaru.

Ahe séta pendar avei oviharete ité yuvireco Ttlipa
reroyasa rese.

35 COhese mborerecuareta omondo sundao ava
rese 1cua1pr1 soquendasave yuvireco. Oyepotase

yuvireco, aipo ehi: “Emosepa evocoi mbia judio”
ehi. 36 Ahese soquendapri rdrosar omombehu co
Nehesa Pablo upe:

—Mborerecuar ombou yuvireco fiehesa cheu pe
mose dgua. Peso tuprifio peico —ehi chupe.

370mboyevi rumo chupe,

—Ore niha romano oroico vifia, ore nupasa
rumo opacatu ava rovaque. Ndoporandu rane
angaieté rumo mbaherese oreu. Ore roquendapa
voifio téi yuvireco. Ipare aipo ava rembiepiaéhive
téi ore mosepa uca pota vifia. jAni eté rumo! Ahe
teieté ru toyugieru ore mose agua —ehi soquen-
dapri rarosar upe.

38 Ipare sundao ava rese icuaipri omombehu
glerecuareta upe Pablo fiehe. Oyanduse Pablo,
Silas romano secose, osiquiyé iteanga yuvireco.
39 Ahese ahe teieté yuviraso Pablo, Silas oye-
upe fero agua rese yuvireco: “Peso tuprifio ore
recua sui” ehi yuvireco chupe. 40 Pablo, Silas
yuvinosese voquendasa sui, yuviraso iri Lidia

rétave. Ofiemonuha irise ambuae Jesus reroy-
asar pahuve, omongueréhi catu yuvireco. Ipare
yuviraso ichui.

17

Avayaivu guasu téi Tesalonica ve yuvireco

1 Oguatase Pablo iyavei Silas, ofiocua Anfipolis
iyavei Apolonia rupi yuviraso. FEgiie ehi oye-
pota tecua TesalOnica ve yuvireco. Aheve oime
judio tliparo. 2 Secocuer rupi eté mbituhusa
ari pipe Pablo oique judio tliparove, ofiemofieta
ava eta upe mbosapi mbituhusa ari rupi Tlpa
Nehengagiier rese. 3 Omboyecua tupri imombehu
Tiipa Rembiporavo ava pisiro dgua iparaisu rane
itera, omanora, ipare rumo ocuerayevi irifio itera.
Ipare aipo ehi:

—TJesus, acoi amombehu vahe péu, ahe ité niha
Tiipa Rembiporavo ava pisiro dgua —ehi.

4 Amove ipdhu pendar seroyasa pipe oyemboya
sese yuvireco. Setd aveiava griego yuvirecoivahe,
Tilipa mboeteisar judio aracuasa reroyasar avei.
Ipahuve seta avei cufia oyemboetei vahe oyem-
boya sese yuvireco. > Judio rumo ndoviroyai vahe
ofiemoirombave secatéhi ava rese yuvireco. Sese
omonuha ava yuvireco téi vahe, ndipihai vahe
yuvireco. Imonuha pare, ahe omboaivu guasu
uca téi ahe ava upe opacatu giiecua pipe yuvireco.
Yuviraso Jason rétave Pablo, Silas reca, vinose pota
ava rehii pahuve yuvireco vifia. $ Ndoyosuise rumo
aheve yuvireco, virasofio Jason, ambuae Jesus
reroyasar avei giecua rerecuar rovai yuvireco.
Virodse guasu sereco yuvireco,



LOS HECHOS 17:7 Ixxi LOS HECHOS 17:14

—iEvocoi mbia Pablo iyavei Silas virova vahe
ava recocuer opacatu tecua rupi yuvireco,
cliritei oyepotapa yuvireco cohave! 7 Co Jason
omombituhu glétave. jOpacatu co yuvirecoi
vahe ndoviroyai Cesar porocuaita yuvireco
iyavei omombehu yuvireco: “Oime ambuae
mborerecuar guasu, ahe Jesus” ehi niha aipo
yuvireco! —ehi yuvireco mborerecuar upe.

8 Aipo fiehesarenduse, oyepihamondii guasu ava
eta, mborerecuar avei tecua pipendar yuvireco.
9 Mborerecuar rumo oipisipase guarepochi Jason

sui, ambuae Jesus reroyasar sui avei, ahese opa
omose.

Pablo, Silas omombehu Ttipa Nehengagiier Berea
ve yuvireco

10 Ahe pitu pipeve voi ava Jesds reroyasar
omondo Pablo, Silas tecua Berea ve yuvireco.
Oyepotase aheve, yuviroique judio tliparo pipe.
11 Berea pendar ava aviye catu ava Tesaldnica
pendar sui. Eglie ehi ipisi ohdpisi€hisa pipe
Nehesa yuvireco iyavei ari yacatu rupi oseca Tlpa
Nehengagtier pipe ‘¢supi eté piha Pablo fiehesa? oy-
apave yuvireco. 12 Evocoiyase setda avei Pablo
fiehe reroyasar iyavei seta griego viroya yuvireco,
ndahei cuimbahe glierafio, cufia oyemboetei vahe
avei. 13 Judio Tesaldnica pendar rumo oyandu
yuvireco Pablo porombohesa Tilipa Nehengagiier
rese Berea ve. Sese yuviraso aheve imboaivu
guasu téi uca dgua ava upe yuvireco. 14 Evocoiyase
Jesus reroyasar Berea pendar Pablo viroguata
poyava voi tecua sui para guasu coti yuvireco.
Silas iyavei Timoteo rumo opita vitefio aheve

yuvireco. 15 Evocoiyase Pablo rupi yuviraso vahe
viroyepota Atenas ve seraso. Ahe ichui viroyevi
Pablo fiehe Silas upe iyavei Timoteo upe avei

yuvireco yuviraso voi dgua Pablo piri ahe tecuave
yuvireco.

Pablo Atenas ve secoi

16 Pablo osdro viteseve Silas iyavei Timoteo Ate-
nasve oico, ndoyembovihai osepiase opacatu rupi
tlipa rahanga-anga téi. 17 Sese judio tliparo pipe
omombehu Jesus recocuer judio eta upe iyavei
ambuae Tlpa mboeteisar upe avei. Iyavei ari
yacatu omofieta ava osepia vahe ocarusu rupi
ava fiemonuhasave ahe tecua pipe. 18 Evocoiyase
amove mbia oyembohe vahe epicureo aracuasa
rese iyavel mbia oyembohe vahe estoico aracuasa
rese ofiemorieta Pablo rese yuvireco. Amove aipo
ehi Pablo upe yuvireco seroirosave:

—¢Mbahe rese angahu piha co mbia ifiehe papa
rai ava upe oico? —ehi.

Ambuae aipo ehi yuvireco:

—Ndoyavii co mbia ofieche vahe ambuae ava
Tlipa rese téi —ehi yuvireco.

Esepia, omombehu Jesus recocuer iyavei cuer-
ayevisa resendar. 19 Evocoiyase ahe oyembohe
vahe viroyeupi Pablo Areodpago serer vahesave
seraso yuvireco. Aheve ava ofiemonuhasave aipo
ehi yuvireco chupe:

—¢Ndiyai vo eresenducua uca tupri catumira co
porombohesa piasu resendar oreu vifia? 20 Supi

eté niha eremombehu mbahe ndorosendu vitei
vahe, ore oroicua tupri pota, /mara oyapave ité vo

aipo ehi? —ehi yuvireco Pablo upe.

21 Atenas pendar iyavei yugleru vahe Ate-
nas ve, oyembohe pota serai vahe yuvireco.
Ahe ofiemofietaflo, omombehufio mbahe oyeupe
yuvireco yepiiyavei osendu pota rai fiehesa ipiasu
vahe. Aherio ité ipihafiemofietasa yuvireco.

22-23 Evocoiyase Pablo opiiha ahe ava pahuve
aipo ehi:

“Pesendu rane Atenas iguar. Aguatase ocar rupi
asepia pe tiipa eta pemboetei vahe. Ahese asepia
Nepei tlipa upe seropovéhepri renda. Sese asepia
icuachiapri aipo ehi oi: ‘Tilipa ndicuasai vahe up-
endar’ ehi. Evocoi Tlipa ndapeicua vitei vahe, ahe
secocuer niha amombehu péu” ehi.

24 “Evocoi Tupa oyapo vahe co ivi, opacatu
mbahe ipor avei. Ahe niha ivi, iva Yar secoi. Sese
ndasecoi tiiparo ava téi rembiapo pipe. 25 Ndahei
ava rembiapo pipe sui téi oicove. Esepia, ndipoi
mbahe ipane vahe chupe. Ahe ité niha opacatu
upe ombou tecovesa, pituhesa iyavei opacatu
mbahe oime vahe ivi, ivave” ehi.

26 “Tlipa oyapo opacatu-catu téi ava fiepei ava
sui ava yesu dgua opacatu ivi rupi. Omondo ivi
ava yemboerecua dgua fepei-pei upe. Ari avei
omondo co ivi pipe iyemboerecua dgua yuvireco
chupe. 27 Egiie ehi ava upe ‘tache reca yuvireco’
0ya, ‘ipipe sui aviyeteramo che reroyara yuvireco’
oyapave. FEgiie ehi rumo Tiipa yande resevemi
eté. 28 Esepia niha, Tiipa sui yaicove, ipiratasa
pipe yayembovava, ichui avei yareco yande re-
covesa, inungar oicuachia amove pe recua pendar
yuvireco, aipo ehi: ‘Yaico ité Tilpa suindar’ ehi
yuvireco. 29 Sese yande Tiipa suindar yaicose,



LOS HECHOS 17:30 Ixxiv LOS HECHOS 18:2

‘Co mbahe rahanga oro apopriiyavei guarepochi,
ita apopri, ahe revo Tiipa’ ndayahei chira. Es-
epia, mbahe rahanga ava rembiapo té&i, ndahei
Tilipa” ehi. 30 “Pe ramoi ndoicua tupriise yuvireco
aracahe, Tlipa ofiemosafio mbahe sembiapo rese
chupe. Ciiritei rumo oyocuai opacatu ava co
ivi pipendar ‘tomboasi oangaipa, toyevi yuvireco
chew oya. 31 Esepia, ahe oiporavo ari opacatu
ava recocuer rese porandu uca dgua gliecocuer ivi
tuprisa pipe fepei guembiporavo upe. Ahe om-
boguerayevi giiembiporavo omano vahe pdhu sui
‘toicua opacatu ava guiecocuer rese iporandu dgua’
oya” ehi Atenas pendar upe.

32 Osenduse yuvireco cuerayevisa resendar, ah-
ese oime ava oyoyai catu yuvireco seroirosave.
Ambuae rumo aipo ehi yuvireco:

—Torosendu irimi aipo fiehesa curi —ehi
yuvireco.

33 Sese Pablo o0sé ipdhu sui oso. 34 Moviro
rumo mbia oyemboya sese, viroya ité vahe ifiehesa
yuvireco. Ahe ipdhuve secoi mbia Dionisio serer
vahe, ahe AreoOpago pdhu pendar iyavei cufia

Damaris serer vahe. Ambuae oime vite yuvireco
seroyasar.

18

Pablo Corinto ve secoi
1 Coiye catu Pablo osé Atenas sui, oso Corinto
ve. 2 Aheve oyoepia mbia judio, Aquila serer vahe
rese yuvireco. Ahe mbia aipo Ponto ve oha va-
hecuer. Yugiieru ramo rumo Italia sui giiembireco

Priscila reseve. Yuvinose fiepei tecua Italia rupin-
dar Roma sui oyocuaise mborerecuar guasu Clau-
dio: “Toyuvinose ité opacatu judio Roma sui”
ehise. Pablo o0so, 3 opita Aquila piri oporaviqui
dgua. Esepia, Pablo, Aquila avei ahe mbahe pirer
mbovivisar pave yuvirecoi. 4 Mbituhusa ari yacatu
rupi Pablo omombehu Jesucristo recocuer ava
upe judio tliparo pipe ‘toviroya Jesus judio iyavei
ndahei vahe judio yuvireco’ oyapave.

5 Oyepotare rumo Silas, Timoteo Macedonia
sui yuvireco, ahese Pablo oyemondo ité Jesus re-
cocuer mombehu dgua rese giieraiio judio eta upe
aipo ehi: “Jesus niha Tlipa Rembiporavo ava pisiro
dgua secoi” ehi. 6 Ifiehe-fiehe t&i rumo seroirosave
yuvireco chupe. Sese Pablo oipipete oturucuar
sovaque ‘oimera mbahe téi péu’ oya, iyavei aipo
ehi chupe yuvireco:

—Pe ae niha peseca Tilipa fiemoirosa peyeupe pe

recocuerai sui. Ndahei rumo che resera mbahe.
Esepia, che amboaviye tupri che cuaita péu. Che

rumo, co pipe suive, amombehu catufio itera co
hiehesa ava ndahei vahe judio upe vichico —ehi
Pablo judio upe.

7 Evocoiyase Pablo osé judio tliparo sui, oique
mbia Ticio Justo serer vahe rétave, ahe Tlpa
mboeteisar avei secoi. Ahe séta judio tliparo
iqueve. 8 Crispo, ahe judio tliparo rerecuar viroya
avei yande Yar, opacatu séta pendar avei viroya
yuvireco. Setd ambuae Corinto pendar avei
viroya osenduse ifiehesa yuvireco. Seroya pare,
ofieapiramopa uca yuvireco. 9 Nepei pitu pipe yande
Yar ofiehe Pablo upe iquer nungarve: “Eresiquiyei

rene, erefiche ava upe, che mombehufio eve, ere-
poi rene che mombehusa sui. 10 Esepia, che nde
reseve aico. Sese ndiyai ava upe nde momara uca
dgua. Supi eté che areco setd che rahird co tecua
pipe” ehi yande Yar chupe. 11 Evocoiyase opita
Nepei araviter yemombitesa rupi Corinto ve oico.
Aheve ombohe Tiipa Nehengagiier rese ahe pendar
ava.

12 Galién mborerecuar secose opacatu Acaya
rupi, judio ofiemonuha Pablo amotaréhisave. Ichui
viraso ahe mborerecuar upe porandusa ivate
catusave yuvireco, 13 aipo ehi yuvireco chupe:

—Co mbia oipihafiemofieta rerova téi ava
oTlpa mboetei dgua. Ndahei rumo Roma pendar
porocuaita rupi égiie ehi yuvireco —ehi yuvireco
seroirosave chupe.

14 Ofiehe pota téi vifia, Galion rane rumo ofiehe
judio upe:

—Peyapisaca mbia judio. Pemombehuse
cheu ava rembiapo naporai vahe, ahese
ayemongueréhira che yapisaca d&gua pe
remimombehu rese vifia. 15 Pe rumo peporandu
cheu mbahe pe yembohesa resendar, pe Tlipa rer
resendar iyavei pe Tilipa porocuaita resendar rese
téi. Pemoingatu pe ae pe recocuer; ndaipotai aipo
nungar mbahe moingatu dgua —ehi Galion ahe
ava upe.

16 Jpare opa omboyepepi porandusa sui.
17 Ahese opacatu griego oipisi judio tliparo
rerecuar SOstenes yuvireco. Ipare yuvirocua-
rocua Galion rovai ahe peve yuvireco sese. Galion
rumo, “Mara etemo che areco vifia” ehifio chupe.

Pablo yeviirisa Antioquia ve

18 Pablo secoi pucu vite pare Corinto ve, “Asora
vichico cute” ehi Jesus reroyasar upe. Ipare
yuviraso Aquila, Priscila reseve. Oyepotase
Cencrea ve yuvireco para guasu popive, aheve
Pablo ofieapipa tupri ofiehe mboaviye dgua. Ipare
yuviraso carite pipe Siria ve. 19 Siria piar rupi
yuviraso Efeso ve. Aheve opita Aquila, Priscila
yuvireco. Ichui Pablo oique judio tliparo pipe
Jesus resendar fiehesa mombehu agua chupe
yuvireco. 20 Ahe pendar omombita pota vite téi
yuvireco vifia, Pablo rumo ndopita potai aheve.
21 Evocoiyase, “Aviye, taso rane” ehifio chupe
yuvireco. “Tlipa oipotase cheu, ayevi irira vitu pe
piri” ehi.

Ipare oso Efeso sui carite pipe. 22 Oyepotase Ce-
sareave, 0s0 Jerusalén ve “avirave” apo dgua Jesus
reroyasar upe. Ipare oso Antioquia ve. 23 Opita
pucu pare aheve, 0sé, oguata iri Galacia rupi,
Frigia rupi opacatu Jesus reroyasar mongueréhi
catu agua.

Apolos omombehu Jestis recocuer Efeso ve

24 Aheseve avei judio Apolos serer vahe 0so
Efeso ve, ahe Apolos, Alejandria iguar. Ofiehe
tupri ai vahe, oicua tupri avei Tiipa Nehengagiier.
25 Ahe oyembohe vahe avei yande Yar recocuer
rese. Omombehu oqueréhisa pipe secocuer ava
upe, oporombohe tupri ai avei sese. Ahe rumo
oicua Juan odpiramo aglier guerafio t&i. 26 Ahe
osiquiyeéhisave judio tliparo pipe omombehu Tiipa
Nehengagiier. Osenduse Aquila, Priscila ifiehesa,
omombita yuvireco oyepiri. Ahese omombehu

tupri catu Tilipa recocuer chupe yuvireco. 27 0so
potase Apolos Acaya coti, ahese Jesus reroyasar
Efeso pendar omongueréhi catu. Oyapo cuachiar
Acaya pendar upe imondo yuvireco sese hafieco
tupri dgua. Ipare oyepota oso Acaya ve. Aheve
oime ava Tiipa guaisusa pipe sui viroya vahe
Jesus yuvireco. Ahe ava Apolos oipitivii seroya
tupri catu agua yuvireco. 28 Omboyecua opacatu
rovaque judio pihafiemofietasa co coti t&i vahe.
Ahese opa osecopi ofiehe pipe ahe ava. Esepia,
Tiipa Nehengagiier pipe omboyecua ité: “Jesus Tiipa
Rembiporavo ava pisiro dgua secoi” ehi eté judio
eta upe.

19

Pablo omombehu Jesus recocuer Efeso ve

1 Evocoiyase Apolos Corinto ve ipitaseve, ahe
tecua Acaya rupindar, Pablo ofiocua ivivaté vahe
oyepota Efeso ve o0so. Aheve osepia setd Jesus
reroyasar. 2 Evocoiyase oporandu ahe ava upe:

—¢Peipisi vo Espiritu Santo pe piha pipe peroyase
Jesus? —ehi chupe.

—Ore ndorosendui eté aipo Espiritu Santo re-
sendar fiehesa —ehifio yuvireco chupe.

3Ichui oporandu iri chupe:

—Evocoiyase, ¢mbahe nungar vo &piramosa
peipisi? —ehi.

—Juan porodpiramosa oroipisi —ehi ahe ava
yuvireco chupe.

4Evocoiyase aipo ehi ahe ava upe:

—Juan niha ofiapiramo acoi omboasi vahe oan-
gaipa oyevise Tllpa upe. Ipare rumo omombehu

ava upe: “Peroya ahe eté vahe ou vaherd che
raquicuei” ehi. Ahe ou vaherd, “Jesuds upe” aipo
ehi—ehi Pablo chupe.

> Osenduse Pablo fiehe, opacatu ofieapiramo uca
Jesucristo rer pipe yuvireco. 6 Omondose Pablo
opo iharive yuvireco, ahese ogleyi Espiritu Santo,
oique ipiha pipe yuvireco. Ipare aviyeteramo téi
ofiehe ambuae fiehesa pipe iyavei omombehu Tlipa
suindar fiehesa yuvireco. 7 Egiie ehi Tiipa ahe doce
mbia yuvirecoi vahe upe.

8 Mbosapi yasi rupi Pablo oique omombehu
T{ipa Nehengagiier judio upe osiquiye&hisave
itlparo pipe ipihafiemofieta rerova &gua Tlipa
mborerecuasa resendar reroya d&gua rese.
9 Amove rumo judio ipihaviracua ité seroyaéhi
dgua yuvireco. Ipipe ifiehe-fiehe téifio co tecocuer
ipiasu vahe mombehusa rese yuvireco ava
rehii rovaque. Evocoiyase Pablo oyepepi ichui,
vinosepa oyeupi Jesus reroyasar yeroquisa Tirano
serer vahesave seraso. Aheve ari yacatu rupi
ofiehe yepi. 10 Egiie ehi fiuvirio araviter rupi. Sese
opacatu ava Asia rupindar judio, ava ndahei
vahe judio avei osendu yuvireco yande Yar
fiehengagler. 11 Tlipa omondo giieco piratasa Pablo
upe poromondiisa apo dgua. 12 Sese pafiueruiyavei
turucuar Pablo rese imboyapri, ahe serasosa
imbaheasi vahe upe imboglera dgua. Caruguar
avei opa yuvinose yuvireco ichui.

13 Amove oime judio oguata vahe ocar rupi
caruguar mose dgua ava sui. Sese nara oiporu pota
yande Yar Jesus rer yuvireco.

14 Evocoiyase aipo ehi caruguar upe: “Pablo
Jesis recocuer omombehu vahe rer pipe,
‘Peyepepi co mbia sui’ ahe péu” ehi. Egiie
ehi pota avei siete Esceva rahir mbahe apo
yuvireco vifia. Ahe iyesupa judio pahi rerecuar
secoi. 15 Caruguar rumo omboyevi chupe: “Che
aicua Jesus recocuer, aicua avei Pablo; pe rumo
ndopocuai, ¢ava vo catu pe peico?” ehifio caruguar
chupe.

16 Aheseve ahe cuimbahe caruguar vireco vahe
opo ipdhuve oso. Opacatu opiratasa pipe opa ité
osecopi siete mbia yuvirecoi vahe. Omomara-
mara téi oguayifhisa pipe imonanipa tupri
imondo. 17 Co mbahe sembiapo réracua opa
oyepota opacatu Efeso pendar upe, judio upe,
ava ndahei vahe judio upe avei. Evocoiyase
oyembosiquiye guasu yuvireco. Ipipe sui opacatu
oicua yande Yar Jesus rer yuvireco.

18 Setd Jesus viroya ramo vahe yugiieru opacatu
mbahe guiembiapocuer naporai vahe mombehu
yuvireco 19 iyavei setd ipaye vahe Jesucristo
viroyase, omonuhapa ocuachiar ombopayesa re-
sendar sapi dgua opacatu ava rovaque yuvireco.
Sapi pare, opa ahe cuachiar repri vinose yuvireco.
Ahe sepri cincuenta mil tupri ari mboraviqui
repri. 20 Egiie ehi Tiipa opiratasa pipe ombouvicha
ofiehengagiier iyaveli ifiehe piratasa oyecua catu ava
rese.

21 Ipare Pablo ipihafiemofieta Jerusalén ve o0so
dgua ivi Macedonia, Acaya rupi. “Coiye catu aheve
che reco viteseve, ichuive che asora Roma ve” ehi.
22 Evocoiyase omondo fiuvirio opitiviisar Timoteo,

Erasto Macedonia ve giienonera. Ahe rumo opita
vitemi Asia rupi oico.

Ava Efeso pendar yaivu guasu yuvireco

23 Ahe ari pipe Efeso pendar yaivu guasu
yuvireco co tecocuer ipiasu vahe rese. 24 Aheve
mbia Demetrio serer vahe secoi. Ahe oyapo
Artemisa réta rahanga guarepochi apopri
guarepochi pisi dgua.  Ambuae ava mbahe
rahanga aposar oipisi tupri avei oporaviqui
repri ipiri yuvireco. 25 Sese Demetrio omonuha
mbahe rahanga aposar, omonuha avei ambuae
oporaviqui vahe Artemisa rahanga rese, ava
mboaivu guasu uca dgua. “Pe mbia, peicua
yayapose mbahe Artemisa nungar, yaipisi
tupri yande poraviqui repri” ehi omboetasa
upe. 26 “Peicua avei Pablo opa ovirova ava
eta piha Artemisa mboeteisa sui ‘ndahei Tipa
ité¢’ ohesa pipe yande rembiapo uve. Ndahei
rumo cohaperio &glie ehi, opacatu Asia rupi égiie
ehi avei imombehu. 27 Aviyeteramo mbahe téi
oimera yandeu yande poraviquisa mocafii téi
dgua, tlparo guasu Artemisa upendar aviyeteramo
ocaiii téi aveira. Opacatu Asia pendar iyavei ava
opacatu ivi rupindar omboetei acoi Artemisa
rahanga guasu yuvireco vifia. Aviyeteramo rumo
ava nomboetei iri chira, iyavei viroirora yande
rembiapo catuprisa yuvireco” ehi.

28 Osenduse aipo ihe ava yuvireco, ofiemoirosa
pipe virosapucai aipo ehi yuvireco: “jImboeteipri

catu Artemisa yande recua pendar tasecoi!” ehi
yuvireco.

29 Opacatu Efeso rupi ava yaivu guasu téi. Os-
apucai vahe oipisi Gayo ilyavei Aristarco, ahe
fiuvirio Pablo rupindar yugtieru vahe Macedonia
sui. Oipisise, omombo-mombo seraso yuvireco
ava fiemonuha guasusave. 30 Pablo oique pota
téi ava rehii pdhuve, ambuae Jesus reroyasar
rumo nomoingue uca potai yuvireco. 31 Iyavei
moviro mborerecuar imboripar Asia rupindar
omondo ofiehe chupe aipo ehi: “Ereiquei rene
ava llemonuhasa guasuve” ehi avei yuvireco chupe.
32 Nemonuhasave amove ava osapucai pirata fepei
mbaherese, amove osapucaiambuae mbaherese.
Esepia, yaivu téi yuvireco. “;Mahera vo evocoiyase
yafiemonuha?” ehi téi seta ipahu pendar yuvireco.
33 Amove rumo ava rehii pdhuve yuvirecoi vahe
judio, ahe ombohe-mbohe imoafii-afiiimondo Ale-
jandro mbahe mombehu agua ava rehii rovaque
yuvireco. Alejandro evocoiyase omopuha t€i
Opo ava monguiriri dgua vifia. Osepi pota omu
judio ava rehii rovaque vifia. 34 Ava rehii rumo
oicuase Alejandro judio secose yuvireco. Opacatu
guasu osapucai pirata yuvireco. “jImboetepri catu
Artemisa yande recua pendar tasecoi!” ehi pucu-
pucu yuvireco. Egiie ehi ahe osapucai fiuvirio hora
rupi rutei yuvireco.

35Evocoiyase tecua pipendar mbahe cuachiasar
oicatuse ava monguiriri dgua, aipo ehi chupe:
“Peyapisaca mbia pe Efeso pendar, ndipoi ava
ndoicuai vahe yande Artemisa tliparo rese
yande hafiecosa iyavei sahanga iva sul oviapi
vahe rese avei hafiecosa. 36 Ndipoi niha ava,
‘Ani’ ehi vaherd che remimombehu rese. Sese

peyemonguiririfio, peyapoi rene mbahe pe
yapisacaéhisave. 37 Perufio téi eté co fuvirio
mbia cohave, ndoyapoi rumo mbahe téi Artemisa
upe yuvireco. Nimondai mbahe rese itliparove,
ndoviroiroi avei serer yuvireco. 38 Sese Demetrio

iyavei oporaviqui vahe supi ahe ofiemoirose
que ava upe, toyuviraso rane ava recocuer

moingatusar upe yuvireco; aheve tomoingatu
glecocuer yuvireco. 39 Pemoingatu potase que
ambuae mbahe, peso ranera yemomborandusave
imoingatu dgua. 40 Mborerecuar revo oyandura
yande rembiapo co pipe, ‘¢Mahera peaivu guasu
téi? ¢Che amotaréhimbave tie églie peye? ehi
tiétera yandeu. Oporanduse yandeu, ndayaicatui
chitiétera imboyevi dgua ifiehe chupe. Esepia niha,
co yafiemonuha yande remimbotar té cohave”
ehi chupe. 4! Aipo ihe pare, omomba aheve
ofiemonuhasa yuvireco.

20

Pablo guata agtier Macedonia, Grecia rupi

1 Ava aivu guasu pare, Pablo, “Toyugleru” ehi
ava Jesus reroyasar upe. Ahese omboaracua ahe
ava. Chupe, “Aviye” ohe pare, oso Macedonia
ve. 20guatase Macedonia rupi, omongueréhi-réhi
avei ambuae Jesucristo reroyasar yuvirecoi vahe
tecua-tecua rupi. Ipare oyepota Grecia ve 0so.
3 Aheve opita mbosapi yasi. Oso potase Siria ve
carite pipe, judio ipihafiemofieta mara sereco dgua
rese yuvireco. Oyanduse, carite pipe 0so raguer
sui, oyevi iri oso Macedonia ve ivi rupi. 4 Yuviraso
moviro mbia supi, ipdhuve fiepei Berea pendar,

Pirro rahir Soépater; fuvirio TesalOnica pendar,
Aristarco, Segundo; fiepei Derbe pendar, Gayo;
Nuvirio Asia pendar, Tiquico, Tréfimo. Timoteo 0so
avei supi. 5 Evocoi mbia yuviraso Pablo renon-
deve sdro dgua Troas ve. 6 Pieta pan ndayapepoi
vahe hu pare, orosé tecua Filipo sui carite pipe,
cinco ari rupi oroyepota Troas ve. Ahe tecuave
oropita siete ari rupi.

Pablo Troas ve secoi

7Domingu pipe, ore orofiemonuha pan hu agua.
Ahese Pablo oporombohe oico pitu mbiter rupi.
Esepia, ahe osé pota ahere ayihive voiichui. 8 Ahe
oi ivate vahesave fiemonuhasa pipe seta tataendi.
9 Mbia chihivahe, Eutico serer vahe, metanave
oguapi oi. Pablo rumo ofiehe pucu iteanga. Evo-
colyase omboopesii ahe chihivahe. Ipare oqué;
aviyeteramo téi oviapioiivate vahe mbosapisa sui.
Ahese ava oglieyi sehdgiier rupi ivi sui yuvireco.
10 Evocoiyase Pablo oglieyi ou chupe, ofieno 0so
sese icuhagua. Ipare aipo ehi Jesus reroyasar upe:

—Pesiquiyei rene; nomanoi moco —ehi.

11 Ipare oyeupi iri oso ombohi pan igua.
Ichui ofiehe pucu vite. Omomba cOhe senise;
ipare oso cute. 12 Evocoiyase co mbia chihivahe
viroyevise secosave, opacatu oyemboviha guasu
catu yuvireco. Esepia, nomanoi eté.

Pablo yuviraso Troas sui Mileto ve
13 Pablo oso pota ivi rupi, ore ranengatu rumo
0roso carite pipe Aso ve. Aheve oroyepota Pablo
reraso dgua semimbotar rupi. 14 Oroyoepiase
aheve, oha carite pipe ore piri. Ichui oroso cute
Mitilene ve. 15 Ahere ayihive carite pipe orofiocua

Quio oroso. Ambuae ari rese oroyepota Samos ve.
Ichui oroso no oroyepota Mileto ve. 16 Pablo ipoy-
ava. Esepia, oipota Jerusalén ve Pentecostés pieta

pipe tupri gueco dgua. Sese Efeso orofiacuasafio
0roso.

Pablo fiehesa Jesus reroyasar rdrosareta Efeso pen-
dar upe
17 Mileto ve ore recose, Pablo omondo ofiehe
Efeso ve ‘toyuglieru Jesus reroyasar rarosar cheu’
oya. 18 Oyepotase yuvireco chupe, aipo ehi: “Pe-
icua niha che recocuer aviye ité yipisuive ari che
reique ramosa resendar co Asia ve. 19 Ari ya-
catu rupi aporaviqui yande Yar upe pe pdhuve
vichico che reco asiéhisave che yasehosa pipe.
Yepe judio che mboguai etepri che recodhasave
pe recuave yuvireco vifia, 20 che rumo ndaicatui
Nehesa aviye vahe mombehué&hi péu mbahe aviye
dgua yepi. Che opombohe ava rehii rovaque,
opombohe avei fiepei-pei pe réta rupi yepi” ehi.
21 “Amombehu fiehesa judio upe, ava ndahei vahe
judio upe avei aipo ahe: ‘Pemboasi pe angaipa;
peyevi Tlipaupe, peroya aveiyande Yar Jesus’ ahe”
ehi. 22 “Ciiritei asora Jerusalén ve vichico. Aheve
che so agua Espiritu che cuai che piha pipe. ‘¢Mara
ehira piha yuvireco peve cheu? aipo ahe. 23 Co
glerafio che aicua: opacatu tecua che sosa rupi
Espiritu Santo aipo ehi cheu che roquenda agua
iyavei che mombaraisu dgua yuvireco yepi” ehi.
24 “Ndacherecatéhii rumo cheyese che mano agua.
Che rumo amboaviye potafio ité che poraviquisa
Tilipa upe, ahe yande Yar Jesucristo che cuai vahe
co Nehesa icatupri vahe mombehu dgua. Co Tlpa

oporoaisusa pipe ombou fiepei vahe Guahir ava
pisiro dgua” ehi.

25 “Opa niha Tiipa mborerecuasa amombehu
péu. Che rumo aicua ndache repia iri chira
peye. 26 Sese tapeicua ciliritei: ndayavii eté che
cuaita mboaviye agua co tecocuer aviye vahe
mombehu pipe péu. 27 Esepia, ndaicuacui eté Tiipa
Nehengagiier mombehu; che rumo amombehufio
ité opacatu Tiipa recocuer péu. 28 Sese pefiearo
tupri, pesdro avel opacatu Jesus reroyasar Espiritu
Santo porocuaita rupi. Inungar ovesa rarosar,
8gle peye tuprira sdro. Ahe Tlpa remimboepi
yuvirecoi. Esepia Jesus oipiyere vuvi opacatu ava
angaipa repird. 29 Aicua che opoeyare, oyugtierura
ambuae ava mahembiar ofiaro ai vahe nungar
pe pdhuve opacatu Jesus reroyasar mocafiipa pota
dgua. 30 Oime aveira que ava pe pahu pendar
pe mbopa pota aveira yuvireco pe reraso dgua
oyeupi. 31 Sese pemahemoha tupri peyese. Pema-
henduha acoi opomboaracua tuprise mbosapi
araviter rupi, pitu, ari yacatu rupi avei che yase-
hosa pipe pe rereco” ehi.

32 “Sese, che rivireta, opoeyara Tiipa povrive
iyavei ifiehesa iporovasasa resendar pipe. Ahe
pe moviracua catura pe rereco iyavei omboura
opacatu mbahe glemimombehu péu opacatu am-
buae gliembiporavo reseve. 33 Ndahei pe guare-
pochi, que oro iyavei pe turucuar pota raisa
pipe aso pe pahuve. 34 Peicua niha acoi che po
pipe ité aporaviqui che recove dgua, che rupin-
dar recove dgua avei. 35 Eglie ahe amboye-
cua che recocuer péu. Supi avei églie pey-

era; yaporaviqui tupri iparaisu vahe rese hafieco
dgua. Pepihafiemofieta acoi yande Yar Jesus remi-
mombehurese: ‘Sorivete catu avaiporereco vahe,
mbahe oipisi vahe sui’ ehi aracahe” ehi Efeso
pendar Jesus reroyasar rarosar upe.

36 Ofiehe pare, ofienopiha oyerure dgua opacatu
omboripar reseve. 3738 Ndoyembovihai eté,
“Ndache repia iri chira peye” oyeupe ihese.
Sese opacatu oyasehd iteanga yuvireco, oyaco-
yaco, osovaupite-pite iri t& avel yuvireco
saisupave. Ipare yuvirasofio ité yuvireco supi
carite yemboyasave.

21

Pablo so aglier Jerusalén ve

1 Evocoiyase oroseyase ore rivireta yuvireco,
oromohivi voi oroso carite pipe Cos ve. Ahere ay-
ihive oroyepota Rodas ve, ichui oroyepota Patara
ve oroso. 2 Aheve orosepia carite oso vahera Feni-
cia ve, ahe ipipe oroha, oroso. 3 Orosasase para
guasu oroso, orosepia caha pahu guasu Chipre
serer vahe. Ahe orofiocua yande mbahe rese
pocoéhisa coti, oroso ivi Siria ve, para guasu
rovai. Carite rumo seroyemboyasa tecua Tiro ve
ipipendar mbahe reya dgua. 4 Aheve orosepia
Jesus reroyasar yuvirecoi vahe. Ahese oropita
siete ari ipiri. Yepe ahe Jesus reroyasar aipo ehi
Pablo upe yuvireco: “Espiritu Santo ofiehe oreu.
Evocoiyase eresoirene Jerusalén ve” ehi yuvireco
chupe vifia, > siete ari pare rumo, orosofio ité para
guasu popive. Opacatu Jesus reroyasar yugueru,
glembireco, guahir reseve-seve ore rupi. Aheve

orofienopihapa ore yerure dgua. 6 “Aviye, toroso
rane” ore he pare chupe yuvireco, oroha carite
pipe. Ahe evocoiyase oyevi yuviraso guétave.

7 Tiro sui oroso Tolemaida ve. Oroyepotase,
0roso Jesus reroyasar repia dgua. Aheve oropita
fiepei ari. 8 Ahere ayihive oroso Cesarea ve.
Aheve oroique, oropita Felipe réta ve, ahe oguata
vahe Jesus recocuer mombehu. Ahe mbia ipo-
ravopri secoi aracaco ambuae seis yuvirecoi vahe
pahuve. 9 Evocoi Felipe vireco irungatu guayri
ndomendai vahe. Tayri Tlipa fiehe mombehusar
pave yuvirecoi. 10 Oropitase setd arimi ipiri, ahese
oyepota Judea sui mbia Agabo serer vahe oreu.
Ahe avei Tiipa fiehe mombehusar secoi. 11 Ouse
ore pahuve, virocua Pablo rumbicuasa ichui. Ipipe
ofiapichi opi, opo avei. Ahese aipo ehi oreu:

—Espiritu Santo oicua uca cheu, na ehira
judio Jerusalén pendar co tumbicuasa yar apichi
yuvireco iyavei omondora ava ndahei vahe judio
upe —ehi Agabo imombehu oreu.

120rosenduse aipo ihe, ore, evocoi Cesarea pen-
dar avei, oromombehu Pablo upe: “Eresoi rene

Jerusalén ve” orohe téi chupe. 13 Omboyevi rumo
oreu:

—iMahera peyaseho che rese, ndache mbovihai
peye! Che rumo ayemoingatu voi che apichi uca
dgua, che mano agua rese avei Jerusalén ve yande
Yar Jesus recocuer rese —ehi oreu.

14 Ndoroicatuise ipihafiemofietasa rerova agua,
oropoifio ichui aipo orohe:

—Tayaposa ayase yande Yar remimbotar —
orohefio chupe.

15 Ipare cute oroyemoingatu ore so dgua
Jerusalén ve. 16 Ichui yuviraso avei moviro ore
rupi Jesus reroyasar Cesarea pendar. Ahe ore
reraso Chipre pendarer Mnason rétave. Ahe
oremoingue oyepiri. Ahe yipive ité viroya yande
Yar oico.

Pablo ombori Santiago

17 Oroyepotase Jerusalén ve, ahe pendar Jesus
reroyasar nihapisii ore pisi yuvireco. 18 Ahere ayi-
hive Pablo, ore avei oroso Santiago repia. Aheve
yuvirecove avei opacatu Jesus reroyasar rarosar
Jerusalén pendar. 19 Pablo, “Avirave” ehi opacatu
ofiemonuha vahe upe. Ipare omombehu tupri
yipisuive oyeupe Tlipa mbahe oyapo uca vahe ava
ndahei vahe judio pdhu rupi. 20 Osenduse, om-
boetei guasu Tipa yuvireco. Omombehu Pablo
upe yuvireco:

—Che mu, ereicua setd iteanga judio viroya
Jesus yuvireco. Ahe setacuer setd catu mil vahe
sui cute. Opacatu evocoi ava iqueréhi vahe Moisés
porocuaita aracahendar mboaviye dgua yuvireco
—ehi—. 21 Osendu téi nde rembiapo yuvireco.
Omombehu téi avei aipo nde he yande mu am-
buae tecua rupindar yuvirecoi vahe upe: “ ‘Pe-
seya Moisés porocuaita. Pembocircuncida iri
rene pe rahir. Peico iri rene yande recocuer
aracahendar pipe’ aipo ehi t&i oico” ehi nde
mombehu yuvireco —ehi Pablo upe yuvireco—

22 ;Mara yahera vo? Esepia, oyandura nde
yepotasa cohave yuvireco. 23 Aviye catu ereya-
pora ore porocuaita oromombehu vahe ndeu.
Oime irungatu mbia ore pdhuve. Ahe mbia

omboaviyera giemimombehu Tlipa upe yuvireco.
24 Eraso co mbia ndeyeupi, efiemoatiro supi eso,
emboepi avei mbahe Tiipa upe icuavéhepri. Ah-
ese ahe mbia oicatura ofieapi yuvireco. Erem-
boaviyese evocoi mborocuaita, opacatu judio nde
reroyara, oicuara ava semira téise mbahe nde
rembiapo rese yuvireco. Oicua aveira, nde
ereroya vite Moisés suindar mborocuaita —ehi
yuvireco chupe —. 25 Ndoroyocuai rumo ava
Jesus reroyasar ndahei vahe judio evocoi nungar
mbahe rese. Esepia, opa icuachiasa chupe: “Pe-
hui rene mbahe mimba yucapri mbahe rahanga
téi upendar seropovéhepri, pehui rene mbahe
ruvi, pehui rene mbahe mimba yucapri suvi
renosepiréhi vahe iyavei peaguasai rene” orohe
chupe —ehi yuvireco.

Judio oipisi Pablo tiiparo guasu pipe yuvireco

26 Evocoiyase Pablo viraso ahe irungatu mbia
yuvirecol vahe oyeupi. Ahere ayihive oyoya
ofiemoatiro yuvireco. Ipare yuviroique judio
tlparo guasu pipe, omombehu yuvireco pahi
upe: “Oroflemoatiro ramo. Sese oroyevira Siete
ari pipe oromombase ore fiemoatirosa. Ahese
oromondo pota ndeu porerecosa Tiipa porocuaita
rupi icuavéhepird” ehi yuvireco pahi upe.

27 Opa potase evocoi siete ari, judio Asia pen-
dar osepia Pablo tiliparo pipe yuvireco. Ahese
omofiemoiro uca opacatu ava rehii tliparo pen-
dar. Ipare ipisise, 28 sdse yuvireco: “jOre mu, ore
pitivii peye co mbia oroipisi vahe rese! Esepia,
oguata opacatu rupi. Ofiehe téi yande rese, Moisés
porocuaita rese, yande tliparo rese avei lyavei

viroique ava ndahei vahe judio yande tiiparo pipe.
Sese omonguiha téi yande tliparo maranehi” ehi
yuvireco chupe.

29 Co rese aipo ehi. Esepia, cuese osepia Pablo
viroguatase Trofimo oyeupi, ahe mbia Efeso pen-
dar ndahei vahe judio. Sese ipihafiemofieta ‘Pablo
viroguata ava ndahei vahe judio yande tliparo
pipe’ oya yuvireco vifia.

30 Opacatu Jerusalén pendar ndasorii yuvireco.
Clriteimi ava yuvinofia guasu tliparove. Oipisi
Pablo ombotiriri senose tliparo pipe sui yuvireco.
Ahese omboya voi guaquicuei tiiparo roquenda
yuvireco. 31 Oyuca potase yuvireco, ahese
yaivu réracua oyepota sundao rerecuar guasu
upe. 32 Ciiriteimi serecuar viraso sundao,
yuvinofia yaivu vahe upe yuviraso. Osepiase
ava sundao rerecuar guasu, isundao avei
yuvireco, ndoyuvirocua iri Pablo rese yuvireco.
33 Ahese ahe sundao rerecuar guasu oyemboya
oso Pablo rese, oipisi uca. Ipare oyocuai
osundao, “Tapeicuhacua fuvirio carena pipe”
ehi. Evocoiyase oporandu ava upe: “;Ava VO
co mbia? ¢Mbahe vo oyapo péu?” ehi judio
eta upe. 3% Ahese amove ava fiepei mbahe rese
ofiehe, ambuae, ambuae mbahe rese téi yuvireco.
Evocoiyase sundao rerecuar ndoicatui supi eté
vahe mbahe rendu dgua yaivu guasu vahe pahuve.
Sese, “Peraso cuartelve” ehi. 35 Viroyepotase
yeupisave, ichui osupi sundao oachihive seraso
yuvireco ava rehii fiemoirg iteangasa sui. 36 Ava
rehii rumo yuvirasofio ité saquicuei, “jTomano!”
ehi pucu-pucu yuvireco chupe.

Pablo oyoepi ava rehii rovaque

370moingue potase Pablo cuartel pipe yuvireco,
aipo ehi sundao rerecuar guasu upe:

—¢lyacatu vo yafiemofieta raimi? —ehi.

Evocoiyase, omboyevi mborerecuar chupe:

—¢Ereicua vo griego fiehe? —ehi—. 38 ;Ndahei
vo nde Egipto pendar, vavasa oyapo vahecuer
ereico? Nde revo acoi ereraso oporoyuca vahe
pave cuatro mil tupri ivi iporupiréhisa rupi —ehi
sundao rerecuar chupe.

39 Evocoiyase,

—Che judio, tecua Tarso pendar aico. Ahe tecua
Cilicia pipendar imboeteipri vahe secoi. Eyapomi
mbahe icatupri vahe cheu, tafiehemi rane catu ava
upe —ehi.

40 Evocoiyase mborerecuar, “Aviye” ehi chupe.
Ipare opiitha yeupisa harive, omopuha opo ava eta
monguiriri dgua. Ahese oyapisaca tupri ava rehii
yuvireco. Ahe ava upe ofiehe hebreo fiehe pipe
aipo ehi:

22

1 “Che mu eta, peyapisaca, che afiehemira che
yoepi dgua péu clritei” ehi.

2 Ofiehe hebreo fiehe pipe. Sese osenduse,
oyapisaca tupri catu yuvireco.

3 “Che judio aico. Aha Cilicia ivi pipe Tarso ve.
Cohave rumo acuacua, Jerusalén pipe, Gamaliel
che mbohe oyeroquisave. Aheve ayembohe tupri
yande ramoi porocuaita rese. Ahe che mbo-
hesa pipe avei ayembohe Tipa mboetei agua
rese vichico inungar pe peico clritei. 4 Che
yipindar aseca-seca catu ava co Tecocuer Piasu

rupi oguata vahe yamotaréhisave. Supitisave,
afiapichi-pichi yuvireco yepi, asoquenda-quenda
cuimbahe, cufia avei. Ayuca uca pota rai ahe ava
yuvireco. > Pahi rerecuar ivate catu vahe iyavei
opacatu tecua pendar rerecuar oicua che reco
yuvireco. Ichui niha aipisi cuachiar aru vahera
yande mu tliparo rerecuar Damasco pendar upe,
‘Taso Damasco ve pahirerecuar rer pipe ava Jesus
reroyasar pisi dgua. Ichui tarupa cohave imom-
baraisu dgua’ ahe vifia.

Pablo omombehu ofiecufiaro agtier

6 “Evocoiyase aso Damasco ve. Ahe ipiar rupi
arovise vicho mbiter ari rupi, aviyeteramo téi os-
esape guasu iva sui oreu. 7 Ahese aviapi ivive.
Asendu avei fiehesa: ‘Saulo, Saulo, ;mahera vo che
amotaréhi etepri eve?” ehi vahe cheu. 8 Ahese
aporandu: ‘¢Ava vo nde ereico, Mbia?’ ahe chupe.
‘Che Jesus, Nazaret pendar aico. Che niha che
amotareéhi etepri che rereco eve’ ehi cheu. ° Che
rupindar osepia sendigtier, 0siquiye avei yuvireco
ichui. Ndosenduirumo fiehesa cheundar yuvireco.
10 Aipo ahe chupe no: ‘;Che Yar, mara ahera vo
vichico?” Ahese ahe aipo ehi cheu: ‘Epiiha, eso
Damasco ve. Aheve ava opara omombehu mbahe

nde rembiapord’ ehi cheu. 11 Sendi iteanga vahe,
ndache mboesapisoise, ahese che rupindar che po
pisi che reraso Damasco ve yuvireco” ehi.

12 “Aheve mbia, Ananias serer vahe, ou cheu.
Ahe Tupa mboyeroyasar ité, viroya tupri vahe
avei iporocuaita; sese opacatu judio secua pen-
dar: ‘Co mbia aviye vahe ité’ ehi yuvireco chupe.
13 Oyepotase, aipo ehi: ‘Che rivri, Saulo, esareco

iri’ ehi. Aheseve iporé€hi iri mbahe cheu. 14 Ipare
aipo ehi: ‘Yande ramoi rembieroya, yande Ru
Tlpa, nde poravo giiemimbotar cua dgua. Oipota
avei eresepia vahera ichuindar ava seco ivi vahe,
eresendu aveira ifiehe’ ehi. 15 ‘Nde evocoiyase
eremombehura secocuer opacatu ava upe; ere-
mombehura nde rembiepia, eresendu vahe aveyi’
ehi cheu. 16 ‘Evocoiyase, ciiritei ndiya iri eresaro’
ehi. ‘Epiha, torodpiramo. Eporandu yande Yar
upe nde reco moatiro dgua nde angaipa sui’ ehi
Ananias cheu.

“Ttlipa che mondo ava ndahei vahe judio upe” ehi
Pablo
17 «Coiye catu, ayevi irise Jerusalén ve, ayerure
tlparo guasu pipe. Ahese che quer nungarve
asepia mbahe. 18 Asepia yande Yar. Ahe aipo
ehi cheu: ‘Nde poyava, eso voi Jerusalén sui. Es-
epia, Jerusalén pendar ndoyapisaca potai chira er-
emombehuse fiehesa che resendar’ ehi Jesus cheu.
19 Che aipo ahe chupe: ‘Che Yar, opacatu che
cua nde reroyasar roquenda-quendase, ainupa-
nupa ucase avei aguatase judio tliparo yacatu rupi’
ahe. 20 Aipo ahe avei chupe: ‘Oyucase Esteban
yuvireco, ahe nde recocuer mombehusar, che ah-
ese asepia. Chepihafiemofieta rupi aviyefio oyu-
case yuvireco. Sese asdro yucasar yeaosa vih&’
ahe chupe. 21 Che Yar rumo omboyevi cheu:
‘Eso, oromondora coi rupi ava ndahei vahe judio
pahuve’ ehi che Yar cheu” ehi Pablo ava rehii upe.

Pablo sundao rerecuar guasu povrive secoi
22 Aipo rupi osendu ifiehe yuvireco. Ahese rumo
osapucai pirata yuvireco chupe: “iTomano co mbia!

iToicove vite iri eme co ivi pipe!” ehi yuvireco
chupe. 23 Osapuca-pucai, osequiipa oyeaosa
ofiemoirombave yuvireco iyavei omombo-mombo
ivi cuhi ivate coti yuvireco yamotaréhimbave.
24 Ahese sundao rerecuar guasu omoingue uca
cuartelve, aipo ehi osundao upe: “Peinupa, ahese
revo omombehura mbahe sui vo sdse ati yamo-
taréhimbave ava yuvireco chupe” ehi osundao
upe. 2> Ofiapichise rumo inupa dgua yuvireco,
Pablo omombehu fiepei sundao rerecuar upe:

—Yepe che judio, che rumo romano avei aico.
¢lyacatu piha peinupararomano chupe mbaherese
poranduéhiseve? —ehi mborerecuar upe.

26 Osenduse ifiehe, 0s0 voi omombehu giierecuar
upe.

—Eicua catu, aipo mbia romano secoi —ehi.

27Evocoiyase sundao rerecuar guasu ou chupe:

—¢Supi eté vo aipo nde romano ereico? —ehi.

—Taa, ahe ité niha aico —ehi.

28 Ahese sundao rerecuar guasu aipo ehi chupe:

—Che rumo setd guarepochi amondo romano
che reco dgua —ehi.

—Che rumo che ha ramo suive, romano aico —
ehifio sundao rerecuar upe.

29 Ahese oinupa pota vahe osiquiyepave oyepepi
yuvireco ichui; sundao rerecuar guasu avei
oicuase Pablo romano secosa rese, osiquiye
Hapichi ucase.

Pablo oyoepi judio porandusa ivate catu vahe-

save
30 Ahere ayihive sundao rerecuar guasu oicua

tupri pota: ¢Mbahe sui piha judio oyamotaréhi
Pablo yuvireco? Evocoiyase oyora. Ahese oyocuai

porandusa pendar ivate catu vahe ahe opacatu
judio pahi rerecuar, opacatu ambuae judio rere-
cuar ifiemonuha dgua yuvireco. Ahese oviraso uca
Pablo yuvireco chupe.

23

1 Aheve Pablo omahengatu ava ofiemonuha vahe
rese ohd aipo ehi chupe:

—Che mu, che rembiapo mbahe tupri Tipa
rovaque areco yepi che pihafiemofieta tuprisa pipe
—ehi.

2 Ahese Ananias, ahe pahi rerecuar ivate catu
vahe, yipi pendar uve, “Peiyurupete” ehi. 3 Ahese
Pablo omboyevi chupe:

—iTlpa nde nupara, nde aviye tupri téi an-
gahu vahe ereico! Nde mbahe rese porandu
dgua cheu porocuaita rupi erei. Evocoiyase, i ma-
hera ereporocuai che yurupete dgua mborocuaita
mboyeroyaéhisa pipe? —ehi chupe.

4Yivirindar aipo ehi yuvireco chupe:

—iErefiehe rai rutei seroirosa pipe co T{ipa rem-
biporavo, co yande pahi rerecuar ivate catu vahe
upe! —ehi yuvireco.

5 Ahese omboyevi chupe:

—Che mu, ndaicuai co ofiehe vahe pahirerecuar
ivate catu vahe secose. Esepia, icuachiapri pipe
aipo ehiyandeu: ‘Pefiehe rai eme pe rerecuar upe’
ehi —ehi.

6 Ahese oicuase ofiemonuha vahe pahuve amove
oime saduceo, amove fariseo. Ahese ofiehe pirata
chupe:

—Che mu, che fariseo aico iyavei fariseo che
yesupa yuvirecoi. Oroviroya avei ava ocuerayevi

vahera curi. Sese revo co imboasipave oporandu
mbahe rese yuvireco cheu —ehi.

7 Aipo he ramoseve voi, fariseo, saduceo
ofiefiehepoepi-epi yuvireco. Sese oyemboyaho
yuvireco. 8 Esepia, saduceo ndoviroyai vahe
cuerayevisa liyavel “ndipoi Tipa rembiguali,
que espiritu” ehi vahe yuvireco. Fariseo rumo
viroyarfio ité opacatu aipo mbahe yuvireco. 9 Sese
sdse guasu yuvireco. Ahese oime amove opiiha
vahe Moisés porocuaita rese oporombohe vahe
fariseo Pablo repisave yuvireco aipo ehi:

—Co mbiandoyapoi eté mbahe téi. Aviyeteramo
espiritu que Tlpa rembiguai revo oyemboyecua
mbahe mombehu &gua chupe —ehi yuvireco.

10 Yaivu guasu catu-catu irise yuvireco, ahese
sundao rerecuar guasu aipo ehi: “Aviyeteramo
ombohi-mbohira Pablo yuvireco” ehi. Ahese oy-
ocuai osundao, “Penose ava pdhu sui, pemoingue
iri cuartel pipe” ehi.

11 Ahe pitu pipe, yande Yar oyemboyecua chupe
aipo ehi: “Eyemongueréhi catu, Pablo, inun-
gar che mombehu nde siquiyeéhisa pipe cohave
Jerusalén ve, €glie ere aveira che mombehu Roma
ve” ehi.

Omboguai Pablo yuca lgua yuvireco

12 Ahere ayihive setd judio ofiemonuha, om-
boguai Pablo yuca dgua yuvireco: “Tlipa rovaque
ndayayucaise Pablo, ndayacarui chira, ndayaihui
chiaveira; yayucase voi, yacarura, yaihura” ehi
yuvireco. 13 Ahe ava aipo ehi vahe retacuer seta
catu cuarenta sui. 14 Ichui yuviraso pahi rerecuar
upe, tecua pendar rerecuar upe avei aipo ehi:

—Oromboguai Tipa rovaque Pablo; ndoro-
carui chira ndoroyucaise —ehi yuvireco chupe
—. 15 Sese pe, ambuae porandusa ivate catu
vahe pendar avei peporandu ahe sundao rere-
cuar guasu upe aipo peyera imombehu chupe:
“Ayihive emose uca irimi Pablo oreu; oroicua uca
pota iri mbahe sembiapo chupe” peyera —ehi
yuvireco—. Osése, oroquétirora sese. Oyepotase
ou, oroyucara —ehi yuvireco.

16 Pablo rihir rumo oyanduse séracua, 0So cuar-
telve chupe imombehu. 17 Ahese Pablo ofiehe
sundao rerecuar upe aipo ehi imombehu chupe:

—Erasomi téi co mbia chihivahe sundao rere-
cuar guasu upe. Omombehu pota mbahe chupe

—ehi.

18 Evocoiyase mborerecuar viraso ahe chihivahe
glerecuar upe aipo ehi:

—Pablo soquendapri ofiehe cheu aipo ehi:
“Eraso co mbia chihivahe sundao rerecuar guasu
upe” ehi. Co chihivahe omombehu pota mbahe
ndeu —ehi.

19 Ahese mborerecuar guasu oipisi ipo rese,
viroyepepi ambuae sui, oporandu chupe:

—¢Mbahe vo eremombehu pota cheu? —ehi.

20 Evocoiyase ahe aipo ehi:

—Judio rerecuar oyemboyoya yuvireco.
Oporandu angahu téira Pablo rese seraso iri
dgua Temonuhasa ivate catu vahesave ayihive

yuvireco.  “Oroporandu pota iri Pablo upe
sembiapo rese” aipo ehi téira yuvireco ndeu
—ehi—. 21 Ndereroyai chira ahe iporandusa

yuvireco. Esepia, cuarenta sui setd catu ava
oquétiro vaherd yuvireco sese. Omboguai eté

yuca dgua yuvireco. Ndocarui, ndoihui chira
aipo ndoyucaise yuvireco. Ciliritei oyemoingatu,
0sdro vitefio nde porocuaita yuvireco —ehi mbia
chihivahe chupe.

22 Tpare sundao rerecuar guasu omboyevi
imondo, aipo ehi chupe: “Eremombehui rene
ambuae ava upe eremombehu vahe cheu” ehi.

Pablo imondosa mborerecuar guasu Félix rovai

23 Sundao rerecuar guasu fiuvirio opovri pen-
dar sundao rerecuar upe aipo ehi yocuai: “Pe-
moingatu dosciento sundao Cesarea ve yuviraso
vaherd opi rese, ambuae setenta sundao cavayu
harive iyavei doscientos tupri toguata lanza re-
sendar yuvireco. Ipare pesopara pituse las nueve
pipe” ehi. 24 “Pemoingatu uca avei cavayu Pablo
yeupi dgua. Egiie peye peséro tuprira seraso yande
rerecuar Félix upe” ehi. 25 Evocoiyase sundao
rerecuar guasu oicuachia Félix upe imondo. Aipo
ehi chupe:

26 “Imboeteipri ore rerecuar Félix. Che, Claudio
Lisias, amondo che mahenduhasa ndeu. 27 Iyavei
co amombehu pota ndeu: judio oipisi co mbia
yuvireco yuca dgua vifia. Che rumo aicua romano
seco rese, ahese araso sundao sepi dgua judio eta
sui 28 ‘;mbahe rese piha ndoyambotai yuvireco?
viya. Sese araso judio porandusa ivate catu vahe
pendar upe ifiemonuhasave yuvireco. 29 Ahese
aicua yamotaréhisa judio porocuaita sui téi iyavei
ndoyapoi mbahe téi oreu. Sese ndiyai yuca agua
oreu, soquenda dgua avei. 30 Ayanduse rumo judio
oquétiro sese yuvireco, amondo voi evocoi mbia

ndeu. Ipare amombehu yamotaréhisar upe: ‘Pe-
porandu potase Pablo recocuer rese, pesora Félix
rovai’ ahe chupe yuvireco. Aipo rupive” ehi.

31 Evocoiyase ahe pitu pipe sundao viroguata
Pablo ocuaita rupi yuvireco, viraso Antipatris
ve yuvireco. 32 Ahere ayihive sundao yuviraso
vahe opi rese oyevi yugleru cuartelve. Sun-
dao cavayu ari pendar giierafio rumo yuvirasofio
vite. 33Viroyepotase Cesarea ve, omondo cuachiar
mborerecuar guasu upe yuvireco. Aheseve avei
Pablo omondo yuvireco chupe. 34 Oyeroqui pare
mborerecuar cuachiar rese, oporandu Pablo upe:
“¢Que pendar vo nde ereico?” ehi. “Che Cilicia
cotindar aico” ehi.

35 —Oyepotase nde amotaréhisar yuvireco,
asendura nde yoepisa —ehi Félix chupe.

Evocoiyase oyocuai opitiviisar Pablo rdro dgua
gluétave Herodes rembiapoguer pipe.

24

Pablo oyoepi mborerecuar Félix rovai

1 Cinco ari pare, Ananias, ahe pahi rerecuar
ivate catu vahe, tecua pipendar rerecuar avei
yugueru Cesarea ve. Ou avei mbia ava mbahe
aposar pitiviisar ofiehe vahera Pablo amotaréhi
uca agua, ahe serer Tértulo. Ahe yugieru Pablo
recocuer mombehu dgua mborerecuar Félix upe.
2 Evocoiyase Félix giieru uca Pablo. Ahese Tértulo
omboipi sese ofiehe aipo ehi Félix upe:

—Nde imboyeroyapri ereico. Aviye ndeu nde
porocuai tuprisa rese. Esepia, ndipoi vavasa
ore recua rupi. Ereyapo uca avei ore recua

pipe mbahe iporafiete vahe nde poroaisusa pipe.
3 Opacatu rupi nde ereyapo tupri vahe oroipisi.
Sese, “Aviye ndeu” orohe ndeu, imboyeroyapri
Félix. 4 Ndoromombita pucu potai rumo che fiehe
pipe. Sese eyapisaca raimi téi catu che fiehe rese
—ehi—. > Oroyandu co mbia ava mafieco t&isar
oguata opacatu ivi rupi. Ore judio, ore mboyaho
ore yeamotaréhi uca dgua, ahe Jesus, Nazaret pen-
dar, reroyasar rerecuar —ehi—. 6 Viroique avei
avandaheivahe judio ore tiiparo pipe. Egiie ehi ore
tliparo momara. Sese co oroipisi —ehi—. 7 Evocoi
sundao rerecuar guasu Lisias rumo oyepota ore
pdhuve. Ahe opiratasa pipe vinose ore po sui,
8 aipo ehifio oreu: “Peso, tapemombehu co mbahe
sembiapo Félix upe” ehi. Nde avei ereporandura
sembiapo rese mbahe sui eté vo églie orohe chupe
—ehi Tértulo.

9 Aipo ehi tupri avei ambuae judio yugtieru vahe
yuvireco supi. 10 Ipare Félix oyaiti Pablo upe
‘tofiehe’ oyapave. Ahese ofiehe:

—Aicuande ereporocuai seta araviter ore recua
rupi. Sese ayoepira nde rovaque che rorivetesa
pipe —ehi Félix upe—. 11 Nde ereicua tupri potase,
ereporandura supi eté co pipe doce ari ramo opa
che yepotare Jerusalén ve Tipa mboetei dgua. 12 Co
judio oicua yuvireco nafiehengatai ava upe tliparo
guasu pipe, namboaivu ucai avei ava ambuae
judio fiemonuhasa rupi iyavei que ambuae ava
Jerusalén pendar —ehi—. 13 Co mbia ndoicatui
eté mbahe che rembiavi mombehu seroya tupri
dgua yuvireco ndeu. 14 Co rumo amombehu vahe
ndeu: che amboetei Tlipa, ore ramoi rembieroya

Tecocuer Piasu pihafiemofietasa rupi. Co judio upe
rumo: “Co porombohesa co coti téi vahe” ehi. Che
rumo aroya ité opacatu icuachiapri porocuaita
pipendar iyavei Tipa fiehe mombehusar rem-
bicuachiaglier avei —ehi—. 15 Inungar co mbia,
églie ahe tupri avei aicua Tiipa omboglierayevira
ava omano vahecuer seco aviye vahe, ndaseco
pOrai vahe avei coiye. 16 Sese ayemoviracua tupri
che pihafiemofietasa rereco tupri catu agua yepi
Tiliparovaque, ava rovaque avei.

17 “Setd araviter pare ayevi che recua Jerusalén
ve ava iparaisu vahe upe porerecosa mondo dgua.
Ahese avei mbahe mimba ayuca uca Tlpa upe
seropovéhe dgua. 18-19 Evocoiyase moviro judio
Asia pendar che repia yuvireco Jerusalén ve tiiparo
pipe judio porocuaita rupi che fiemoatiro pare.
Ndipoi ahese ava rehii che rupi, namboaivu guasu
ucai avei ava. Ahe che repia vahe rumo iya
yugueru ndeu che mombehu, que virecose che
amotaréhisa yuvireco vifia. 20 Anise, aviyeteramo
co oyepota vahe cohave yugieru, omombehura
ndeu que mbahe che rembiavi yuvireco pahirere-
cuar guasu fiemonuhasave che reiquesendar” ehi.
21 “Co rese revo ofiemoiro yuvireco cheu aipo
ahe piratase ipdhuve: ‘Che aroya ava ocuerayevira
colye. Sese che reraso pe rovai co pipe che recodha
dgua yuvireco’ ahese” ehi Félix upe.

22 Félix oicua tupri co Tecocuer Piasu. Sese os-
endu pare aipo fiehesa, ndoyapo pota vitei mbahe,
aipo ehifio ava upe:

—Oyepotase Lisias, ahe sundao rerecuar guasu,
ahesevoiaicua tupri catura aipo mbahe sembiapo

—ehi Félix ava upe.

23 Evocoiyase oyocuai sundao rerecuar Pablo
rdro dgua: “Eremondomira rumo que mbahe
semimbotar apo &gua chupe iyavei imboripar
yugileruse, tihafiecofio yuvireco sese. Egiie ere
sdro” ehi Félix sdrosar upe.

24 Moviro ari pare Félix viroyepota giiembireco
Drusila, ahe judia avei. Ahese Félix gieru uca
Pablo, osendu pota ifiehe Jesucristo reroyasa re-
sendar yuvireco. 25 Pablo rumo omombehuse
chupe teco ivisa resendar, teco fiearosa resendar
avei iyavei aipo ehise: “Tlipa oporandura mbahe
yande rembiapogler rese yandeu ari cafise coiye”
ehise, ahese Félix osiquiyepave aipo ehi Pablo upe:

—Esofio rane. Arecose ari nde fiehe rendu iri
dgua, orogleru uca irira —ehirfio.

26 Félix ipihafiemofieta yepi ‘Pablo revo omboura
guarepochi cheu os€ dgua’ oya vifia. Sese 0sdro
pucu té. Iyavei seta oyupagier glieru uca oye-
upe ofiemofieta dgua sese. 27 Nuvirio araviter pare
rumo, Porcio Festo oique Félix recufiara. Ahese
Félix judio mboviha 8gua, oseya Pablo soquen-
dasave.

25

Festo rovai Pablo imondosa

1 Mbosapi ari oyepotare Festo osé Cesarea sui,
oso Jerusalén ve. 2 Aheve oyepotase, pahi rere-
cuareta, judio rerecuareta avei omombehu Pablo
recocuer yuvireco chupe. 3 Ipare oporandu
chupe: “Emboumi uca Pablo cohave oreu” ehi
yuvireco ‘yayuca peri rupive’ oyapave yuvireco



LOS HECHOS 25:4 civ LOS HECHOS 25:11

vifia. 4 Festo rumo aipo ehi chupe: “Ani. Esepia,
Pablo Cesarea ve soquendasa oicoiyaveiche ayevi
piaivira vicho aheve” ehi.

5> —Sese pemondo pe rerecuar che rupi. Na-
poraise co mbia rembiapo, aheve tomombehu
yuvireco cheu sembiapocuerai sereco mara dgua
—ehi Festo chupe.

6 Evocoiyase Festo opita Jerusalén ve ocho ari
rupi revo, anise diez ari. Ipare oyevi oso Ce-
sarea ve. Ahere ayihive oguapi glendave ava
reco moingatu agua ol. Ahese oyocuai Pablo reru
dgua. 7 Oyepotase Pablo oso, ahese judio yugiieru
vahe Festo rupi, oyemboya yuvireco sese. Ahese
omombehu-mbehu té&i Festo upe Pablo rembiapo
yuvireco, ndoicatui eté rumo seroya uca dgua
yuvireco. 8 Esepia, Pablo aipo ehi oyoepisave:

—Ndayemboangaipai judio porocuaita rese,
judio tliparo rese, yande rerecuar guasu Roma
pendar Cesar rese avei —ehi.

9 Festo rumo omboviha pota judio, sese opo-
randu Pablo upe:

—¢Ndequeréhi vo Jerusalén ve ereso vahera?
Aheve co mbahe nde rembiapo rese aporandura
ndeu —ehi chupe.

10 Ahe rumo omboyevi chupe:

—Clritei aico cohave romano mborerecuar
guasu porandusa rovai. Aheve ité iyacatu

che rembiapo rese porandusara cheu. Nde
niha ereicua ndipoi eté mbahe téi ayapo judio
amotaréhisave —ehi—. 11 Ayapose que mbahe
naporai vahe, aviyefio che yuca uca agua eve;
ndayapoise rumo co judio omombehu vahe
yuvireco ndeu, ndiyai che mondo dgua evocoi ava

povrive eve. Che rumo aso pota mborerecuar
Cesar ivate catu vahe upe cheu mbahe rese
porandu dgua —ehi.

12 Ahese Festo ofiemofieta opitiviisar oporom-
boaracua vahe rese, ipare omombehu Pablo upe:

—Ereso pota Cesar upe. Aviye, eresora evo-
colyase —ehi chupe.

Pablo mborerecuar Agripa rovai

13 Evocoiyase moviro ari pare, evocoi mborere-
cuar guasu Agripa, cufla Berenice rese, oyepota
Cesarea ve “avirave” apo dgua Festo upe yuvireco.
14 Opitase yuvireco setd ari Cesarea ve, Festo
omombehu Agripa upe Pablo recocuer. Aipo ehi
chupe:

—Oime fiepei mbia soquendapri oseya vahe
Félix cheu —ehi—. 15 Asose Jerusalén ve, judio
pahi rerecuareta, tecua pendar rerecuareta avei
omombehu yuvireco cheu secocuerai, ‘Tayucasa,
tehi chupe’ oya yuvireco vifia —ehi—. 16 Ahese
aipo ahe yuvireco chupe: “Ndiyai eté romano
mborerecuar omondo vaherd que ava uve sese
ofiemofieta vahe rese mbahe moingatuéhi renon-
deve. Toyoepi rane omombehusar rovai, to-
mombehu tuprirane opacatu giiecocuer” ahe judio
upe —ehi—. 17 Sese yugleruse cohave yuvireco,
aporandu voi pota secocuer rese chupe. Evo-
colyase fepei ari pare aguapi che rendave po-
randusave. Ahese ayocuai che pitiviisar evocoi
mbia reru dgua —ehi—. 18 Evocoiyase optiha
sese ofiemofieta vahe sembiapo ai mombehu dgua.
Asendu renondeve che pihafiemofieta: “Oyapo
revo mbahe naporai vahe” ahe vifia. Ndipoi eté

rumo mbahe sembiapo —ehi—. 19 Mbahe sem-
bieroya té€i omombehu yuvireco. “Evocoi Jesus
omano” ehi ava yuvireco. Pablo rumo aipo ehi
imombehu: “Jesus oicovefio ité” ehi. 20 “;Mara
ahera piha co sembiapo moingatu?” ahe téi. Sese
aporandu chupe: “¢Ndequer€hi vo Jerusalén ve
mbahe nde rembiapo rese porandu dgua ndeu?”
ahe chupe —ehi—. 21 Pablo rumo oporandu cheu
Cesar upe 0so dgua. Oipota mborerecuar ivate
catu vahe oyeupe mbahe giiembiapo rese porandu
dgua. Sese asoquenda ucafio vite sereco imondo
dgua Cesar upe —ehi Agripa upe.

22Evocoiyase Agripa aipo ehi chupe:

—Asendu pota avei ahe mbia fiehe —ehi.

Ahe aipo ehi chupe:

—Ayihive voi teresendu —ehi.

23 Ahere ayihive, Agripa oyepota, Berenice
rese yugieru chupe inungar opivondi vahe, &gtie
ehi yuviroique mborerecuar fiemofietasave sun-
dao rerecuar iyavei opacatu tecua pipendar ava
seco ivate catu vahe reseve. Ahese Festo oyocuai
opitiviisar Pablo reru dgua yuvireco, 24 aipo ehi:

—Ore rerecuar guasu Agripa iyavei opacatu
ambuae yuviroique vahe, peyapisaca: pesepia co
mbia. Co mbia rese judio eta ofiehe té€i yuvireco
Jerusalén ve iyavei cohave Cesarea ve. Osapu-
cal pirata téi yuvireco ‘jtomano ité evocoi’ oya
yuvireco cheu —ehi—. 25 Ndayosui rumo mbahe
sembiapo yuca uca dgua iyavei oporandu 0SO
dgua mborerecuar ivate catu vahe Cesar upe.
Sese che ayemoingatu ité imondo agua chupe.
26 Ndarecoi rumo mbahe naporai vahe aicuachia

vaherd imondo gua chupe. Sese aru uca co mbia
pe rovai —ehi ava upe—. Iyavei nde ore rere-
cuar guasu Agripa, ndeu ité aru uca. Nde chupe
mbahe rese porandu pare, aviyeteramo oimera
mbahe icuachiapird sesendar Cesar upe nara —
ehi—. 27 Chepihafiemofieta amondose co mbia
chupe, naporai cheu ndipoise mbahe sembiapo ai
—ehi Festo Agripa upe.

26

Pablo omombehu gliecocuer Agripa rovai
1Evocoiyase Agripa aipo ehi Pablo upe:
—Emombehufio nde yoepisa cheu —ehi.

Ahese Pablo omopuha opo ofiehe dgua aipo ehi:
2“Ore rerecuar Agripa, ayoepira che rorivetesave
judio che rese fiemofieta-fieta téisa sui mbahe che
rembiapoéhi rese nde rovai. 3 Esepia, ereicua
tupri opacatu judio recocuer, ipihafiemofietasa
avei. Sese eyapisacami nde reco mbegulesa pipe
che fiehe rese” ehi.

Pablo omombehura  gliecocuer  Ofecufiaro
viteéhisendar

4 “Opacatu judio che cua vahe yuvireco, oicua
tupri che recocuer che chihivahe suive che recuave
iyavei Jerusalén ve aicose yuvireco. > Omombehu
potase che recocuer yuvireco vifia, aipo ehira:
‘Pablo viroya tupri ité fariseo porombohesa. Ahe
icuapri catu yande recua rupi’ ehira yuvireco
vifia. 6 Sese clritei che reru nde rovai yuvireco
che recocuer rese nde porandu agua. Esepia,
aroya Tilpa remimombehuglier ore ramoi uve
omombehu vahe aracahe” ehi. 7 “Doce ore ramoi

suindar opacatu judio yuvirecoi, osdro vite evo-
col Tlipa remimombehuglier aviye vahe yuvireco.
Sese yuviroique tliparove ari, pitu pipe avei T{ipa
mboetei dgua yuvireco. Ore rerecuar Agripa,
eyapisaca tupri che fiehe rese. Evocoi Tlipa remi-
mombehugter reroyasa sui judio eta semira-mira
téi che amotaréhisave che rese yuvireco” ehi.
8 “Iyavei opacatu pe, ;mahera pe avei ndaperoyai
Tilipa poromboguerayevisa?” ehi.

Pablo omombehu yipindar Jests reroyasar amo-
taréhi agtiier
9 “Yipindar che avei che pihafiemofieta rai
aracacombahe téiapo dguarese ava Jesus, Nazaret
pendar, rer amotaréhisave. 10 Egiie ahe Jerusalén
ve. Ombouse pahi rerecuar oporocuaita cheu,
ahese serer pipe seta Jesus reroyasar asoquenda;
iyavei ambuae ava oyucase Jesus reroyasar
yuvireco, ‘Toyucafio yuvireco’ ahe voifio ité che”
ehi. 11 “Setd rupi amombaraisu Jesus reroyasar
‘tamomboipa ava seroyasa sui yuvireco’ che hesa
pipe t&i. Egiie ahe aguata opacatu tiiparo rupi,
ambuae tecua rupi avei yamotaréhisa pipe” ehi.

Pablo omombehu glieco recufiaro agtier

12“Evocoiyase aso avei Damasco ve Jesus reroy-
asar mombaraisu dgua, pahi rerecuar ombouse
oporocuaita apo dgua cheu” ehi. 13 “Mbiter ari rupi
rumo, aguatase Damasco piar rupi, asepia mbahe
sendi vahe iva sui. Ari sui osesape catu cheu,
che rupindar upe avei. 14 Oroviapipase ivive,
asendu fiehesa aipo ehi vahe hebreo fiehe pipe

cheu: ‘Saulo, Saulo, ¢mahera vo ereyapo mbahe-
mbahe téi cheu? Ereyapose evocoi mbahe téi,
nde ae ereyemombaraisu’ ehi cheu. 15Evocoiyase
amboyevi: ‘;Ava vo nde ereico, mbia?’ ahe chupe.
Omboyevi cheu: ‘Che Jesus aico, che niha co
che amotaréhi eve. 16 Epiiha, co rese ayemboye-
cua ndeu, tasecoi che rembiguai, che yapave.
Tomombehu avei co mbahe osepia vahe iyavei
tomombehu avei co mbahe amboyecua vahera
chupe curi, viya ndew ehi. 17 ‘Oropisirora judio
suiiyavei oromondora ava ndahei vahe judio upe.
Ereguatase ipdhuve, oropisiro aveira’ ehi cheu.
18 ‘Oromondora, tache cua yuvireco, che yapave
iyavei toguata iri eme pitumimbi vahe nungar
rupi; toguata catu tesapesa rupi yuvireco. Ipipe
sui toyuvireco iri eme caruguar povrive yuvireco;
toguata catu Tlpa rupi; égle tehi che reroya
yuvireco. Ahese oipisira fieroisa oangaipa rese
yuvireco iyavei oipisira Tlipa porerecosa oime va-
herd opacatu che rembipeha rupive’ ehi Jesus
cheu” ehi Agripa upe.

Pablo viroya mbahe gtiembiepia

19 “Evocoiyase, che rerecuar Agripa, che quer
nungarve asepia vahe iva pendar, aroya ité.
20 Aipo ahe ava upe: ‘Pemboasi pe angaipa;
peyevi Tiipa upe. Peicove tupri, ipipe sui to-
icua ava yuvireco pe fecufiarosa’ ahe. Aipo ahe
Damasco pendar upe rane afiehe, ipare Jerusalén
pendar upe iyavei Judea rupindar upe, coiye
catumi ava ndahei vahe judio upe. 21 Sese téi
judio che pisi tliparo pipe che yuca pota yuvireco”
ehi. 22 “Tiipa che pitiviisa pipe rumo aicovefio

ité supi, amombehu-mbehu vite Tlipa recocuer
opacatu ava seco ivi coti catu vahe upe, seco
ivate catu vahe upe avei. Namombehui eté que
mbahe co coti téi Tilipa fiehe mombehusar iyavei
Moisés, ‘Oimera mbahe aviye vahe’ ihe aglier sui.
23 Aracahe omombehu yuvireco: ‘Ttipa Rembipo-
ravo Poropisirosar omano ranera’ ehi. Ahe rumo
yipindar ocuerayevi vaherd omano vahe pahu sui.
Omombehu aveira tesapesa fiepisirosa resendar
ore mu judio yuvirecoivahe upeiyaveiavandahei
vahe judio upe avei” ehi Agripa upe.

Pablo osecuriaro pota téi Agripa recocuer
24 Aipo ehise Pablo ofiehe oyoepisave, Festo
ofiehengatafio chupe aipo ehi:

—iNande mboaracuai moco nde mbahecua
vaisa! —ehifio chupe.

25 Ahe rumo omboyevi chupe:

—Imboyeroyapri Festo, ¢;mara ahe vo ndache
aracuai? Amombehu rumo ndeu mbahe supi eté
vahe, ndahei che aracuaéhisave —ehi Festo upe—.
26 Co mborerecuar revo oicua tupri avei che remi-
mombehu. Sese ndasiquiyei opacatu co mbahe
mombehu dgua chupe. Esepia, opacatu co mbahe
yaposa vahe ndahei fiomipri t&i. 27 Ore rerecuar
Agripa, ¢ereroya vo evocoi Tlipa fiehe mombehusar
rembicuachia? Che aicua ereroya ité —ehi Agripa
upe.

28 Ahese Agripa omboyevi chupe:

—Moviro téifiehesaipane cheu Jesus reroya dgua
—ehi chupe.

29 Ahe omboyevi Agripa upe:

—Ipanese que moviro téi, anise setd vite fiehesa
ndeuiyaveiopacatu osenduvahe che fiehe co pipe,
8gle ehi tarahu Tlipa péu vifia che nungar pe reco
dgua. Ndahei chira rumo soquendapird peico —
ehi.

30 Aipo ihe pare, mborerecuar guasu iyavei
ambuae mborerecuar Berenice reseve iyavei
opacatu sendusar opiiha yuvireco. 31 Oyepepi
pare, ofiemofieta co coti aipo ehi yuvireco:

—Evocoi mbia ndoyapoi eté mbahe. Sese ndiyai
yucapird; ndiyai avei soquendapird vifia —ehi
yuvireco oyeupe.

32 Ahese Agripa aipo ehi:

—Ahe ndoporanduise Cesar upe 0so dgua rese,
yamosefio itera niha vifia —ehi Festo upe.

27

Pablo imondosa Roma ve L
1 Evocoiyase mborerecuar opihafiemofieta om-

boyoya yuvireco ore mondo &gua carite pipe
Italia ve. Sese omondo Pablo iyavei ambuae
ava soquendapri yuvireco mbia Julio serer vahe
upe. Ahe mbia sundao rehii rerecuar secoi,
ahe yuvirecoi vahe rer Mborerecuar upendar.
2 Oroha carite pipe, ahe Adramitio sui yuviraso
pota vahe Asia ve. Mbia TesalOnica pendar,
Aristarco serer vahe, oha avei ore rupi, ahe se-
cua Macedonia ivi rupi. 3 Ahere ayihive oroye-
potayemboyasa Sidon serer vahesave, aheve Julio
saisupave Pablo upe aipo ehi: “Eguata tupri nde
mboripar réta rupi nde rese ihafieco tupri agua
yuvireco” ehi chupe. 4 Sido6n sui orosirise, 0roso
Chipre ivil rupi ivitu sui ore fiemoha dgua. Oroso

pota téi ari sosa coti rupi, ndoroicatui rumo. Es-
epia, oipeyu pirata ivitu icoti sui. S Evocoiyase
oroguata para guasu pipe Cilicia, Panfilia ivii rupi.
Ipare oroyepota tecua Mira yemboyasave, ahe
Mira, Licia ivi pipe.

6 Aheve sundao rerecuar oyosu carite ou vahe
Alejandria sui, oso vahera Italia ve. Evocoiyase
ahe ipipe opa voi ore mboha. 7 Ichui oroguata
mbegiie setd ari. Oroporaviqui iteanga oreye-
pota &gua Gnido rovai. 1vitu oipeyu pirata vite.
Sese oroyahuva Creta coti, orofiocua tecua Salmon
rovai rupi. Egile orohe oroso Creta cupe rupi.
8 Supi yavai rai ore guata dgua, ipare oroyepota
yemboyasa Yemboyasa Aviye vahe serer vahe-
save. Ahe ichui namombrii tecua Lasea.

9 Ore yepota dgua aheve, setd ari oromocafii.
Ahese ivitu naporai catu oreu cute. Esepia, virovi
ari naporai catu vahe. Sese Pablo aipo ehi carite
pipendar upe:

10 —Mbia, naporai iri chira revo yande guata
vite dgua. Yaguata vitese, yamocafira carite,
ivosiitareseve, yande avei eté aviyeteramo yacafi
téira —ehi.

11 Sundao rerecuar rumo nomboyeroyai ifiehe,
ahe omboyeroya catu carite reroguatasar, carite
yar avei. 12 Ahe yemboyasa naporai ivitu ai
rdro dgua aheve. Sese setd catu “yasofio” ehi
vahe yuvireco, “Tayayepota catu Fenice ve, aheve
tayasdro ivitu ai” ehi yuvireco vifia. Ahe Fenice
Creta ivirindar yemboyasa aviye vahe. Aheve
carite yuviroique norte ique rupiiyaveiirohi ique
rupi avei yepi.

Hvitu ai para guasu pipe

13 Oipeyu mbegiiemise ivitu irohi coti sui,
ipihafiemofieta yuvireco, “Yaicatufio ité yande
yepota dgua” ehi yuvireco vifia. Ahese orosirise
ore yemboyasa sui, oroso Creta ivii rupi.
14 Coiyemi t€i rumo oyepota ivitu ai oreu Creta
coti sui. Ahe ivitu ai ou norte ique coti sui.
15 Oyepotase oreu, ndoroicatu iri eté sovaichi.
Evocoiyase, “Tayande rerasofio” orohe chupe.
16 Orofiocua caha pdhumi serer Cauda. Ahe

orofiocuasave gQroviroha sdi ore caritemi ore carite
guasu pipe. 17 Orosupire, ahe oicuhacua carite

guasu inicha pipe yuvireco. Ipare ipihafiemofieta
yuvireco ‘carite oyeupi tiétera ivi cuhi Sirte serer
vahe harive’ oya. Sese opa viroyi imombitasa
yuvireco. Ahese ivitu ore reroguatafio. 18 tvitu
rumo ombohitu iteanga para guasu. Sese ahere
ayihive oporaviqui vahe omboipi carite vosiita
mombo yuvireco. 19 Imombosapisa ari pipe,
omombo vite mbahe carite resendar yuvireco.
20 Seta ari ndoyecuai ari, yasitata avei oreu. tvitu
ai ndopaifio ité avei. Opa ité ore pihafiemofieta
mocafii, “Yacafii téi etera para guasu pipe” orohe
Vifia.

21Setd ari ore caruéhi pare, Pablo opiiha aipo ehi
carite pipendar upe:

—Mbia, ehi acoi che reroya voira peye vifia,
nayaséise Creta sui, ahese ndipoi chira co mbahe
yandeu cliritei vifia —ehi—. 22 Clritei, peye-
mongueréhi catufio. Esepia, ndipoi chira yande
pdhu pendar omano vahe, carite guerafio rumo
ocafi t€ira. 23 Ayihi pisa oyemoporéhi cheu T{ipa
rembiguai semimbou, chupendar che aico, chupe

avei aporaviqui. 24 Ahe aipo ehi cheu: “Pablo,
eresiquiyei rene. Ereyepotafio itera Cesar upe.
Tiipa oipisiro aveira opacatu nde rupindar carite
pipendar” ehi cheu. 25 Mbia, ayeroya Tiipa rese.
Esepia, ahe omboaviye itera ofiehesa cheu. Sese
peyemongueréhifio —ehi—. 26 Yande mohaiiira
rumo imbehi coti caha pahumi rese yande mondo
—ehi,

27 Nuvirio semana ivitu ore reroguata pare
ahe pitu mbiter pipe para guasu Adridtico
rupi oroicose, carite pipe oporaviqui vahe
ipihafiemofieta yuvireco ‘yarovi revo ivi yaico’
oya. 28 Sese osdha para guasu ripigiier yuvireco.
Ahe tipigler treinta y seis metros tupri. Ipare
osiri irimi yuvireco. Aheve o0sdha iri, tipigler
veintisiete metros téi. Ahese oicua, “Yarovi
ivi” ehi yuvireco. 29 Ipihafiemofieta yuvireco:
“Aviyeteramo yayepotara itave” ehi. Sese
yuviraso carite rupitave. Aheve osiquiyepave
omombo irungatu carite mombitasa tuvicha vahe
ipive yuvireco. “jOmocohe voi tarahu Tlipa yandeu
vifial” orohe t&i. 30 Ofiemi potase oporaviqui
vahe carite guasu sui yuvireco, viroyi caritemi
mbahemohasa. Ombopa pota téi ambuae carite
pipendar yuvireco vifia, “Oromombora carite
renonendar imombitasa” ehi tupri téi yuvireco.
31 Pablo rumo aipo ehi sundao rerecuar upe,
sundao eta upe avei imombehu:

—Ndopitaise carite pipe yuvireco co ofiemi pota
vahe, pe ndapefiepisiroi chietera —ehi.

32 Ahese sundao eta oyasia caritemi sa oiti ive
imondo yuvireco.

33 COhe ramose Pablo aipo ehi opacatu upe:

—Clritei fiuvirio semana pemomba pecaruéhi
peico ‘¢mara yahera piha co yaico?” pe hesa pipe.
34 Evocoiyase pehufiomi mbahe cute pe fiepisiro
dgua. Acoi ocafise carite, yande rumo nayacafii
chira iyavei que fiepei pe ha nocafiii chietera —ehi
Pablo.

35 Aipo ehi pare, oipisi pan, “Aviye ndeu”
ehi Tlpa upe ihu &gua. Ahe imbohi pare, ohu.
36 Evocoiyase opacatu ava oyemongueréhi
yuvireco ocaru dgua. 37 Ore retacuer doscientos
setenta y seis tupri. 38 Ore caru pare, oporaviqui
vahe opa omombo trigo carite vosiita para guasu
pipe iposiiéhi dgua yuvireco.

Carite ocarii

39 COhese, osepiase ivi, “¢Que piha yaico?” ehi
téi yuvireco. Oyosuse rumo ydcua vahe, ipipe
oime ivi cuhi ipiru vahe. Aheve yuviroique
pota téi yuvireco vifla. 40 Oyasia ahe carite
mombitasa cuasa carite sui yuvireco, omonguhi
carite mboyahuvasa, osupi carite resendar turu-
cuar imboguatasa yuvireco. Evocoiyase oroique
oroso yacua vahe pipe. 41 Oroguatase rumo, oroy-
apiivi cuhi. Aheve carite opdhaité sese. Ndoicatui
eté seroyevi yuvireco iyavei carite rupita i ohitu
vahe opa tupri oyoca.

42 Ahese sundao eta, “Aviyeteramo soquendapri
ohita ti8tera, ofiemi yuvireco. Sese yayucapa” ehi
yuvireco chupe vifia. 43 Sundao rerecuar rumo
ndoipotai Pablo mano &gua, sese, “Teheni” ehi,
“peyucai rene soquendapri” ehi. “Ohita oicua
vahe rane toyuvirocui ive, toyuvinose ivi rese
yuvireco” ehi. 44 “Ambuae evocoiyase ivirape,

carite yecacuer rese toyasecofio yuvinose dgua ivi
rese” ehi. Egiie orohe orosépa ivi rese oroso.

28

Caha pdhu Malta ve Pablo secoi

1 Ore fiepisiropare, ahese ramo oroicua caha
pahu rer Malta revo rahe. 2 Ahe pendar ava
nihapisii ore repiase yuvireco. Oqui iteanga,
sOhisa avel. Ahese oyatapi guasu yuvireco, “Perio,
tapeyepehemi” ehi yuvireco oreu. 3 Evocoiyase
Pablo omonuha yepeha seru, omondo potase
rumo tatave, ahese 0sé aviyeteramo téi sacucuer
sui mboi ahe eté vahe chupe, oipomama ichuhu.
4 Osepiase mboi ichuhuse ahe pendar yuvireco,
ahese, “Co mbia revo oporapichi vahe ité. Yepe
Ofiepisiro para guasu sui vifa, Tlipa rumo oichuhu
uca mboi upe ‘tomano’ oya” ehi yuvireco vifia.

> Ahe rumo omombofio mboi tatave imondo
oyesui. Ipare nomomaraifio ité. ¢ Ahe pendar

opacatu osaro téi yuvireco, “Irurura chupe, ahese
oviapira, omanora revo” ehi yuvireco chupe vifia.
Osaro pucu téi yuvireco, Pablo rumo nimaraifio
ité. Ahese, “Ndahei vo co mbia tlipa ité co secoi”
ehi téi yuvireco chupe.

7 Evocoiyase mbia Publio serer vahe, ahe
opacatu caha pahu Malta pendar ava rerecuar
secol. [Livi namombriimi ichui. Ahe nihapisil
ore repia guétave iyavel ihafieco tupri ai ore
rese mbosapi ari rupi. 8 Aheve ore recoseve
Publio yesupa sohi iteanga ou, sepochiuvi avei.
Evocoiyase Pablo oique chupe. Ahese oyeroqui
Tiipa upe sese, omondo opo iharive. Egiie ehi

imbogtiera. 9Oyanduse ahe icuera yuvireco, ahese
ambuae imbaheasi vahe evocoi caha pdhu pendar
yugieru chupe, ahe omboglierapa avei. 10 Ahe
pendar oyemboava etepri yuvireco oreu. Ipare
ore ha dgua ambuae carite pipe, opacatu mbahe
ore guatasa rupi ipaneéhi dgua ogleru yuvireco
oreu.

Pablo oyepota Roma ve

11 Co carite mbosapi yasi osdro vahe ari mbahe
téi vahe pituhu agua. Ipipe oroso. Ahe carite
yugueru Alejandria sui. Ahe ichi rese fuvirio itlipa
rahanga yuvireco: fepei rer Castor, ambuae evo-
coiyase Pélux. 12 Ahese oroso oroyepota yem-
boyasa Siracusa ve. Aheve oropita mbosapi ari.
13 Ichui orosé oroso oroyepota Regio ve. Ahere
ayihive ivitu oipeyu irohi coti sui. Sese oroyepota
Puteoli ve ambuae ari pipeve. 14 Aheve orosepia
ambuae Jesus reroyasar. Ore mombita glétave
yuvireco fiepei semana. Ipare oroso Roma ve ivi
rupi. 15Jesus reroyasar Roma pendar yipive ore
andu yuvireco. Sese moviro yugueru Foro de Apio
ve, ambuae yugueru Tres Tabernas ve ore rape
penda dgua yuvireco. Sepiase, Pablo, “Aviye ndeu”
ehi Tlipa upe. 16 Oroyepotase Roma ve, sundao
rerecuar co coti omondo Pablo fiepei sundao upe
sdro uca agua.

Pablo omombehu Roma ve Tiipa Nehengagtier
17 Mbosapi ari pare Pablo omonuha opacatu
judio rerecuar Roma pendar. Ahese ofiehe chupe:
—Che mu eta, ndayapoi mbahe t& judio
Jerusalén pendar upe, naroiroi avei yande ramoi
recocuer vifia. Che roquendasa rumo iyavei

imondopriaico Romano sundao rerecuar povrive.
18 Ahe mborerecuar oporandu che recocuer rese
yuvireco. Oicuase che recocuer, opoi pota téi che
sui yuvireco vifia. Esepia, ndoyosui eté mbahe
che rembiapo che yuca agua yuvireco. 19 Evocoi
judio rumo ndoipotaifio ité chupe. Ahese ayu pota
cohave Cesar upe che yoepi dgua. Nayamotaréhi
uca potai rumo che mu Jerusalén pendar Cesar
upe —ehi—. 20 Che yoepi dgua oposoho uca.
Opomorieta pota yande remiaro rese. Co Tipa
Rembiporavo ava pisiro dgua resendar reroyasa
rese carena pipe fapichimbri aico —ehi.

21 Ahese ahe ava omboyevi yuvireco chupe:

—Ndoroipisii eté cuachiar Judea sui nde re-
sendar. Iyavei yande mu oyepota vahe Judea sui
nomombehui mbahe naporai vahe nde recocuer
resendar yuvireco oreu —ehi—. 22 Opacatu rupi
ava viroiro pe rembieroya piasu yuvireco. Sese
orosendu pota nde pihafiemorietasa—ehi yuvireco
chupe.

23 Oiporavo ari ifiehe dgua yuvireco. Osupitise
ari chupe, setd catu ava ofiemonuha yuvireco
secosave. Ahese omombehu Tlipa mborerecuasa
resendar iyavei Jesus recocuer Moisés
porocuaita icuachiapri pipe sui iyavei Tlpa
hiehe mombehusar rembicuachia pipe avei
‘toviroya yuvireco’ oyapave. Eglie ehi imombehu
ari momba. 24 Amove osendu vahe viroya
yuvireco, ambuae rumo ndoviroyai eté yuvireco.
25 QOpihafiemofietasa nomboyoyaise yuvireco,
yuvinosepa pota. Ahese aipo ehi ahe ava upe:

—Supi eté Isaias omombehu Espiritu
remimombehu pe recocuer resendar pe ramoi
upe aracahe aipo ehi:

26 “Eso nde mu pahuve.

Emombehu aipo ere:

‘Yepe pesendu téira mbahe vifia,

ndapesenducuai chira rumo.

Iyavei pesepia téira mbahe vifia,

ndapemahecuai chira rumo sese’ ere chupe.

27 Esepia, co ava ipihardtd iteanga seroyaéhisave.

Ndoyemboapisaifio yuvireco.

Iyavei osapivii tuprifio mbahe sui, ndosepia potai
mbahe aviye vahe yuvireco.

Ndosenducua catui eté avei fiehesa supi eté vahe.

Evocoiyase ndoyevi potai cheu giiecocuer moin-
gatu yuvireco” ehi Espiritu Santo

remimombehu chupe aracahe —ehi—. 28 Sese

tapeicua co pipe suive Tlipa omboyecua ucara

oporopisirosa ava ndahei vahe judio upe. Ahe

niha oyapisacara imombehusa rese yuvireco —

ehi chupe.

29 Aipo ihe pare, judio yuvinose ifiehe rese oy-
eecopi-Copi yuviraso.

30 Ipare Pablo opita ambuae ava rétave fiuvirio
araviter rupi omboepi oque dgua oico. Aheve
nihapisili opacatu ava rese oyepiri oyepotase
yepi. 31 Omombehu Tilipa mborerecuasa resendar
iyavei oporombohe opacatu yande Yar Jesucristo
recocuer resendar osiquiyeéhisa pipe. Ndipoi eté
que ava omombituhu vahe Pablo fiehese.

